
‹‹ቴክኖሎጂ ብምጥቃም  
ፍርያት ሕርሻ ከድንፍዕ 

እንተዘይተገይሩ ዋጋ ምግቢ 
ክቕንስ ኣይኽእልን››

- ኣይተ ጌታቸው ፋንታዬ
 ኣማኻሪ ፋይናንስን ቢዝነስ

ብወፍሪ ሓምለዋይ 
ሓድጊ ንኢትዮጵያ ንኽደና

መኣርግ ገ/ሄር

ኣዲስ ኣበባ፡- ኣሜሪካ ኣብ ልዕሊ ሰበስልጣናት 
ኢትዮጵያ ዝገበረቶ ዕገዳ ቪዛን ካልኦት ማዕቐባት 
ኢትዮጵያ ኣብቲ ጎደቦ(ዞባ) እትገብሮ ምክልኻል 
ራዕዳውነት ፅዕንቶ ከምዘሕድር ሚኒስትር ጉዳይ ወፃኢ 
ኣፍሊጡ።

ወሃቢ ቓል ሚኒስቴር ጉዳይ ወፃኢ ኣምባሳደር 
ዲና ሙፍቲ ኣብ ሰሙናዊ መግለፂኦም ከምዘፍለጥዎ፣ 
ብኣሜሪካ ዝተገብረ እገዳ ቪዛ ኢትዮጵያ ኣብቲ ጎደቦ 
እትገብሮ  ምክልኻል ኣልሻባብን ካልኦት ስራሕቲ ሓለዋ 
ፀጥታ ኣሉታዊ ፅልዋ ኣለዎ። እቲ እገዳ ኣብ ኢትዮጵያ 
ዘስዕቦ ፅዕንቶ ዋላ እንተሃለወ መሊሱ ኣሜሪካውያን ኮነ 
ኣፍሪካ ዝጎድእ እዩ።

ከም ኣምባሳደር ዲና ገለፃ ፣ እቲ ውሳነ ንብዙሕ 
ዘመናት ዝፀንሐ ርክብ ክልቲአን ሃገራት ዘሐርፍፍ ካብ 
ምዃኑ ሓሊፉ ኣብ ቐርኒ ኣፍሪካ ዘሎ ሓለዋ ፅጥታ ኣሉታዊ 
ፅልዋ ዘሕድር እዩ፤ ብፍላይ ክልቲአን ሃገራት ራዕዳውነት 
ንምክልኻል ንብዙሕ ዓመታት ብሓባር ክሰርሑ ዝነበሩ 
ዝጎድእ እዩ። ስለዚ እዚ ውሳነ እዚ ተመሊሱ ንኣሜሪካ 
ከምዝጎድእ ኣሜሪካውያን ክፈልጡ ይግባእ። 

መንግስቲ ኣሜሪካ ኣብ ኢትዮጵያ ሓለፍቲ ስራሕ 
ዘውረዶ ውሳነ ምኽልካል ቪዛ ኢትዮጵያን ኣሜሪካን 
ዘለዎም ዲፕሎማስያዊ ርክብ ብባዶ ዘባዝሕ እዩ። እገዳ 
ንምውሳን ብቑዕ ምኽንያት ዘየለ ብምዃኑ ተቐባልነት 
የብሉን ኢሎም። 

ኢትዮጵያ ንኣልሻባብ ንምውጋእ ኣብ እትገብሮ ወፍሪ 

‹‹ውሳነ ኣሜሪካ ኢትዮጵያ ኣብ ትገብሮ  ምክልኻል 
ራዕዳውነት  ፅልዋ ዘሕድር እዩ››

- ኣምባሳደር ዲና ሙፍቲ

ትርሓስ ፍቃዱ

ኣዲስ ኣበባ፡-  ኣሜሪካ ሓዊሱ ሓያላት ሃገራት ኣብ 
ልዕሊ ኢትዮጵያ ፅዕንቶ ንምሕዳር ዝገብርኦ ፈተነ  ኹሉ 
ግዘ ዝገብርኦ ስለ ዝኾነ ምግራም ከምዘይግባእ ኣቦ 
መንበር ፓርቲ ትግራይ ዲሞክራቲክን ዋና ዳይሬክተር 
መተሓባበሪ ቤት ፅሕፈት ግድብ ህዳሰን ዶክተር ኣረጋዊ 
በርሀ ተዛሪቦም።

ዶክተር ኣረጋዊ ንጋዜጣ ኣዲስ ዘመን 
ከምዝበልዎ፤ኣሜሪካ ሓዊሱ ሓያላት ሃገራት ኣብ ልዕሊ 
ኢትዮጵያ ፅዕንቶ ንምሕዳር ዝገብርዎ ፈተነ ልሙድን 
ኹሉ ግዘ ዝገብርዎ እንተኾነ ‘ውን፤ሐዚ ዝገብርዎ ዘለዉ 
ፅዕንቶ ፍልይ ዘብሎ ኢትዮጵያ ብዝተኽኣለ መጠን 
ፍትሓዊ ዝኾነ ስራሕቲ ምኽባር ሕጊ እናሰርሐት ኣብ 
ዘለትሉ እዋን ብምዃኑ እዩ።

መንግስቲ ኣብ ክልል ትግራይ እናገበሮ ዘሎ ኲናት 

‹‹ ኣሜሪካ ሓዊሱ ሓያላት ሃገራት ኣብ ልዕሊ ኢትዮጵያ ፅዕንቶ 

ንምሕዳር ዝገብርኦ ፈተነ ዝገርም ኣይኮነን ››
- ዶክተር ኣረጋዊ በርሀ  

ዘይኮነስ ሕጊ ናይ ምኽባርን፤ጥፍኣተኛታት (ገበነኛታት) 
ሃዲኑ ናብ ፍትሒ ናይ ምቕራብ  ስራሕ እናሰርሐ እዩ 

ዝበሉ ዶክተር ኣረጋዊ፤ኾይኑ ግና እዛ ሃገር ናብ ድሕሪት 
ንምጉታት ዘይግብኡ ውሳነታት ዘመሓላልፉ ሓያላት 
ሃገራት ህዝብን መንግስትን ተሓባቢሩ ከም ዝስዕሮም 
ጠቍሞም።

ሴኔት ኣሜሪካ ዘመሓላለፎ  ውሳነ ዕላምኡ ኣብ ልዕሊ 
ኢትዮጵያ ፅዕንቶ ንምሕዳር እዩ፤እዚ ድማ ጉጅለ ጁንታ 
ዝድግፍ ውሳነ ካብ ምዃኑ ንዓቐብ  ንኻልኦት ተፃባእቲ 
ጎራብቲ ሃገራት ንምሕጓስ ወይ ድማ ተጠቀምቲ ንምግባር  
ዝዓለመ ብምዃኑ ናብ ዝኾነ ኣየብፅሕን፤ምኽንያቱ 
ናታቶም ፅዕንቶ ምናልባት ምስ ዝህቡና ልቓሕን 
ረድኤትን ዝተተሓሓዘ ክኸውን ይኽእል፤ይኹን  ‘ምበር 
እቲ ህዝቢ ዝጀመሮ ህንፀት ልምዓትን ዲሞክራስን 
ንቕድሚት ዘኺደና ብምዃኑ ክንድቲ ዘሕስብ ከምዘይኮነ 
ኣብሪሆም።

ኣብዚ ብፍላይ ህዝብን መንግስትን፤ብናይ ባዕሉ 

 መኣርግ ገ/ሄር

ኣዲስ ኣበባ፡- ካብ ኮለጃት ተመሪቑ ዝወፅእ ዘሎ 
መንእሰይ ናብ ስራሕ ንኽኣቱ ምስ ተግባር  ዝተተሓሓዘ 
ፍልጠት ዓጢቑ ክወፅእ ኣለዎ ክብሉ ኣማኻሪ ፋይናንስን 
ቢዝነስን ኢንቨስትመንት ኣይተ ጌታቸው ፋንታዬ 
ገሊፆም። 

ኣይተ ጌታቸው ብፍላይ ምስ ጋዜጣ ወጋሕታ 
ኣብ ዝገበርዎ ቓለ መሕትት ከምዝገለፅዎ፣ኣብ ሃገርና 
ኢትዮጵያ ዘሎ ስራሕ ዘይሓዘ  መንእሰይ  ዋላ እኳ ካብ 
ተፈላለየ ኮለጃት ተመሪቑ እንተወፀ ብስነ ሓሳብ'ምበር 
ብተግባር ኣፅጋቢ ፍልጠት ሒዙ ኣይወፅእን ዘሎ። 

ኣብ ሃገርና ካብ ኮለጃት ተመሪቑ ዝወፀ ስራሕ ዘይብሉ 
ብዙሕ መንእሰይ  እዩ ዘሎ ዝበሉ ኣይተ ጌታቸው፣ እዚ 
መንእሰይ እዚ ስራሕ ክረክብ ዘይከኣለሉ ምኽንያት 
መሰረታዊ ዝኾነ ናይ ተግባር ፍልጠት ሒዙ ስለዘይወፀ 
እዩ ኢሎም። እዚ ፀገም ድማ ናቲ ተምሃራይ እንተይኮነስ 
ብቐዳምነት መንግስቲ ምስ ተግባር ዝተተሓሓዘ ፍልጠት 
ኣትሒዙ ከውፀኦ ብዘይ ምኽኣሉ እዩ ኢሎም። 

ካብ መንግስቲ ትፅቢት ዝግበር ምስ ተግባር 
ዝተተሓሓዘ ትምህርቲ ምሃብ እዩ።  መንግስቲ ንኹሉ 
መንእሰይ ስራሕ ከቕርብ ኣይኽእልን። መንእሰይ ወለዶ 

መንእሰይ ናብ ስራሕ 
ንኽኣቱ ምስ ተግባር 

ዝተተሓሓዘ ፍልጠት ክህልዎ 
ከምዝግባእ ተገሊፁ

መሰረት ገ/ዮሃንስ 

ኣዲስ ኣበባ፡- ቁልፊ መፍትሒ ፀገማት ዝኾነ ሰላም 
ኹሉ ኣድላይ ዋጋ ክኸፍል ከምዘለዎ ቀዳማዊ ፓትርያርክ 
ርእሰ ሊቃነ ጳጳሳት ዘኢትዮጵያ ሊቀ ጳጳስ ዘአክሱም 
ወጨጌ ዘመንበረ ተክለሃይማኖት ብፁዕ ወቅዱስ ኣቡነ 
ማቲያስ  ፃውዒት ኣቕሪቦም።ቤተ ክርስትያን  ኦርቶዶክስ 
ተዋህዶ ኢትዮጵያ ዓመታዊ ቅዱስ ሲኖዶስ ምልኣተ 
ጉባኤ ኣብ ምክያድ ትርከብ።

ኣብቲ ጉባኤ መኽፈቲ መርሃ ግብሪ መልእኽቲ 
ዘመሓላለፉ  ብፁእ ወቅዱስ ኣቡነ ማትያስ ከምዝበልዎ፣ 
ኣብዚ ኸዚ እዋን ኣብ ልዕሊ ወዲ ሰብ ኸቢድ ፈተና 
ዘጋጠመ እንትኸውን ኹሉ ክፅልይ ይግባእ ኢሎም።

ናይታ ቤተ ክርስትያን ገዳማትን ኣድባራትን 
፣መለኹሴን ኣቃውሽትን ፣ዲያቆንን መናእሰይን 
ምእመናንን ኣብ ፈተና እንትወድቑ  ቅዱስ ሲኖዶስ 
ብቐጥታ ዝምልከቶ ብምዃኑ እዚ ንምፍታሕ ክስራሕ 
ኣለዎ ኢሎም። 

ኣብ ሃገርና ኣብ ዝተፈላለዩ  ከባብታት ኣብ ፀገም

‹‹ ሰላም ፍታሕ ኩሉ 
ፀገማት ስለዝኾነ ኣድላይ 
ዋጋ ምኽፋል ይግባእ ››              

  - ብፁእ ወቅዱስ ኣቡነ ማትያስ 

መኣርግ ገ/ሄር    
  
ኣዲስ ኣበባ፡- መንግስቲ ኢትዮጵያ ምስ መንግስቲ 

ኣሜሪካ ዘለዎ ርክብ እንደጋና ንምግምጋም ከምዝግደድ 
ሚኒስቴር ጉዳይ ወፃኢ ኣፍሊጡ። መንግስቲ በቲ 
እገዳ ከይተሰናኸለ ዝጀመሮ ጉዕዞ ለውጢ ኣጣናኺሩ 
ከምዝቕፅል ገሊፁ። 

ሚኒስቴር ጉዳይ ወፃኢ ፌዴሪኢ፣  ኣሜሪካ ኣብ ልዕሊ 
ሰበ ስልጣናት ኢትዮጵያ ቪዛ እገዳ ኣመልኪቱ ኣብዘውፀኦ 
መግለፂ ከምዘመልከቶ፣ ኢትዮጵያ ውሽጣዊ ጉዳያ ከመይ 
ከምትመርሕን ከምተማሕድርን ክንገራ ኣይግባእን። 

መንግስቲ ኣሜሪካ ዝወሰዶ ክልከላ ቪዛን  ካልኦት 
ተዛመድቲ ስጉምቲታትን ንነዊሕ ግዜ ዝፀንሐ ክልተኣዊ 
ርክባት ብዝላዕለ ብርኪ ከምዝጎድእ ብምግንዛብ፣ እዚ 
ውሳነ ብውሽጣዊ ጉዳይ ኢትዮጵያ ጣልቓ ንምእታው 
ዝዓለመ እንትኾን ክፍለ ዘመናት ዝተሳገረ ምሕዝነት ኣብ 
ግምት ውሽጢ ዘየአተወ ክሳዕ ዝኾነ መንግስቲ ኢትዮጵያ 
ምስ መንግስቲ ኣሜሪካ ዘለዎ ክልተኣዊ ርክብ ከም 
እንደጋና ንምርኣይ ከምዝግደድ ኣፍሊጡ።

እቲ ውሳነ መንግስቲ ኢትዮጵያ ምስ መንግስቲ 
ኣሜሪካ ናይ ሓባር ጉዳያት ዘለዎ ርክብ ኣወንታዊን 
ሃናፂን ብዝኾነ መልክዑ እናኻየደ ኣብዘለዎ እዋን ከምኡ 
'ውን ኢትዮጵያ ፍሉይ ልኡኽ ኣሜሪካ ተቐቢላ ቐዳማይ 
ሚኒስትር ሓዊሱ ምስ ካልኦት ኣካላት ሓለፍቲ መንግስቲ 
ብዕምቖት ምኽክር ምስገበሩ ዝተማሓላለፈ ምዃኑ እቲ 

መግለፂ ዝጠቐሰ ኮይኑ እቲ ውሳነ ግቡእነት ዝጎደሎ 
ከምዝኾነ ኣፍሊጡ። 

እቲ ዘሐዝን ክፋል ውሳነ ድማ መንግስቲ ኣሜሪካ 
ንመንግስቲ ኢትዮጵያ ምስ ህወሓት ማዕረ ንምርኣይ 
ዘርአዮ ዝንባለ እዩ ዝበለ እቲ መግለፂ፣ እዚ ጉጅለ እዚ 
ብቤት ምኽሪ ተወከልቲ ህዝቢ ራዕዳዊ ውድብ ተባሂሉ 
ዝተሰየመ ምዃኑ ብምዝኽኻር መንግስቲ ኣሜሪካ 
ብዝተጋገየ ሓበሬታ ተመርኵሱ ውሳነ ምሕላፉ ካብዚ 
ዝሓሸ መረዳእታ ክቐርብ ኣይኽእልን ኢሎም።

መንግስቲ ኣሜሪክ ኣብ ውሽጣዊ ጉዳይ ኢትዮጵያ 
ንምእታው ዝገብሮ ፈተነ ግቡእነት ዝጎደሎ ጥራሕ 
እንተይኮነስ ተቐባልነት ዘይብሉ ምዃኑ መንግስቲ 
ኢትዮጵያ ደጊሙ የፍልጥ ዝበለ እቲ መግለፂ፤ መንግስቲ 
ብሄራዊ ምይይጥ እናበረታተዐን እናገበረን ከምዘሎ 
ብምጥቓስ ምስ ራዕዳዊ ህወሓት ከፍ ኢሉ ክመያየጥ 
ከምዘይኽእል ዘለዎ ፅኑዕ ቕዋም ኣፍሊጡ እዩ። ነዚ ጉጅለ 
ንምምላስ ዝግበር ፃዕሪ ኣግባብነት ከምዘይብሉ ገሊፁ 
ኣሎ። 

ኢትዮጵያ ናይ ውሽጢ ጉዳያ ከመይ ክተካይድ 
ከምዘለዋ ከመይ ክተመሓድር ከምዝግባኣ ክንገራ 
ኣይግበኣን ዝበለ እቲ መግለፂ፣ ኣብ ክልል ትግራይ 
ተፈፂሙ  ዝተባህለ ጥሕሰት ሰብኣዊ መሰል መንግስቲ 
ነቲ ጉዳይ ምስ ዓለም ለኸ ትካላት ኮይኑ ብዘይሻራዊ 
ንምፅራይ  ገበነኛታት ናብ ሕጊ ንምቕራብ ዘለዎ ፅኑዕ 
ቕዋም ብምግላፅ ኣብ ዝሓለፈ ግዜ  ላዕለዋይ ዓቓቢ ሕጊ 

ዝበፅሖ ሓበሬታ ግልፂ ምግባሩ ኣብሪሁ። 
እዚ ኩሉ እናተሰርሐ ኣብ ዘለዎ እዋን መንግስቲ 

ኣሜሪካ ኣብ ልዕሊ ሓለፍቲ ስራሕ መንግስቲ ኢትዮጵያ 
ዝገበሮ እገዳ ቪዛን ካልኦት ውሳነታትን ዘሐዝን ጥራይ 
እንተይኮነስ ዘመናት ዘቚፀረን ኣብዚ ሕዚ እዋን 
ብምትሕብባር ዝተረኽቡ ወሰንቲ ውፅኢታት እንተይቐረየ 
ከምዝጎድእ ኣፍሊጦም። 

መንግስቲ ኢትዮጵያ ኣብዚ ብግቡእ ዘይኮነ ውሳነ  
መንግስቲ ኣሜሪካ ኣይዕንቐፍን ዝበለ እቲ መግለፂ፣ 
ኢትዮጵያ ሕዚ ዘለዉ ፀገማት ንምፍታሕ ዝጀመረቶ ፃዕሪ 
ኣጣናኺራ ከምትቕፅልን እቲ ፈተና ከቢድ ዋላ ይኹን 
ናብ ዘላቒ ሰላምን ብልፅግናን እትገብሮ ጉዕዞ ኣጣናኺራ 
ከምትቕፅለሉ እቲ መግለፂ ኣመልኪቱ።  

ኢትዮጵያ ኣብ ታሪኽ ፖለቲካኣ ልዑል ለውጢ 
የምፅእ እዩ ተባሂሉ ትፅቢት ዝግበረሉ 6ይ ሃገር ለኸ መረፃ 
ንምክያድ እናተዳለወት ኣብ ዘለወትሉ እዋን፣ መንግስቲ 
ኣብዚ ጉዳይ እዚ ሓገዝ እናተፀበየ ኣብ ዘለዎሉ ኩነታት 
መንግስቲ ኣሜሪካ ብዝተጋገየ ሓበሬታ ተመስሪቱ ነዚ 
ውሳነ ምሕላፉ ኣብቲ መረፃ ኣሉታዊ ጎኒ ከምዘሕድር 
ጠቚሞም። 

ኢትዮጵያ ምስ ኣሜሪካ ነዊሕ ዓመታት ዘቚፀረ 
ዕርክነት ከምዘለዋ ብምጥቓስ፣ እዚ ሕዚ ዝተምሓላለፈ 
ውሳነ ግና ናይ ነዊሕ እዋን ምሕዝነት ኣብ ግምት ውሽጢ 
ዘየእተወ፣ ዝነበረ ምሕዝነት ዘዳኽምን ዘሕዝንን ከምዝኾነ 
ኣፍሊጦም። 

መንግስቲ ምስ ኣሜሪካ ዘለዎ ርክብ እንደገና  
ንምግምጋም ከምዝግደድ ኣፍሊጡ

‹‹ ሰሞነ ኢትዮጵያ›› 
ሓድነት ዘጠናኽር 
ብምዃኑ ቐፃልነት 

ክህልዎ ከምዝግባእ 
ተገሊፁ

መሰረት ገ/ዮሃንስ

ኣዲስ ኣበባ፡- ‹‹ሰሞነ ኢትዮጵያ››ምኽባር 
ሕድሕድና  ንምፍላጥን ሓድነት ንምጥንኻር ዝሕግዝ 
ብምዃኑ ተጠናኺሩ ክቕፅል ከምዝግባእ ርኢቶኦም 
ንትካል ፕረስ ኢትዮጵያ ዝሃቡ ተሳተፍቲ ገሊፆም።

ቢሮ ቅርሲ ባህሊ ቱሪዝምን ስፖርትን ክልል 
ሲዳማ ፣ታሪክን ባህልን ዳይሬክተር ኣይተ ተፈራ 
ሌዳሞ ከምዝበልዎ ፣ሲዳማ ሓድሽ ክልል ስለዝኾነ 
እቲ ክልልን ዘለዎ ሃፍትን ንህዝቢ ኢትዮጵያ 
ንምፍላጥ ዝሕግዙ ነገራት ሒዞም መፂኦም እዮም።
በዚ እውን ባህላዊ ፣ታሪካዊን ተፈጥሯውን ዝኾኑ 
ነገራት ከሪኡ ዝኽእሉ ናውቲ፣ኽዳውንቲ ፣ናይቲ 
ክልል ኹለንተናዊ ዓቕምን ሃፍትን ዘሪኡ ፎቶ 
ግራፍን ዘጋቢ ፊልምን ሰሪሖም ከምዝመፁ ገሊፆም 
እዮም። ሕብረተሰብ ብዝራኣዮ ነገር ከምተሓጎሰን 
ሓዱሽ ክልል ኣይመስልን ዝብል መልሲ ረኺብና 
ኢና ዝበሉ ኣይተ ተፈራ ፣ብዝተሓሰበ ልክዕ እቲ 
ክልልን ዘለውዎ ፀጋታትን ብኣግባቡ ከምዘፋለጡ 
ኣፍሊጦም እዮም።

ከም እቶም ዳይሬክተር ገለፃ ፣ኣብ ሲዳማ ዘሎ 
ታሪካዊ ፣ባህላውን ተፈጥራውን ሃፍቲ ናይ ኹሉ 
ኢትዮጵያዊ ሃፍቲ እዩ። ኣብ ካልኦት ክልላት ዘሎ  
ሃፍቲ'ውን ብተመሳሳሊ ናይ ኹሉ ኢትዮጵያዊ 
ከምዝኾነ ኣመልኪቶም ፣እቲ ምድላው ኣብ ኩሉ 
ክልል እንታይ ዓይነት ሃፍቲ ከምዘሎ ንምፍላጥን 
ነንባዕልና ንምቅርራብ ዕድል ፈጢሩልና እዩ 
ኢሎም። ስለዝኾነ ሓድነት ከጠናኽሩ ዝኽእሉ 
ምድላዋት ቐፃልነት ብዘለዎ መልክዑ ክካየዱ 
ከምዘለዎም ገሊፆም።

ካብ ክልል ሱማሌ ዝመፁ ኣይተ ከማል ዘካርያስ 
ብወገኖም ፣‹‹ሰሞነ ኢትዮጵያ›› ዘቕረብናዮ ክልል 
ሶማሌ ብውሕዱ ክግለፁ ዝኽእሉ ባህላዊ ናውቲ 
፣ምግብታት ፣ስእልታትን ኽዳውንትን ከምዝሓዙ 
ገሊፆም እዮም።

ብዙሕ ሰብ እንስሳ ዘርብሕ ጥራሕ ከምዘለዎ 
ይሓስብ እዩ ዝበሉ ኣይተ ከማል ፣እዚ ምድላው እቲ 
ከልል ኣርባዕተ ሩባታት ዘለዉዎን ንልምዓት ሕርሻ 
ምቹ ከምዝኾነ ንምርኣይ ከምዝኸኣሉ ገሊፆም። 
ካብዚ ብተወሳኺ ባህላዊ ፣ታሪኻውን ተፈጥሯውን 
ሃፍትን ኢንቨስትመንት ኣማረፅቲ ንኢትዮጵያውያን 
ንምፍላጥን ናይ ካልኦት'ውን ንምፍላጥ ዕድል 
ከምዝተፈጠረ ኣብሪሆም።

ሓደ ቦታ ጎንፂ እንትፍጠር ኣብ መንጎ ህዝብታት 
ፀገም ከምዘሎ ተገይሩ ከምዝቐርብ ዝጠቐሱ ኣይተ 
ከማል ፣ኣብ ‹‹ሰሞነ ኢትዮጵያ›› ሓደ ብሓዲኡ 
ባህሊ እንትሕጎስ፣ናይ ሓዲኡ ሳዕስዒት እቲ ካልእ 
እንትስዕስዕ ብምርኣዩ ፀገማት እንተሃለዉ 'ውን ኣብ 
መንጎ ህዝብታት ምንም ዓይነት ቕሬታ ከምዘየለ 
መርኣያ ምዃኑ ኣመልኪቶም እዮም።

ካብቶም ዑደት ዝገበሩ መዓልቲ ተትውሰኽ 
፣ካልእ እዋን ድማ ተመሳሰልቲ ምድላዋት ተዝግበሩ 
ዝብል ርኢቶ እናተውሃበ ከምዝነበረ ዝገለፁ ኣይተ 
ከማል ፣ከምዚ ዝኣመሰሉ ምድላዋት ንምቅርራብን 
ሓድነት ንምጥንኻር ዓብይ ግደ ስለዘለዎም ቐፃልነት 
ተዝህልዎም ፅቡቕ እዩ ኢሎም።

‹‹ሰሞነ ኢትዮጵያ›› ብቐዳማይ ሚኒስትር 
ዶክተር ኣብይ ኣሕመድ ሓሳብ ዝመፀ ሚኒስቴር 
ባህልን ቱሪዝምን  ፣ብሚኒስቴር ደቂ ኣንስትዮ 
ህፃናትን መናእሰይን  ብሚኒስቴር ከተማ ልምዓት 
ኮንስትራክሽን ምትሕብባር ኣብ ‹‹ወዳጅነት 
ኣደባባይ›› ካብ 10 ጉንበት  ክሳብ 16 ጉንበት 2013 
ዓ.ም እናተኻየደ ከምዝፀንሐ ዝዝከር እዩ።

ኣዲስ ኣበባ  (ኤፍ ቢ ሲ)፡- ኣብ ትግራይ ዘመናዊ 
ዱኽዕን ምሩፅ ዘርእን ናብ መላእ ወረዳታት  ምብፃሕ 
ከምዝተጀመረ ተገሊፁ።

እቲ ናብ መላእ ወረዳታት  ምብፃሕ ዝተጀመረ 
ዘመናዊ ዱኽዒን ምሩፅ ዘርእን 32 ሽሕ ኩንታል 
እንትኸውን ፥ ካብ መቐለ ናብ መላእ ወረዳታት ትግራይ 
ምጉዕዓዝ ከምዝተጀመረ እዩ ተሓቢሩ።

ዋና ስራሕ ፈፃሚ ጊዚያዊ ምምሕዳር ክልል ትግራይ 
ዶክተር ኣብርሃም በላይ ኣብ ገምጋም ካቢኔኦም ብፍላይ 
ኣብ ገምጋም ቢሮ ሕርሻ፣‹‹ግብርና ሂወትና እዩ ፈላማይ 
ቆላሕታና 'ውን ንሱ እዩ፤ ስለዝኾነ 'ውን ኣብ ትግራይ 
ኣብ ዝኾነ ይኹን ኩነታት ንሃሉ ዘይሕረስ መሬት 
ኣይህልወናን››ምባሎም ይዝከር።

ኣብቲ መድረኽ፣ ዝኽእል ሓረስታይ ባዕሉ ይሓርስ 
ዘይኽእል ድማ ሰብ ሞያን ትራክተራትን ሒዝና ባዕልና 
ክንሓርስ ኢና ብመሰረት ዝበልዎ ድማ እቲ ዘመናዊ 
ዱኽዕን ምሩፅ ዘርእን ናብ መላእ ወረዳታት  ምብፃሕ 
ከምዝተጀመረ ተገሊፁ።

ኣብ ትግራይ ዘመናዊ 
ዱኽዕን ምሩፅ ዘርእን 
ናብ መላእ ወረዳታት  

ምብፃሕ ተጀሚሩ
ኣዲስ ኣበባ (ግዜኢ)፡-ኣብ ዞባ ደቡብ ትግራይ 

ምዝገባ ተምሃሮ ከምዝተጀመረ ኣብ ጊዜያዊ ምምሕዳር 
እቲ ክልል መምርሒ ማሕበራዊ ጉዳይ ዞባ ደቡብ 
ኣፍሊጡ።

ኣተሓባባሪ እቲ መምርሒ ኣይተ ኣብርሃ ደሳለው፣ 
እቲ ምዝገባ ተምሃሮ ኣብ ቐዳማይን ካልኣይን ኣብያተ 
ትምህርቲ ከምዝተጀመረ ገሊፆም።

ከተማታት መኾኒን ዓዲሽሁን ምዝገባ ተምሃሮ 
ካብ ዝተገበሩለን ከተማታት ተረቋሕቲ ኢየን ዝበሉ 
እቶም መተሓባበሪ፣እቲ ምዝገባ ብምዝዛም ኣብ 
ዝሓፀረ እዋን ምምሃር ምስትምሃር ከምዝጅመር 
ተዛሪቦም።

እቶም ተምሃሮ ትምህርቲ ኣብ ዝጅምርሉ 
እዋን ንቫይረስ ኮሮና ተቓላዕቲ ንከይኾኑ 40 ሺሕ 
ማስክታትን ሳኒታይዘርን ከምዝተዳለወ ሓቢሮም።

ኣብ ከተማ ማይጨውን ካልኦት ከባቢታትን 
ምዝገባ ተምሃሮ ንምጅማር ዘኽእል ምድላዋት ይግበር 
ከምዘሎ 'ውን ገሊፆም ።

ኣብ ዞባ ደቡብ 
ትግራይ ምዝገባ 
ተምሃሮ ተጀሚሩ

ኣዲስ ኣበባ (ኤፍ.ቢ.ሲ)፡- ውድብ ጥዕና ዓለም ኣብ 
ክልል ትግራይ ማእኸል  ናፃ ፃውዒት ስልኪ ኮቪድ-
19 ዳግም ስራሕ ንምጅማር ምስ መንግስቲ ኢትዮጵያ 
ተሓባቢሩ ንምስራሕ ኣብ ስምምዕነት ምብፅሑ ኣፍሊጡ።

እቲ ማእኸል ፃውዒት ካብ ሓበሬታታት ቫይረስ 
ኮሮና ብተወሳኺ ምስ ዓሶ፣ ንፍዮ፣ ኮሌራን ኣንቅፂን ዝበሉ 
ሕማማት ተተሓሒዞም ዝለኣኹ ሓበሬታታት ከምዘብፅሕ 
ተገሊፁ።

ኣብ ትግራይ ወፍሪ ምሕባር ሕጊ ኣብ ዝተካየደሉ 
እዋን እቲ ማእኸል ስርሑ ኣቋሪፁ ዝነበረ እንትኸውን፣ 
ቅድሚኡ ኣብ ሰሙን ክሳብ 20 ሺሕ ፃውዒታት ስልኪ 
እናተቐበለ ከምዝነበረ ሺንዋ ፀብፂቡ።

ሓበሬታታት ኮቪድ-19 ሓዊሱ ካልኦት ጥዕና ተንከፍ 
ሓበሬታ ካብ ምቕራቡ ብተወሳኺ፣ፆታዊ መጥቃዕቲ 
ንዝበፅሐን ምስጢሩ ዝሓለወ ግልጋሎት ምኽሪ 
ከምዝወሃብ እውን ተሓቢሩ።

ኢትዮ ቴሌኮም ነቲ ማእኸል ዘድልዩ ወሰንቲ ኣቑሑት 
ብናፃ ዘቕረበ እንትኸውን፣ ውድብ ጥዕና ዓለም ድማ 
ዝተፈላለዩ ሓገዛት ገይሩ ኢዩ፡፡

ኣብ ክልል ትግራይ ማእኸል 
ናፃ ፃውዒት ስልኪ ኮቪድ-

19 ዳግም ስራሕ ንምጅማር 
ኣብ ስምምዕነት ተበፂሑ

ኣዲስ ኣበባ(ኤፍ ቢ ሲ)፡-ቻይናን ትካል ተራድኦ 
ኣሜሪካ ንክልል ትግራይ ናይ ሕክምና ኣቑሑትን መኻይንን 
ሓገዝ ሂበን፡፡

ሓገዝ ቻይና መከላኸሊ ኮቪድ-19ን ንግልጋሎት ሕክምና 
ዝውዕሉ ኣቑሑት ሕክምናን እንትኸውን፣ካውንስለር 
ንግዲን ኢኮኖሚን ኤምባሲ ቻይና ኣብ ኢትዮጵያ ሊ ዩ 
ንዋና  ስራሕ ፈፃሚ  ግዚያዊ ምምሕዳር ክልል ትግራይ 
ዶክተር ኣብርሃም በላይ ኣረኪቦምዎም።

ሸውዓተ ንመተንፈሲ ዝሕግዙ መሳርሒታት 
(ቬንትሌተራት)፣36 ሺሕ መሸፈኒ ኣፍን ኣፍንጫ ከምኡ 
'ውን 1 ሺሕን 500 ክዳውንቲ ሕክምና ዘካተተ ሓገዝ 
ከምዝኾነ ተገሊፁ፡፡ ካብዚ ብተወሳኺ ሓገዝ ሕክምና 
ንምሃብ ዘኽእሉ መሳርሒታትን ኣቑሑት ሕክምና ሓገዝ 
ከምዝተገበረ እውን ተሓቢሩ።

ትካል ተራድኦ ኣሜሪካ (USAID) ብወገኑ፣ ንቢሮ 
ዘገልግላ 33 መኻይንን 10 ነጥቢ 6 ሚሊየን ግምታዊ ዋጋ 
ዘለዎም ዝተፈላለዩ ካልኦት ናውቲን ንቢሮ ጥዕና ግዚያዊ 
ምምሕዳር ክልል ትግራይ ሓገዝ ገይሩ።

ተወከልቲ እቲ ትካል፣ ኣብ ቅፅሪ ቢሮ ጥዕና ትግራይ 
ተረኺቦም ምስ ሓለፍቲ ስራሕ እቲ ግዚያዊ ምምሕዳር 
ርኽክብ ኣካይዶም።

እተን ተሽከርከርቲ ኣብ ዝተፈላለዩ ከባቢታት 
ኢትዮጵያ ኣብ ስራሕቲ ጥዕና ተዋፊረን ዝነበራን ኣብ ፅቡቕ 
ቁመና ዝርከባን ከምዝኾና ተገሊፁ። እቲ ሓገዝ ኣብቲ 
ክልል ዘጋጠመ ሕፅረት ተሽከርከርቲ ኣብ ምቅላል ልዑል 
ኣስተዋፅኦ ኣለወን ተባሂሉ። ዩ.ኤስ.ኤ.ኣይ.ዲ .ኣብ ትግራይ 
ኣብ ዓውዲ ጥዕና ዘጋጠመ ጉድኣት ንምምላስ ዝገብሮ 
ሓገዝ ኣጠናኺሩ ከምዝቕፅል ኣፍሊጡ።

ሓላፊ ቢሮ ጥዕና ግዚያዊ ምምሕዳር ክልል ትግራይ 
ዶክተር ፋሲካ ኣምደስላሴ ኣብ ትግራይ ብዙሓት መኻይን 
ከምዝጠፍኣን ከምዝተጎድኣን ብምሕባር፣ ካብ ዝነበራ 
270 ኣምቡላንሳት ኣብዚ ሕዚ እዋን ኣብ ስራሕ ዝርከባ 
እተን 50 ጥራሕ ከምዝኾና ንኣብነት ኣብሪሆም።

ብመንፅር ዝበፅሐ ጉድኣት እቲ ዝተገበረ ሓገዝ ኣዚዩ 
ንእሽተይ ከምዝኾነን ተወሳኺ ሓገዝ ከምዘድሊን ዝገለፁ 
እቶም ሓላፊ፣ ይኹን 'ምበር ዝተገበረ ሓገዝ ልዑል 
ኣስተዋፅኦ ከምዘበርክት ተዛሪቦም።

ዓቕሚ ዘለዎም መሓዙት ትካላት፣ ይምልከተና ዝብሉ 
ኣካላት፣ ውልቀ ሰባትን ሰብ ሃፍቲን ስርዓት ጥዕና እቲ 
ክልል ንምስትኽኻል ኣብ ዝግበር ፃዕሪ ብዝኸኣሉዎ ካብ 
መድሓኒት ጀሚሩ ካልኦት ዓበይቲ ሓገዛት ንኸበርክቱ 
ፃውዒት ኣቕሪቦም፡፡

ቻይናን  ትካል ተራድኦ ኣሜሪካ ንክልል 
ትግራይ ሓገዝ ሂቦም

ወጋሕታ

ዋና ስራሕ ፈፃሚ ትካል ፕረስ 
ኢትዮጵያ 

ቁፅሪ ስልኪ  - 011-126-42-22
ዋና ኣሰናዳኢ

ፍቃዱ ሞላ

ኣድራሻ 
የካ ክ/ከ

ወረዳ 14

የቤት ቁጥር 520/20

ኢሜይል - fekadumola@press.et

ስልክ ቁጥር - 011-1-56-98-77

ዘፈር ልምዓትን ዕዳጋን ፕሮሞሽን
ኢሜይል - epapromotion@press.et 
ስልክ - 011-156-98-73
ፋክስ - 011-126-58-12

ክፍሊ መቐበሊ ምልላይ
ስልክ ቁጥር - 011-156-98-65
ፋክስ - 011-157-44-40

መተሓባበሪ ምልላይ ዕዳጋ
ስልክ - 011-1-26-43-39

መከፋፈሊ
ስልክ ቁጥር - 011-157-02-70

ኣሰናዳእቲ
ማዕረግ ገ/ሄር  
መሰረት ገ/ዮሃንስ
ትርሓስ ፍቃዱ

ኣማንሚካኤል መስፍን

ነፃ ሓሳብእዚ ዓምዲ ኣብ ዝተፈላለዩ ፖለቲካዊ፣ ኢኮኖሚያዊን 
ማሕበራዊን ጉዳያት ዜጋታት ናፃ ሓሳቦም ዝህብሉ 

እዩ። ኣብዚ ዓምዲ ዝወፅኡ ፅሑፋት ናይ ክፍሊ 
ምስንዳእ ቅዋም አይኮኑን። 

ኣብ ሕውነት፣ ምክብባርን ምትሕብባርን ዝተመስረተ ምሕዝነትን ርክብ ኢትዮ-ኣሜሪካ ነዊሕ ዘመናት ዘቑፀረን 
ታሪኻዊን እዩ። ክልቲአን ሃገራት ኣብ ልምዓት፣ኣብ ርክብ ህዝቢ ምስ ህዝቢን ራዕዳውነት ኣብ ምውጋእን ዘለዎን ርክብ 
ስጋብ ሐዚ ንብዙሓት ኣብነት ዝኾነ እዩ።

ኣብዚ ሰሙን እዚ ግና ብመንግስቲ ኣሜሪካ ዝተመሓላለፈ ውሳነ ቪዛ እገዳን ካልኦትን እንትርአ ምሕዝነት 
ክልቲኤን ሃገራት ኣብ ግምት ዘየእተወ፣ኣብ ትኽክለኛ ሓበሬታ ዘይተመስረተ፣እዋናዊ ለውጢ ኢትዮጵያ ዘየገናዘበ፣ኣብ 
ውሽጣዊ ጉዳይ ሃገርና ኢድ ናይ ምእታው ዝንባለ ዝተረአየሉን ብሓፈሻ ናይ ነዊሕ እዋን ናይ ክልቲአን ሃገራት ዝነበረ 
ሰናይ ምሕዝነትን ርክብን ዝጎድእ እዩ።

እቲ ውሳነ መንግስቲ ኢትዮጵያ ምስ መንግስቲ ኣሜሪካ ናይ ሓባር ጉዳያት ዘለዎ ርክብ ኣወንታዊን ሃናፂን ብዝኾነ 
መልክዑ እናኻየደ ኣብዘለዎ እዋን ፣ከምኡ ‘ውን ኢትዮጵያ ፍሉይ ልኡኽ ኣሜሪካ ተቐቢላ ቐዳማይ ሚኒስትር ሓዊሱ 
ምስ ካልኦት ኣካላት ሓለፍቲ መንግስቲ ብዕምቖት ምኽክር ምስገበሩ ዝተማሓላለፈ ምዃኑ እቲ ውሳነ ግቡእነት ዝጎደሎ 
ከምዝኾነ መረጋገፂ እዩ። 

እቲ ዘሕዝን ክፋል እቲ ውሳነ ድማ መንግስቲ ኣሜሪካ ንመንግስቲ ኢትዮጵያ ምስ ህወሓት ማዕረ ንምርኣይ ዘርአዮ 
ዝንባለ እዩ ። እዚ ጉጅለ እዚ ብቤት ምኽሪ ተወከልቲ ህዝቢ ራዕዳዊ ውድብ ተባሂሉ ዝተሰየመ ምዃኑ እዩ። መንግስቲ 
ኣሜሪካ ብዝተጋገየ ሓበሬታ ተመርኵሱ ውሳነ ምሕላፉ ካብዚ ዝሓሸ መረዳእታ ክቐርብ ኣይኽእልን ።

ጉጅለ ህወሓት ኣብ ስልጣን ኣብ ዝነበረሉ እዋን ዝተኸተሎ ናይ ኣመራርሓ ቅዲ ሃገርን ህዝብን ዝለዓለ ዋጋ ዘኽፈለ 
እዩ። ኣብ ልዕሊ ሰራዊት ምክልኻል ሃገር እዚ ሰሜን ዝወሰዶ ስጉምቲ እታ ሃገር ናብ ዝኸፍአ ሓደጋ ንምእታው ዝዓለመ 
ምንባሩ ኩሉ ዝፈልጦ እዪ። እዚ ካብ መንግስቲ ኣሜሪካ’ውን ዝተኸወለ ኣይኮነን።

መንግስቲ ኣሜሪካ ኣብ ውሽጣዊ ጉዳይ ኢትዮጵያ ንምእታው ዝገብሮ ፈተነ ግቡእነት ዝጎደሎ ጥራሕ እንተይኮነስ 
ተቐባልነት ዘይብሉ ምዃኑ፣መንግስቲ ብሄራዊ ምይይጥ እናበረታተዐን እናገበረን ከምዘሎን ኮይኑ ግና ምስ ራዕዳዊ 

ውሳነ ኣሜሪካ ምሕዝነትን ርክብ ኢትዮ-ኣሜሪካ ዝጎድእ እዩ

መሰረት ገ/ዮሃንስ

ኢትዮጵያ ህንፀት ግድብ ህዳሴ ካብ ዝጀመረትሉ 
እዋን ጀሚሩ ትኹረት ዓለም እናሳሓበት ትርከብ። 
ናይቲ ግድብ እምነ ኹርናዕ  ካብ ዝተቐመጠ እዋን 
ጀሚሩ ክሳብ ኸዚ ዓሰርተ ዓመት ዘቑፀረ እንተኾነ’ውን 
፣ እቲ ግድብ ብፍላይ ታሕተዎት ተፋሰስ ሃገራት 
እናወዛገበ ፀኒሑ እዩ። ኢትዮጵያ ናይቲ ግድብ ህንፀት 
ሃገራት ብዘይጎድእ መልክዑ ኹሉ ብሓባር ተጠቀምቲ 
ዝገብር ምዃኑ ብምግላፅ ኣብቲ ግድብ ዘለዋ ቅዋም 
በቢግዚኡ ንኹሉ እናፍለጠት ትርከብ።

ኾይኑ ግና ግብፅን ሱዳንን በቢግዚኡ ዝተፈላለዩ 
ቅዋም እናንፀባረቑ ኣብ ዝነበርዎ ምፅናሕ እናኸበዶም 
ሓሳባቶም እናቀየሩ ይርከቡ። ኢትዮጵያ  ግድብ 
ናይ መጀመርያ ምምላእ ማይ ኣብ ዝሰርሐትሉ 
ካብ ዝሓለፈ ዓመት ጀሚሩ ብዝተፈለየ መልክዑ 
ዝተዘበራረቐ  ቅዋም እናንፀባረቑ ይርከቡ።

ኣብዚ 	ኸዚ እዞም ኽልተ ሃገራት በቲ ግድብ 
ምኽንያት ሕውነቶም ጠንኪሩ እናተርኣየ እዩ 
‹‹ናይቲ ግድብ ከይዲ ህንፀት ንምዕንቃፍ ብዙሕ 
ፃዕሪ እናገበሩ እዮም። ዝመኸሩሉ ሓሳብ ንዓለም ለኸ 
ማሕበረሰብ ቅቡልነት ንምርካብ ፅዕንቶ ንምፍጣር 
ዝገብርዎ ምሽቕድዳም ጉድ ዘብል እዩ። ናይቲ ህዳሰ 
ግድብ ንደቂቃ’ውን እንተኾነ ጠጠው ከምዘይብል 
ብተደጋጋሚ ዘለዋ ቅዋም ዘፍለጠት ኢትዮጵያ 
፣ሉኣላውነት ሃገር ብምቕዳም ናይቲ ግድብ መጀመርያ 
ዙር ብምስራሕ ፣ካልኣይ ዙር ምምላእ ማይ ስራሕ 
ምድላዋ ወዲኣ እያ።

እዚ ዘይልወጥ ቅዋም ከምዝኾነ ቀዲሞም 
ዝፈለጡ እዚኦም ሃገራት ‹‹ኣነ እንተሞይተ ደንዴር 
ኣይትቡቀል ››ከምዝባሃል ኾይንዎም ናታቶም 
ድልየትን ሓሳብን ጥራሕ ንክስማዕ ማሕበረሰብ ዓለም 
ኣብ ኢትዮጵያ ፅዕንቶ ንክፈጥር እናገበሩ ፀኒሖም 
እዮም። ኻልኣይ ዙር ምምላእ ማይ ከይተጀመረ ዘሎን 
ዘየሎን ሓይሎምን ዓቐሞምን ተጠቒሞም ምምላእ 
ማይ ንክካየድ ንምግባር ፃዕሪ ገይሮም እዮም። ኣብ 
ቀረባ ድማ ግብፂ ግድብ ህዳሰ ኻልኣይ ዙር ምምላእ 
ማይ ኣብ ድልየታ ፅዕንቶ ከምዘይብሉ ተዛሪባ እያ። 
በዚ ቅዋማ ዘይትፀንዕ ግብፂ ፅባሕ ካልእ ቅዋም ሒዛ 
ቅልቅል ምባላ ኣይተርፍን።

እዚኦም ሃገራት ኣብዚ ኸዚ ኣብ ሃገርና ዘሎ 

ብሓድነት ፅዕንቶታት ንመክት 
ዘይምርግጋዕ ንስውር ዕላማ መጥቀሚ ንምግባር 
ክሰርሑ ተስተውዒሉ እዩ። ሓድነት ኢትዮጵያውያን 
መግዛእቲ ተፀይፉ ሉኣላውነት ሃገር ብምሕላው 
ተምሳሌት ነፃነት ኣፍሪካ ከምዝኾነት ዝርሳዕ ኣይኮነን። 
እዚ እውን ስለዝፈልጡ እዩ ዝነበረና ሓድነት 
ብምፍራስ ኣጋጣሚ ንምጥቃም ዘለዎም ሕቡእ 
ድልየት ንምስኻዕ ዝተጓየዩ።

ኣብዚ ኸዚ ኣብ ሃገርና ካብዚን ካብትን ዝፍጠሩ 
ጎንፅታትን መጥቃዕትን ክንርኢ ከለና እዚኦም 
ሓይልታት ወፃኢ ሓድነት ኢትዮጵያ ንምፍርራስ 
ዝዓለመ ምዃኑ ዘጠራጥር ኣይኮነን።ሃይማኖት ምስ 
ሃይማኖት ፣ብሄር ምስ ብሄር ጎንፂ ብምፍጣር ዝፍጠሩ 
ዘለዉ ሕማቕ ተግባራት ሉኣላውነት ሃገር ኣብ ሓደጋ 
ንምውዳቕ ሓሲቦም እናሰርሑ እዮም። ኾይኑ ግና 
ዕላምኦም ዝኾነ ይኹን ድልየቶም ከምዘይሳኸዐሎም 
እንተፈለጡ’ውን ፣ዝሓለምዎ ክሳብ ዝሳኸዐሎም 
ዘይፍንቅልዎ እምኒ ከምዘይህሉ ብርግፅ ምዝራብ 
ይካኣል እዩ።

ሃገር ንምፍራስ ተሊሞም ተንኮል ክሓስቡ 
ካብ ዝነበሩ ውሽጣዊ ሓይሊ ብምሕባር ብብሄርን 
ሃይማኖትን ብምክፍፋል ሓድነትና ብምፍራስ ጠንካራ 
ኢዶም እናዕረፍና ከምዝኾነ ክፍለጥ ኣለዎ። ዕላምኦም  
ዝጀመርዎ ጅማሮ እቲ ሓደ ተዘይሳኸዐሎም እንተቐረየ 
ኻሊእ ኣማራፂ እናተጠቐሙ ብኸንቱ እናደኸሙ 
እዮም። ሕድሕድ ጎንፂ ንምፍጣር ካብ ዝጥቀምሉ 
እቲ ሓደ ማሕበራዊ ሚድያ ፕሮፖጋንዳ እዩ። ብፍላይ 
ግብፂ ካብ መጀመርያ ጀሚሩ ኣብ ህንፀት ግድብ 
ህዳሰ ዘለዋ ቅዋም ‹‹ንዓይ ጥራሕ ››ዝብል ዓይነት እዩ 
ነይሩ። ግድብ ህዳሰ ጉዳይ እንትልዓል ስለዝጨንቃ 
በቢግዚኡ ኣብቲ ግድብ ዘነፃፅሩ ወፍሪ እናቐፀለት 
ትርከብ። ነዚ ተግባር ኢላ ዝመረፀቶም ብምውፋር 
ኣካላት ማሕበራዊ ሚድያ ወፍሪ እናካየደት ትርከብ።

ኣብ ቀረባ ኩባንያ ፌስቡክ መቕመጢኦም ኣብ 
ግብፂ ዝገበሩ ኣብ ግድብ ህዳሴ ዘነፃፅሩ መልእኽቲ 
እናሰራጨዉ ከምዝነበሩ ኣፍሊጦም እዮም። በዚ 
ዝተልዓለ እቲ ኩባንያ 17ኣካውንት ፌስቡክ ፣6 
ገፃትን ፣3 ኢንስታግራም ኣካውንት ከምዝዓፀወ 
ዝዝከር እዩ። እዚኦም ኣካውንት ልዕሊ 300ሽሕ 
ተኸተልቲ ነይሮምዎ እዮም። ዝገርም ድማ እቲ 
መልእኽቲ ዝሰራጮ ዝነበረ ብቋንቋ ኣምሓርኛ እዩ። 
በዚ ኣካውንት ብቋንቋ ኣምሓርኛ ዝሰራጮ ዝነበረ 

ተባሂሉ ምስተሰየመ ህወሓት ከፍ ኢሉ ክመያየጥ ኣይኽእልን። ስለዚ ነዚ ጉጅለ ንምምላስ ዝግበር ፃዕሪ ኣግባብነት 
የብሉን። 

ኢትዮጵያ ናይ ውሽጢ ጉዳያ ከመይ ክተካይድ ከምዘለዋ ከመይ ክተመሓድር ከምዝግባኣ ክንገራ ኣይግበኣን ። 
ኣብ ክልል ትግራይ ተፈፂሙ  ዝተባህለ ጥሕሰት ሰብኣዊ መሰል መንግስቲ’ውን ነቲ ጉዳይ ምስ ዓለም ለኸ ትካላት 
ኮይኑ ብዘይሻራዊ ንምፅራይ፣  ገበነኛታት ናብ ሕጊ ንምቕራብ ዘለዎ ፅኑዕ ቕዋም ብምግላፅ ኣብ ዝሓለፈ ግዜ  ላዕለዋይ 
ዓቓቢ ሕጊ ዝበፅሖ ሓበሬታ ዕላዊ ገይሩ እዩ። 

ብገንዘብ ዝተገዝኡ መራኸቢ ሓፋሻት ብዝፍነዎ ዝተዛብዑ ሓበሬታታት፣ሓበሬታታት እናጣመሙ ብዝፍንው 
ሎቢስትን ቅድም ክብል ምስቲ ጉጅለ  ዘይመትከላዊ ርክብ ዝነበሮም ውልቀሰባት ብዝፈጥርዎ ፅዕንቶ መሰረት ገይሩ  
መንግስቲ ኣሜሪካ ንዚ ቅዋም ክወሰድ ግቡእ ኣይኮነን።

ጉዳይ ሃገርና ካብ ህዝብና ንላዕሊ ዝሓስብ የለን። ብሕጊ ኮነ ሞራል ዘኽይድ ኣይኮነን። እዚ ግጉይ ኣካይዳ 
እዚ ናይ ባዕዳዊ መግዛእቲ ኣተሓሳስባ እዩ። ባዕዳዊ መግዛእቲ ኣውሮፓ ንኣፍሪካ ተማቒሎም ህዝባ ንባርነት ሃፍታ 
ንምዝመዛ ዝዳረግሉ ዘመን ዘዘኻኽር እዩ። እዚ ኣብዚ ሐዚ እዋን ዘይዋፅእን  ኪራሳ ዘኸትልን ከምዝኾነ ክፍለጥ 
ኣለዎ። 

መንግስቲ ኢትዮጵያ በዚ ግቡእ ዘይኮነ ውሳነ  መንግስቲ ኣሜሪካ ኣይዕንቐፍን ። ኢትዮጵያ ዘለዉ ፀገማት 
ንምፍታሕ ዝጀመረቶ ፃዕሪ ኣጣናኺራ ከምትቕፅል እያ። እቲ ፈተና ከቢድ ዋላ ይኹን ናብ ዘላቒ ሰላምን ብልፅግናን 
እትገብሮ ጉዕዞ ኣጣናኺራ ትቕፅል እያ።  

መንግስቲ ኣሜሪካ’ውን ኣብ ኢትዮጵያ ዝተጀመረ ለውጢ ክድግፍ ይግባእ። ናይ ዴሞክራሲ  መርኣያ እያ ትብል 
ሃገርን መንግስትን ንዚ ናይ ምድጋፍ ሞራል ግቡእ ኣለዎም። ካብዚ ወፃኢ ግና ብዝተጋገየ መረዳእታ ኣብ ሉኣላዊነት 
ኢትዮጵያ ኢድ  ምእታው ምሕዝነትን ርክብን ኢትዮ-ኣሜሪካ ካብ ምጉዳእ ወፃኢ  ረባሓ የብሉን። ስለዚ እቲ ውሳነ 
ተቐባልነት የብሉን።

መልእኽቲ ኣብ ግድብ ህዳሰ ዘነፃፀሩ ከምዝነበሩ ኹሉ 
ክፈልጦ ዘለዎ ጉዳይ እዩ።

ኣብ ግብፂ ተቖፀርቲ ቋንቋ ኣምሓርኛ ብምጥቃም 
ግድብ ህዳሰ ብዝምልከት ዝሰራጮ ሓቂ ዘይኾነ 
ሓበሬታ ንዓና መሲሎም ብምቕራብ ከከፋፍሉና 
ከምዝኽእሉ መርኣያ እዩ።‹‹ባዓል ገዝኡ ተዘይንዒቖም 
ሓፅሩ ኣይንቕንቑ››ማለት እዚ እዩ። ንዓና መሲሎም 
ንሃገርና ብርሃን ተስፋ ዝፈጠረ ሕድሕድ ዓሻራ 
ዝዓረፈሉ፣መሰረት ሓድነትና ዝኾነ ግድብና ዘነፃፀረ 
ወፍሪ እናገበረ ከምዝኾነ ምግንዛብ የድሊ እዩ።

ኣብቲ ግድብ ዝተኸፈተ ወፍሪ ብቐሊሉ ዝረአ 
ኣይኾነን። ኣብ መንጎና ምቅሕሓር ፈጢሮም 
ከረሓሕቁና እንተደለዩ ፣ብሩባ ኣባይ ግና ሓደ 
ከምዝኾና ንምርኣይ ግዚኡ ኸዚ እዩ። ሎሚ’ውን 
ኣይረፈደናን፣እዋኑ ሕዚ እዩ። ኣብ ሓቂ ዝተመርኮዘ 
ንምሙጋት መንቅሒ ደወል እናተደወለ እዩ እሞ 
ንንቃሕ።

ኣብ ኢትዮጵያ ማሕበራዊ ሚድያ ብእዋኑ 
እናወሰኸ እንተኸደ’ውን ምስ ካልኦት ሃገራት ክነፃፀር 
ከሎ ድሑር ከምዝኾነ ይዝረብ እዩ። ብፍላይ ኣብ 
ኣጠቓቕማና ብዙሕ ፀገማት ከምዘለዉ ይዝረብ እዩ።

ንሰናይ ስራሕ ዝጥቀምሉ ከምዘለዉ ኾይኖም 
ብኣንፃሩ ድማ ንፅልኢ ፣ሕድሕድ ጎንፂ ዝፈጥሩን 
ሓቃዊ ዘይኾነ ሓበሬታ ንምስርጫው ዝጥቀምሉ 
ኣካላት ከምዘለዉ ክፍለጥ ኣለዎ። ንሰናይ ተግባር 
ዝተጠቕምሉ ዝተፀገሙ ወገናትና እናረድኡ ፅቡቕ 
ስራሕ ዘርእይሉ እዩ። ንሃገር ብምሕሳብ ዘሎ ወድዓዊ 
ኹነታት ንዓለም ማሕበረሰብ ንክፍለጥ ብምግባር 
ቀትርን ለይትን ደኺምና ሰልችይና እንተይበሉ 
ዝሰርሑ ከምዘለዉ ክርሳዕ ዘይብሉ ጉዳይ እዩ።

ኾይኑ ግና ብልፅግና ኢትዮጵያ ዘይደልዩ ኣካላት 
ጉዕዞ ለውጢ ክዕንቅፉ እናፃዓሩ እዮም። ደስ ክብሎም 
ህንፀት ግድብ ህዳሴ ፣ ወይ ከዓ ኣብ ውሽጢ ጉዳያት 
ብዝምልከት ምኽንያት እናደርደሩ ፅዕንቶ ንምፍጣር 
ፃዕሪ ይገብሩ እዮም። ኣብዚ ሰሙን ድማ ኣሜሪካን 
ኣውሮፓውያንን ኣብ ኢትዮጵያ ውሽጢ ጉዳይ ኢዶም 
ንምእታው ዝገብርዎ ፅዕንቶ ምርኣይ ይካኣል እዩ። 
እዚ ክንምክት ኣለና። እዚ ጉዳይ መንግስቲ ተዘይኮነስ 
ጉዳይ ሃገር እዩ። ሃገር ፈተውቲ ኢትዮጵያውያን 
ኣብ ግድብ ህዳሴ ዙርያ ዘሎ ወድዓዊ ሓቂ ዓለም 
ንክግንዘብ ንምግባር ትፅቢት ኹሉ ክስራሕ ኣለዎ።

መሰረት ገ/ዮሃንስ

ኣዲስ ኣበባ፡- ፋብሪካ ሲሚንቶ መሰቦ ብሙሉእ 
ዓቕሙ ናብ ስራሕ ንክኣቱ ፃዕሪ እናተገበረን ምንቅስቓስ 
ይካየድ ከምዘሎ ሓላፊ ርክብ ህዝቢ እቲ ፋብሪካ  ኣይተ 
ሮቤል …. ገሊፆም።

ኣይተ ሮቤል ንጋዜጣ ወጋሕታ ከምዝገለፅዎ፣ 
ፋብሪካ ሲሚንቶ መሰቦ ቅድሚ ኸዚ ብምሉእ ዓቕሙ ናብ 
ስራሕ ንከይኣቱ ዝነበሩ ዕንቕፋት ንምቕራፍ ብፍላይ ድማ  
መኻይን ናይዚ ትካል ኣበይ ከምዘለዉ ስለ ዘይፍለጥ፣ በዚ 
'ውን ሕፅረት መጓዓዝያ ስለዘጋጠመ ፣ኣብዚ ትካል ከም 
ዓብይ ፀገም ዝጥቀስን ብቕልጡፍ ፍታሕ ክግበረሉ ዝደሊ 
ጉዳይ እዩ።

ፋብሪካ ሲሚንቶ መሰቦ ናብ ዝነበሮ ዓቕሚ ምህርቲ 
ንክምለስ ዘለዉ ፀገማት ንምቕራፍ ምስ ዝምልከቶም 
ኣካላት እናተዛራረቡ ከምዝርከቡን ኩሉ ዝምልከቶ 
እናተረባረበ ከምዝኾነን ኣይተ ሮቤል ገሊፆም እዮም።

ሰራሕተኛ ፋብሪካ ሲሚንቶ መሰቦ ኣብ መጀመርያ 
ሪፖርት ግበሩ ኣብ ዝተብሃለ እዋን ዳርጋ ኹሎም 
ዘመልከቱ እንትኸውን ብዝነበረ ወድዓዊ ኹነታት እቲ 
ትካል ብምሉእ ዓቕሙ ናብ ስራሕ ስለዘይኣተወን ብሰዓት 
እቶ እቶ ምኽንያት ከምኡ'ውን ንኣርባዕተ ወርሒ ጠጠው 
ኢሉ ዝነበረ ፋብሪካ ኪሳራ'ውን ከጋጥም ስለዝኽእል 
እዚ ኣብ ግምት ውሽጢ ብምእታዉ  ብሽፍት ንክሰርሑ 

ፋብሪካ ሲሚንቶ መሰቦ ብሙሉእ ዓቕሙ ንምስራሕ 
ፃዕሪ እናተገበረ ምዃኑ ተገሊፁ

እናተገበረ ከምዝፀንሐ እቶም ሓላፊ ገሊፆም እዮም።
ከም ፀብፃብ ግልጋሎት ዜና ኢትዮጵያ፣ግዝያዊ 

ምምሕዳር ክልል ትግራይ ዶክተር ኣብርሃም በላይ 
ናይቲ ፋብሪካ ሓፈሻዊ ምንቅስቓስን ቐፃሊ ኣንፈት ስራሕ 
ንምሃብ ኣብቲ ቦታ ተረኺቦም ዑደት ከምዝገበሩ ዝዝከር 
እዩ።

 ዶክተር ኣብርሃም ኣብ ዝገበርዎ ዑደት ምስ ናይቲ 

ፋብሪካ ሓለፍቲ ስራሕ ዘተ ኣካይዶም እዮም። ኣብቲ 
ዘተ ፋብሪካ ሲሚንቶ መሰቦ ተበፃሕነት ድልየት ህዝቢ 
ትግራይን ልምዓትን ቐዳምነት ብምሃብ  ክስራሕ ከምዘለዎ 
ገሊፆም እዮም። ከምኡ'ውን ፍታሓዊ ዝኾነ ተበፃሕነት 
ንክህሉ ሓደሽቲ ዕድል ስራሕ ኣብ ምፍጣር ትኹረት 
ተዋሂቡ ንክስራሕ ዘኽእል ምምሕያሽ  ከምዝግበር 'ውን 
ተሓቢሩ።

ትርሓስ ፍቃዱ

ኣዲስ ኣበባ፡- ፅምብል በዓል ናፅነት ኤርትራ 16 
ግንቦት 2013 ዓ.ም  ተኸቢሩ ውዒሉ። ፕሬዚዳንት ሃገረ 
ኤርትራ ኢሳያስ ኣፈወርቂ  ኣፍቲ ፅምብል ተረኺቦም ናይ 
እንኳዕ ኣብፀሐኩም መደረ ኣስሚዖም።

ፕሬዚዳንት ኢሳያስ ከምዝበልዎ፣ ‹‹ ርዝነትን መኣዛን 
እዛ ዕዝዝቲ ዕለት፤ ዓመት-ዓመት እናዛየደ ምኻዱ፤ 
ኪኖ ባህታን ሓበንን፤ ብዙሓት ሓቂታት ዝቕስቅስን 
ዘዘኻኽርን’ዩ።››  ህዝቢ ኤርትራ ን50 ዓመታት (ካብ 
1941 ክሳብ 1991) ብናፅነትን ጅግንነትን መኪቱ፤ኸቢድ 
መስዋእቲ ኸፊሉ፤ናፅነቱን ሉኣላውነቱን ብፍትሒ 
ዘረጋገፀሉ ሓወልቲ ‘ዩ ኢሎም።

እቶም ፕሬዚዳንት ብዛዕባ ዶባዊ ጎንፅታት ኣብ 
ዘመሓላለፍዎ መልእኽቲ፣ ‹‹ምንቛት ምስ ዶባዊ ግጭታት 
ግን ንሸውሃት ገባቲ ኣጀንዳታት ኣየዕገበን፤ መኸተ ህዝቢ 
ኤርትራ ስለዘይሰልከየን ዘይሰነፈን፤ ብሓሶትን ጠቐነን 
“ሽበራ” ክሲ መስሪትካ፤ ባዕልኻ ከሳሲን ፈራዲን ቀፃዕን 
ብምዃን፤ ኣብ 2009 ንባይቶ ፀጥታ ኣስገዲድካ ዝሓለፈ 
ውሳኔ “እገዳ”ን ዘኸተሎ ሃስያን፤ መቐፀልታን ካልእ ገፅን 
ናይ’ቲ ተፃብኦ’ዩ።››ኢሎም።

ኣብ ሃገራዊ ናፅነትን ሉኣላውነትን ኣመልኪቶም 
ከም ዝበልዎ፣ ወግሐ ፀብሐ ዝህቀን ቁጠባውን 
ፖለቲካውን ሽርሕታት፤ናይ ሕሱር ሕሶታት ስነ ኣእምራዊ 
ኲናት፤ስፍርን ዕረፍትን ኣይነበሮን ኢሎም።

እዛ ዕዝዝቲ ዕለት መበል 30 ዓመት ርዝነት፤ህዝቢ 
ኤርትራ መኸትኡ ከይሰልከየን ከይተሰከፈን፤ናፅነቱን 
ልኣላውነቱን ኣብ ምክንኻንን ምሕላውንን  ከም ዘመስክሮ 
ዝግለፅ እዩ ኢሎም።

ፕሬዚዳንት ኢሳያስ፣ ኣብ መኸተ መደባት ልምዓት 
ከም ዝበልዎ ‹‹ልምዓታዊ መደባትናን መኸተናን ቀጥታዊ 
ተዘማድነት ዘለዎ እዋናዊ ጉዳይ ለበዳ ኮቪድ -19 እዩ። 
ኣብዘን ዝሓለፋ ዓመትን መንፈቕን፤ እቲ ለበዳ ብዓለም 
ደረጃ ኣኸቲልዎ ዘሎ ነውፅን ህልቂትን ንደቂ – ሰብ 
መለበሚ መፀዋዕታ እዩ ኔሩ ክበሃል ይከኣል ኢሎም።›› 

ኣብ ጥዕናዊ ፖሊስታትናን ኣሰራርሓናን ጥራይ ዘይኮነ 
ድኻምና ክነለሊን፤ናይ ኣጋ ምትዕርራይ ክነተኣታትውን 
መለበሚ ኮይኑ ስለ ዘሎ ትኹረትና ከየዘለቕና ኩሉ 
ጎናዊ ናይ ምርምርን ምክልኻልን ፍወሳን ዓቕምታትና 
እናጎልበትና ንድሕነታውን ልምዓታውን መኸተና 
ብኣሉታ ምእንቲ ከይግለፁ ኣብ ትሕቲ ሙሉእ ቑፅፅር 
ክነእትዎ ከይሰልከና ክንፅዕር ኢና  ክብሉ ተዛሪቦም። 

እቶም ፕሬዚዳንት ኣብ ወድዓዊ ኹነታት 
ኣመልኪቶም ከምዝበልዎ፤‹‹ እቲ ዘሎ ርቡፅ ዓለማውን 
ዞባውን ኽስተታት፤ሉኣላውነትናን ናፅነትናን ዝያዳ  
ክንከላኸልን  ክንሕልውን፤ድሕነታውን ልምዓታውን 
መኸተና ኣሐይልና ተኸሲቱ ንዘሎ ሓፈሻዊ መርሓ 
ኽስተት፤ከምዘድምዕ ንምርግጋፅ ሰፊሕ ህዝባዊ ሓይሊ 
ዘጎልብቱ ንጥፈታት ኣብ ዝካየድ መደባትን ተበግሶታትን 
ክነሐይል እናዘኻኸርኩ ኣውራ ኣብ ወፃኢ ዘለዉ 
ዜጋታት፤ምስ ዘለዎም ፍሉይ ዕድላት ኣብ ኹሉ ግንባራት 
ስታፍኦም ከኻዕብቱ ይላቦ ›› ኢሎም።

ፅምብል መበል 
30 ዓመት ናፅነት 
ኤርትራ ተኸቢሩ

ትርሓስ ፍቃዱ

ኣዲስ ኣበባ፡- ኣብ ዘፈር ማይ፣መስኖን ኢነርጂን 
ወሰንቲ ዓወታት ከምዝተረኸቡ ቐዳማይ ሚኒስቴር ኣብይ 
ኣሕመድ ኣፍሊጦም።

እቶም ቐዳማይ ሚኒስትር  ኣብ መረብ  ማሕበራዊ ገፅ  
ኣብ ዘመሓላለፍዎ መልእኽቲ  ፤ኣብ ዘፈር ኢነርጂ ማይን 
መስኖን ወሰንቲ ዓወታት ተመዝጊቦም እዮም ኢሎም።

ብሓፈሻ 56‚790 ትካላት ህንፀት  ዝስተ ማይ 
ከተማን ገጠርን ብምዝዛም 15‚287‚148 ነበርቲ ቐረብ 
ፅሩይ ዝስተ ማይ ተበፃሒ ምግባር ተኻኢሉ እዩ።

ኣብ ዝሓለፉ ሰለስተ ዓመታት ንከተማታት ቐረብ 
ዝስተ ማይ ዝውዕል ብር 16 ቢሊየን ብልቓሕ ካብ 
ዝተፈላለዩ ልቓሕ ወሃብቲ ትካላት ብምትእኽኻብ ን72 
ከተማታት  ቐረብ ዝስተ ማይ ዝውዕል  ልቓሕ ፋይናንስ 
ምቕራብ ተኻኢሉ እዩ።

ጊቤ 3 ሓይሊ ማይ (1‚870 ሜጋ ዋት)፤ ገናሌ ዳዋ 
3 መፈልፈሊ ሓይሊ ማይ (254 ሜጋ ዋት)፣ ረጲ ደረቕ 
ጉሓፍ (25 ሜጋ ዋት) ምዝዛምን ሙሉእ ብሙሉእ ናብ 
ስራሕ ምእታውን ተኻኢሉ እዩ።

ኣብዚ ሐዚ እዋን ሓፈሻዊ ዓቕሚ ምፍልፋል ሓይሊ 
4‚466 ሜጋ ዋት ከምኡ ‘ውን 19ሺ748 ኪሎ ሜትር 
ንውሓት ዘለዎም መተሓላለፍቲ መስመራት ኣብ ስራሕ 

ውዒሎም ይርከቡ።
ዓብዪ ግድብ ህዳሰ (79.3 ሚእታዊ)፤መፈልፈሊ 

ማይ ግድብ  ኮይሻ (45.8 ሚኢታዊ)፤ኣይሻ ንፋስ ወሃቢ 
ሓይሊ  (73.9 ሚኢታዊ)፤ጂኦተርማል ኣሉቶ ላንጋኖ 
(28.3 ሚኢታዊ) ዝበፅሑ እንትኸውን፤ መሸጣ ሓይሊ 
ጎረቤት ሃገራት ከትርፍ የኽእል እዩ ተባሂሉ ትፅቢት 

‹‹ኣብ ዘፈር ማይ፣መስኖን ኢነርጂን ወሰንቲ 
ዓወታት ተረኺቦም እዮም››

-	 ቐዳማይ ሚኒስትር ዶክተር ኣብይ ኣሕመድ

ዝግበረሉ መተሓላለፊ መስመርና ኢትዮ-ኬንያ 500 ኪቭ  
97.8 ሚኢታዊ በፂሑ እዩ።

ልዕሊ 875 ሽሕ ዜጋታት ግልጋሎት ግሪድ 
እንትረኽቡ ልዕሊ 1100 ከተማታት  ገጠር  ግልጋሎት 
ኤሌክትሪክ ንክረኽቡ ተገይሩ እዩ።

ምስ ናይ መንግስቲ ቕነሳ ወፃኢ ተተሓጊዙ፤ ፀገማት 
ዝነበርዎም ፕሮጀክታት ፍታሕ ብምሃብ 4 ፕሮጀክታት 
ልምዓት መስኖ (ፕሮጀክታት ርብ፣ጊዳቦ፣መቂ ዝዋይን 
መገጭ ሰራባ ልምዓት መስኖ ፕሮጀክት) ብምዝዛም 
32ሽሕ400 ሄክታር ብምልማዕ 56ሽሕ946 ሓረስቶት 
ተጠቀምቲ ምግባር ተኻኢሉ እዩ።

ድሕሪ ለውጢ ህንፀቶም እናተኻየደ ዝርከቡን 
ንህንፀት ኣብ ኸይዲ ጨረታ  ዝርከቡ 8 ሓደሽቲ 
ፕሮጀክታት (ካሊድዲጆ፤ላዕለዋይ ጉደር፣ጨለጨል፣ወ
ልመል፣ኣጅማጫጫ፣ወይቦ፣ኣንገር፣ኬጦ) ግድባት መስኖ 
እንትዛዘሙ 52ሽሕ192 ሄክታር ብምልማዕ 104ሽሕ384 
ሓረስቶት ተጠቀምቲ ምግባር ይከኣል እዩ።

ወፍሪ ምውጋድ እምቦጭ ካብ 4ሽሕ 302.4 ሄክታር 
ውሽጢ 3ሽሕ 856.7 ሄክታር ምውጋድ ተኻኢሉ እዩ። 
እዚ ድማ ብሓፈሻ 85 ምኢታዊ ምስኻዕ ተኻኢሉ እዩ። 
(ዝተሳተፈ ሓይሊ ሰብ 396ሽሕ 943 (73.4 ሚኢታዊ 
ኣንስትዮ) ከምዝኾነ ገሊፆም።

መሰረት ገ/ዮሃንስ

ኣዲስ ኣበባ፡-ኣብ ትግራይ ካብ መረበቶም 
ዝተመዛበሉ ዜጋታት ቅድሚ መፃኢ ክረምቲ 
ንምምላስን ዘላቒ ምጥያሽ ንምግባርን ዝስረሐሉ 
ኣግባብ ብቐዳማይ ሚኒስተር ዶክተር ኣብይ ኣሕመድ 
ዝተመርሐ ምስ ላዕለዎት ሓለፍቲ መንግስቲ ዘተ 
ተኻይዱ። ኣብ መንጎ ክልል ኣምሓራን ትግራይን 
ዝካየድ መድረኽ  ህንፀት ሰላም ኩሉ ዜጋ ንክድግፎ 
ፃውዒት ቐሪቡ።

ቐዳማይ ሚኒስትር ዶክተር ኣብይ ኣሕመድ ኣብ 
ክልል ትግራይ ዝተመዛበሉ ዜጋታት ንምምላስን 
ንምጥያሽን ዘኽእል መገዲ ምትሕብባር ብዝምልከት 
ካብ ክልል ትግራይን ኣምሓራን ዝተወፃፅኡ ኣቦታት 
ሃይማኖት ፣ማሕበረሰብ ኣባላት ንግድን  ምሁራንን 
ዘተ ኣካይዶም። በዚ'ውን ኣመራርሓ ፌደራልን 
ክልልን ከምኡ'ውን ናይ ክልቲኦም ጉጅለ ሓዊሱ 15 
ሰባት ዝርከብዎም ኮሚቴ ተጣይሹ ስራሕቲ ዘፈጥን 
ከምዝኸውን ተገሊፁ።

ኣብ መንጎ ክልል ትግራይን ኣምሓራን ዝካየድ 

መድረኽ ህንፀት ሰላም  ኹሉ ዜጋ ንክድግፎ ግዝያዊ 
ምምሕዳር ክልል ትግራይ ዶክተር ኣብርሃም በላይ 
ፃውዒት ኣቕሪቦም። ኣብ ትግራይ ካብ መረበቶም 
ዝተመዛበሉ ዜጋታት ቅድሚ መፃኢ ክረምቲ ንምምላስን 
ዘላቒ ዝኾነ ምጥያሽ ዝስረሐሉ ኣግባብ  ቀዳማይ 
ሚንስተር ዶክተር ኣብይ ኣሕመድ ዝተመርሐን ላዕለዎት 
ፌደራል መንግስቲ ሓለፍቲ ስራሕ ፣ናይ ክልትኤን ክልላት 
ሰብ ሃፍቲ፣ምሁራንን ሃይማኖት ሰባትን ዘተ ከምዘተኻየደ 
ኣዘኪሮም እዮም።

እዚ ዘተ ኣብ መንጎ ኽልቲኦም ህዝብታት ብስፍሓት 

ንቐፃሊ ዝግበሩ መድረኻት ዘተ ከይዲ ህንፀት ሰላም 
ኢሉ'ውን መሊስኻ ምጥያሽ ስራሕቲ በሪ ዝኸፍት ሰናይ 
ስጉምቲ ከምዝኾነ ገሊፆም። እዚ ሰናይ ጅማሮ ብስፍሓት 
ውፅኢታዊ ንክኸውን ናይ ኹሉ ኢትዮጵያዊ ሓገዝን 
ኽትትል ከምዘድሊ ኣፍሊጦም።

ዶክተር ኣብርሃም ‹‹መላእ ህዝብታት ሃገርና 
እዚ ሰላምን ሰናይ ህዝባዊ ርክብ ጅማሮ ብንቅሓት 
ብምክትታልን ብምድጋፍን ንዜጋታት ዘለኩም ማእገር 
ንክተርእዩ  ብትሕትና ይሓትት ››ክብሉ ንኹሉ ዜጋ 
ፃውዒት አቕሪቦም እዮም።

ተመዛበልቲ ክልል ትግራይ ንምጥያሽ 15 ሰባት 
ዝርከብዎም ኮሚቴ ተጣይሹ

ዶ/ር ኣብረሃም በላይ ኣብ ፋብሪካ ሲሚንቶ መሰቦ ዑደት እንተካይዱ

ዕዱም ጋሻ

መኣርግ ገ/ሄር

ኣይተ ጌታቸው ፋንታዬ  ኣብ ክልል ትግራይ 
ከተማ መቐለ ዝተወለዱ እንትኾኑ ትምህርቶም 
‘ውን ካብ ቐዳማይ ክሳብ 12 ኣብ ከተማ መቐለ 
እዮም ተማሂሮም። ብፋይናንስን ቢዝነስ ከምኡ 
‘ውን  ብፕሮጀክት ማናጅመንት ካልኣይ ዲግሪ  
ዝተማሃሩ  እንትኾኑ ኣብዚ ሕዚ ሰዓት ብናይ 
ፋይናንስን ቢዝነስ ኢንቨስትመንት ብውልቖም 
ኣማኻሪ ኮይኖም  እናሰርሑ ይርከቡ። ኣይተ 
ጌታቸው ካብ ዝኾነ ፖለቲካዊ ፓርቲ ናፃ ኮይኖም 
ብተወሳኺ ሲቪል ሶሳይቲ እናመርሑ ይርከቡ። ኣብዚ 
ሕዚ ሰዓት ኣብ ሃገርና ዘሎ ኩነታት ኢኮኖሚያዊ 
ምንቕስቓስ  ብፍላይ ድማ ምስቲ ለብዘበን ኣብ 
ክልል ትግራይ ኣጋጢሙ ዘሎ ዅናት ስዒቡ ዘሕደሮ 
ፅልዋን ካልኦት ተዛመድቲ  ሕቶታትን ኣድሂብና 
ሞያዊ መብርሂ ክህቡና ኣብ ዝገበርናዮ ፃኒሕት 
ኣብ ናይ ሎሚ ሕታምና ከምዝስዕብ ኣዳሊናልኩም 
ኣለና። ሰናይ ንባብ።  

ወጋሕታ፡- ኣብዚ ሕዚ እዋን ዘሎ ኢኮኖሚያዊ 
ምንቕስቃስ ሃገርና ኢትዮጵያ ከመይ ይገልፅዎ? 
ዕቤት እናምፀአ ድዩስ ወይስ ኣይኮነን?

ኣይተ ጌታቸው፡- ኢኮኖሚያዊ ምንቕስቓስ ሃገርና 
ኣብ ዝሓለፉ 10 ዓመታት ጀሚሩ ዕቤት እናርአየ መፂኡ 
እዩ። ከምዝፍለጥ ኢኮኖሚያዊ መሰረትና ሕርሻ  እዩ። 
ዝተፈላላየ ኢንዱስትሪ  ምኽፋት ስለ ዝተጀመረ ምስ 
ናይ ሕርሻ ተደማሚሩ ዳርጋ ኣብ ኩሉ ዘፈር ዕቤት 
እናተመዝገበ መፂኡ እዩ። ይኹን’ምበር ኣብዚ ሕዚ ሰዓት 
ኣብ ዓለም ምስ ናይ ኮቪድ -19 ሕማም ለበዳ  ተተሓሒዙ 
ኣብ ኢትዮጵያ ዝሕታለ ኢኮኖሚያዊ ምንቕስቓስ 
ኣጋጢሙ እዩ። እዚ ኣብ ኢትዮጵያ ጥራሕ እንተይኮስ 
ኣብ መላዕ ዓለምና  ምንጋዕ ኣጋጢሙ እዩ።  ኢኮኖሚያዊ 
ምንቕስቃስ ሃገርና  ካብ ዝነበሮ  ዋላ ይቐንስ’ምበር ምስ 
ካልኦት ሃገራት ኣፍሪካ ክነፃፀር እንተሎ ግና ዝሓሸ እዩ 
ምባል ይካኣል። ምኽንያቱ መንግስቲ ኢኮኖሚያዊ 
ምምሕያሻት ስለዝገበረ እዙይ እዩ ዝባሃል ፀገም 
ኣየስዐበን። ኣብ ብዙሓት ዓለም ካብ ሃገርና ብዝባኣሰ 
ብርኪ ብዙሕ ምንቑልቋል ኣጋጢሙ እዩ። 

ይኹን’ምበር ኣብ ሓደ ሓደ ሸቐጣት ከንርኢ 
እንተለና  ናህሪ ዋጋ ይስትውዐል ኣሎ እዩ። እዚ ድማ 
መበገሲኡ ምስ ናይ ሕፅረት ቐረብ እዩ ዝተሓሓዝ። 
ከምዝፍለጥ ኢትዮጵያ መብዛሕተኦም ሸቐጣት ካብ 
ደገ እያ ተአቱ፤ እዞም ሸቐጣት ኢዚኦም ድማ ብዶላር 
እዮም ዝዕደጉ። ዶላር ብጣዕሚ ኸቢሩ ስለ ዘሎ ምስዚ 
ተተሓሒዙ እቶም ኣቚሕት ብኽባር ስለዝመፁ  ዓቕሚ 
ሕብረተሰብ እናተፋታተኑ ይርከቡ። ካሊእ  ምስ ሕፅረት 
ዶላር ተተሓሒዙ ጠለብን ኣቕርቦትን ብዘይ ምምጥጣኑ 
ዝመፀ ፀገም እዩ። 

ወጋሕታ፡- እቲ ፀገም ብሰንኪ ኮቪድን  ኣብ 
ኣታዊ ሸቐጥ ፅግዕተኛ ብምዃንን ጥራይ ድዩ 
ወይ ካልኦት ‘ውን ኣለዉ እዮም? መፍቲሒኦምከ 
እንታይ እዩ ይብሉ?

ኣይተ ጌታቸው፡- ኢኮኖሚያዊ ምንቕስቓስ 
ክዝሕል ዝኸኣለ በዞም ልዕል ኢለ ዝጠቐስክዎም 
ጥራይ ኣይኮነን። ፖለቲካዊ ኩነታት እታ ሃገር ‘ውን 
ናይ ባዕሉ ፅልዋ ኣለዎ እዩ። ሰብ ከም ድሌቱ ተዛዋዊሩ 
እንተዘይሰሪሑ፣ኣብ ውሽጢ ሃገር ዘለዉ ኢንቨስተራት 
ከምርቱ እንተዘይክኢሎም እዚ ናይ ባዕሉ ኣሉታዊ 
ግደ ኣለዎ እዩ። ብሰንኪ ፖለቲካ ህዝቢ ካብ መረበቱ 
እንተተመዛቢሉ ሓሪሱ እኽሊ ናብ ዕዳጋ  ከቕርብ 
ኣይኽእልን። ምኽንያቱ ሕርሽኡ ገዲፉ እዩ ተመዛቢሉ 
ዘሎ። ናብ ዕዳጋ ምቕራብ ይትረፍ ንባዕርሱ ‘ውን ኣብ 
ሓገዝ ዝተመርኮሰ እዩ። ኢኮኖሚያዊ  ምንቕስቓስ ክህሉን 
ኢንቨስተራት  ካብ ደገ ይኹን ካብ ውሽጢ መዋእለ 
ንዋዮም ከፍስሱ እንተኾይኖም ብቐዳምነት ሰላም ክህሉ 
እንተሎ እዩ። ሰላም ንኹሉ ወሳኒ እዩ። ኢኮኖሚያዊ 
ምንቕስቓስ ክህሉ እንተኾይኑ ካብ ጫፍ ናብ ጫፍ ሰላም 
ክዓስል ክኽእል ኣለዎ። ስለዚ ኣብዚ ሕዚ ሰዓት ዘሎ  
ፖለቲካዊ ኩነታት ሃገርና ኣብ ኢኮኖሚያዊ ምንቕስቓስ 
ዘይናዓቕ ኣሉታዊ ፅልዋ ኣለዎ እዩ። ሰላም ንኽህሉ ድማ 
ግደ ኩሉ ሕብረተሰብ ‘ምበር ናይ መንግስቲ  ሓላፍነት 

ጥራሕ ገይርካ ክውሰድ የብሉን። ካሊእ ኢኮኖሚያዊ 
ምንቅስቓስ እዛ ሃገር ክረጋጋዕ እንተኾይኑ ምህርቲ 
ብብዝሒ ኣብ ውሽጢ ሃገር ክፈርዩ ኣለዎም።       

መንግስቲ ካብ ደገ ዝኣትዉ ኣቚሑ ንምቕናስ ከምኡ 
‘ውን ናይ ዶላር ምኽባር ንምቕናስ  ብፍላይ ከም ምግቢ 
ዝመሳሳሉ ነገራት ኣብ ውሽጢ ዓዲ ክምረቱ ዘይተሓለለ 
ፃዕሪ ክገብር ኣለዎ። ንኣብነት ሰፊሕ ዝሕረስ መሬት 
እናሃለወና ኣብ ክንዲ ዘሪእና  ስርናይ ምፍራይ ካብ ደገ 
ብዶላር ዓዲግና ክነአቱ ንግደድ። ብፍላይ ከም ምግቢ 
ዝበሉ ነገራት ክሓስሩ እናተገበኦም ብሰንኪ ቐረብን 
ጠለብን ዘይምምጥጣን ዋጋ እናወሰኸ እዩ ዘሎ። 

ወጋሕታ፡- ብሰንኪ ሕፅረት ዶላር  ዋጋ ሸቐጣት 
ክኸብር ምኽኣሉ ገሊፆም ኣለዉ። ኣብ ውሽጢ 
ዓዲ  ዝፈረዩ ሸቐታትከ ዋገኦም ክንህር ዝኸእለሉ 
ምኽንያት ካብ ምንታይ ዝነቐለ እዩ ይብሉ?

ኣይተ ጌታቸው፡- ኣብ ውሽጢ ዓዲ ስለ ዝተመረተ 
ንምንታይ ኸቢሩ ዝብል ሕቶ ፅቡቕ እዩ። ኮይኑ ግና ዋላ 
ኣብ ውሽጢ ዓዲ ዝፈረየ ምህርቲ ብተዛዋዋሪ ምስ ዶላር 
ምትሕሓዝ ኣለዎ እዩ። ንኣብነት ሓደ ሓረስታይ ካብ ደገ 
ዝኣተወ ዓቕሓ ብኽባር ክገዝእ እንተሎ ነዚ ንምክሕሓስ 
ክብል ኣብ ኢዱ ዘሎ ፍርያት ኣኽቢሩ እዩ ዝሸይጥ። እቲ 
ሓደ በዚ ምኽንያት እዚ እዩ ናይ ውሽጢ ዓዲ ምህርቲ 
ክኸብር ክኢሉ።  ኣብዚ ነጋዳይ ‘ውን ናይ ባዕሉ ግደ ኣለዎ 
እዩ።

ካሊእ ኣብ ውሽጢ ዓዲ ዘለዋ ፋብሪካታት ‘ውን 
ሙሉእ ብሙሉእ ብናይ ውሽጢ ዓዲ እታዎታት 
ተጠቒመን ኣይኮናን ዘፍርያ። ኣብነት ከም ፋብሪካ ምግቢ፣ 
ዓለባ ይኹን ካልኦት ነገራት ካብ ደገ ብዶላር ዝገዝአኦ 
ተወሰኽቲ ነገራት ኣለዉ እዮም። ስለዚ ዘፍረየኦ ምህርቲ 
ክሸጣ እንተለዋ ትርፈን ኣብ ግምት ውሽጢ ኣእትየን ስለ 
ዝሸጣ እዚ ‘ውን ንምኽባር ካሊእ ምኽንያት እዩ። 

ወጋሕታ፡- ምውሳኽ  ሸርፊ ዶላር ኣብ ኢኮኖሚ 
ሃገርና ዘሕድሮ ፅዕንቶ ከመይ ይገልፅዎ? ብኸመይከ 
ክፍታሕ ይኽእል?

ኣይተ ጌታቸው፡- ሸርፊ ዶላር እንድሕር 
ዘይተረጋጊዑ ወይ ብጣዕሚ እንተኸቢሩ ናይ ሕብረተሰብ 
ናይ ምግዛእ ዓቅሚ እዩ ዝትሕት። ብፍላይ ኢትዮጵያ 
ብበዝሒ ኣቑሑት ካብ ደገ ስለ ተአቱ ብጣዕሚ እያ 
ትሕሰ። ሕዚ ሸርፊ ዶላር ኣብ ባንኪ ልዕሊ ኣርባዓ ብር 
በፂሑ ኣሎ እዩ። ዶላር ብዝኸበረ ቑፅሪ ካብ ደገ ነአትዎም 
ኣቑሑት እናኸበሩ እዮም ዝኸዱ። 

ሓደ ነጋዳይ ብኽባር ዘምፀኦ ኣቕሓ ናብቲ ናይ 
መወዳእታ ተጠቃሚ እንትበፅሕ ብኽባር እዩ ዝሸጦ። 
ስለዚ ዶላር ብዝኸበረ ቑፅሪ መብዛሕትኡ ተጎዳኢ ድኻ 
ሕብረተሰብ እዩ። ሃገር ከም ሃገር ‘ውን ዶላር ብምኽባሩ 
ተጎዳኢት እያ፤ ውሕድ ዶላር ንምግዛእ ብዙሕ ብር 
እያ ተውፅእ። ሓደ ነጋዳይ ካብ ወፃኢ ገዚኡ ክሳብ 
ናብቲ ተጠቃሚ ቦታ ዘብፅሖ ብመግዝኢ ዋጋ ጥራሕ 
እንተይኮነስ ካሊእ ተወሰኽቲ ከም ንቐረፅ፣ መጓዓዝያ 
ዝበሉ ነገራት  ወፃኢ ስለዘውፅእ ነዚ ንምክሕሓስ ኢሉ 
ኣብ ዝሸጠሉ እዋን ልዕል ኣቢሉ ስለ ዝሸጦ እቲ ዝገዝእ 
ተጎዳኢ እዩ። ነቲ ናሕሪ ዋጋ ዘምፀኦ ዘሎ ‘ውን እቲ ዋና 
ንሱ እዩ። ነዚ ንምፍታሕ መንግስቲ ጥራይ ኣይኮነን 
ዝምልከቶ ኢንቨስተራት ‘ውን ክራባረቡ ኣለዎም። ኣብ 
ሃገር ውሽጢ ክፈሪ ዝኽእል ንኣብነት ከም ስርናይ ዝበሉ 
ብበዝሒ ክፈርዩ ኣለዎም፤ኣብዚ ግብርና ሚኒስቴር 
ብዝግባእ ክሰርሕ ይግባእ። ብፍላይ ዓይነት ምግቢ ኣብ 
ሃገር ውሽጢ ብዝግባእ ክፈሪ ብሰፊሑ ክሕሰበሉ ኣለዎ። 

ወጋሕታ፡- ኣብ ዝሕዚ እዋን ናብራ ኸቢሩ፣ 
ዋጋ ሸቐጥ ካብ ግዘ ናብ ግዘ እናወሰኸ እዩ ዘሎ፣ 
ነዚ መፍትሒኡ እንታይ እዩ? እንተዘይተፈቲሑኸ 
ዘምፀኦ ሳዕቤን እንታይ እዩ? 

ኣይተ ጌታቸው፡- ቚፅፅር ኣድላይ ኮይኑ ቅድሚ 
ኩሉ ግና ቐረብን ጠለብን ክመጣጠን ክኽእል ኣለዎ። ሕዚ 
እቲ ዓብዪ ፀገም ኮይኑ ዘሎ ፀገም ቐረብ እዩ። ንጠለብ 
ዝምጥን ቀረብ የለን። ምግቢ ካብ ‘ቶም መሰረታዊ 
ድሌታት ወዲ ሰብ ሓደ እዩ። ኮይኑ ግና ኣብዚ ዓብዪ 
ሕፅረት ኣሎ እዩ። ክሳብ ሕዚ ንሕና ኢትዮጵያውያን ኣብ 
ምግቢ ዓርስና ኣይከኣልናን። ብዙሕ ህዝቢ ኣብ ሴፍቲኔት 
ተሓቚፉ ዝነብር ኣሎ እዩ። ሰፊሕ ንሕርሻ ዝኸውን መሬት 
እናሃለወና ስርናይ ኣብ ክንዲ ምፍራይ ነዚ ካብ ወፃኢ 

‹‹ቴክኖሎጂ ብምጥቃም  ፍርያት ሕርሻ ከድንፍዕ እንተዘይተገይሩ 
ዋጋ ምግቢ ክቕንስ ኣይኽእልን››

- ኣይተ ጌታቸው ፋንታዬ
 ኣማኻሪ ፋይናንስን ቢዝነስ

ብዶላር ነአቱ ኣለና። ሳይንሳዊ ብዝኾነ መገዲ ተጠቒምና 
ምህርቲ ክነድንፍዕ ኣለና። ኢንቨስተራት ኣብዚ ትኹረት 
ገይሮም ክሰርሑ ኣለዎም። ቐረብን ጠለብን ንምምጥጣን 
ትኹረት ገይርካ ክስራሕ ኣለዎ። ኣብዚ መንግስቲ ብደንቢ 
ፀቒጡ ክሰርሕ ኣለዎ። መንግስቲ ቴክኖሎጂ ተጠቒሙ 
ፍርያት ሕርሻ ከድንፍዕ እንተዘይገይሩ ዋጋ ምግቢ ክቕንስ 
ኣይኽእል።

ካሊእ ምህርቲ ካብ ዝፈረየሉ ቦታ ጀሚሩ ናብ 
ተጠቃማይ እንትበፅሕ ዘሎ ሕልኽላኻትን ዘይተደለየ 
ወፃኢን መንግስቲ መርሚሩ ከስተኻኽሎ ኣለዎ። ኣብዞም 
ሕልኽላኻት ነጋዳይ ዘየድሊ ወፃኢ ስለዘውፅእ ነዚ 
ንምክሕሓስ  ሓሲቡ ስለ ዝሸይጥ ተጠቓሚ ሕብረተሰብ 
እዩ ዝጉዳእ። ሓደ ሐደ ደላሎ ኣብ መንጎ እንኣተዉ 
ክኸብር ዝገብሩ ኣለዉ እዮም። ካብ ዝፈረየሉ ቦታ ክሳብ 
እቲ ተጠቃማይ ዝበፅሕ ወፃኢ ብዝቐነሰ ክመፅእ ክግበር 
ኣለዎ። ኣብዚ ነጋዳይ ብዝተሓተ  ወፃኢ መሰረት ገይሩ 
ስለ ዝሸይጥ ተጠቓማይ ኣይጉዳእን። ሓደ ሓደ እዋን 
ነጋዳይ  ብዝሓሰረ መገዲ ተጠንቒቑ  ናብ ተጠቓማይ  
ከቕርብ ኣይረአይን ምኽንያቱ ወፃኢኡ ኣብቲ ተጠቃማይ 
ከካሓሕሶ እየ ኢሉ ስለ ዝሓስብ። 

ወጋሕታ፡- ኣብ ዝሕዚ ሰዓት ኣብ ሃገርና  
ምንቕስቓስ ኢንቨስተራት ኣብ ምንታይ ኩነታት 
ይርከብ ይብሉ?ብበዝሒ ኢንቨስተራት ንምስሓብከ 
እንታይ ክግበር ኣለዎ ይብሉ? 

ኣይተ ጌታቸው፡- መጀመርያ ምንቕስቓስ 
ኢንቨስትመንት ክህሉ ዘድልዩ ነገራት ምርኣይ ኣድላይ 
ይመስለኒ። ብፍላይ ናይ ደገ ኢንቨስትመንት ብጣዕሚ 
መሰረታዊ ዝኾነ ነገር ይደሊ እዩ። ካብ ደገ ዝመፁ 

ኢኮኖሚያዊ ምንቕስቓስ 
ሃገርና ኣብ ዝሓለፉ 
10 ዓመታት ጀሚሩ 

ዕቤት እናርአየ መፂኡ 
እዩ። ከምዝፍለጥ 

ኢኮኖሚያዊ መሰረትና 
ሕርሻ  እዩ። ዝተፈላላየ 
ኢንዱስትሪ  ምኽፋት 

ስለ ዝተጀመረ ምስ ናይ 
ሕርሻ ተደማሚሩ ዳርጋ 

ኣብ ኩሉ ዘፈር ዕቤት 
እናተመዝገበ መፂኡ እዩ

ዕዱም ጋሻዕዱም ጋሻ
ኢንቨስተራት ዝደልይዎም መሰረታዊ ነገራት ኣለዉ 
እዮም። እዚኦም እንታይ እዮም እንተይልና ዝኾነ 
ኢንቨስትመንት ምስ መሬት ዝተተሓሓዘ እዩ። ኣብ 
ቐረብ መሬት ፀገም ኣሎ እዩ፤ካሊእ ሙሉእ ብሙሉእ 
እኳ እንተዘይኮነ ካብ መንግስቲ ነፃ ዝኾነ ባንኪ ይደልዩ 
እዮም። ኢንቨስተራት ኢንቨስት ንምግባር ክሓስቡ 
እንተለዉ ካብ ደገ ቅድሚ ምምፅኦም ዘፅንዕዎም ነገራት 
ኣለዉ እዮም። ንኣብነት ባንኪ ኢንተርናሽናል  ምህላውን 
ዘይምህላውን የረጋግፁ። ቐረብ ፋይናንስ ንኢንቨስተር 
ወሳኒ ስለዝኾነ እዚ ከም ዓብዪ ረቓሒ እዮም ዝወስድዎ። 

ካሊእ ከም መሰረተ ልምዓትን ቴክኖሎጂን ኣብ 
ግምት ውሽጢ እዮም ዘእትዉ። ብፍላይ ፅፈቱ ዝሓለወ 
መንገዲ፣ እቲ ዝወሃቦም መሬት ናብ ከተማ ዘለዎ ርሕቀት 
ዝመሳሰሉ ነገራት ተሓሳቢ ይግብሩ እዮም። ብወገን 
ቴክኖሎጂ ከንርኢ እንተለና ድማ  ዘፍረይዎ ምህርቲ  
ንምሻጥን ካልኦት ዘድልዮም ነገራትን ንምፍላጥ ምስ 
ዓለም ዘራኽቦም ስርኣት  ኮሙኒኬሽን ብጣዕሚ ወሳኒ 
እዩ። ስለዚ ኣብ ሃገርና ዘሎ ናይ ኢንተርኔት ኩነታት 
ኣብ ግምት ውሽጢ እዩ ዝእትዉ። ከምኡ ‘ውን ናይታ 
ዓዲ ስርዓት ታክሲ  እንታይ ከምዝመስል ይሪኡ እዮም። 
ስለዚ አንቨስተር ንምስሓብ ከምዚኦም ዝመሳሰሉ ነገራት 
ክመቻቸወሎም ክኽእል ኣለዎ።

ይኹን’ምበር እዞም ዝገለፅክዎም ንኢንቨስተራት 
ብዙሕ ዝምችዉ ኣይኮኑን። ብፍላይ ምስ መሬት 
ብዝተተሓሓዘ  ክሳብ ሕዚ ዘይተፈትሐ ፀገም ኣሎ እዩ፤ 
መሬት ብሊዝ እዩ ዝሽየጥ ዘሎ። ዝተወሰኑ ምስ ናይ ባንኪ 
ሕጊ ተተሓሒዙ ንኢንቨስተራት መሕንቖ  ዝኾኑ ነገራት 
ነይሮም እዮም ሕዚ ግና እናተማሕየሸ እዩ። እንተነኣሰ 
ናይ ግሊ ባንኪ እንተስፋሕፍሑን ንኢንቨስተራት 
እናተማቻቸዉን እዮም ዘለዉ።

ኣብዚ ቐረባ ብዓብላልነት ተታሒዙ ዝነበረ ከም 
ኩባንያታት ቴሌ ዝበሉ ካልኦት  ክኣትውዎ ኣብ ከይዲ 
እዩ ዘሎ። ብኣዋጅን ብኣሳራርሓን እናተለወጡ ዝኸዱ 
ነገራት ኣለዉ እዮም። እዚኦም ክንደየናይ ዓድማዕቲ  
ምዃኖም ኣብ ቐፃሊ እዮም ዝረአዩ። ሓደ ሓደ ናይ 
ፖሊሲ ለውጥታት ዘድልዮም ኣለዉ እዮም። ምስ መሬት 
ዝተተሓሓዙ ገና ዘይተቐረፉ  ፀገማት ኣለዉ እዮም። 
ብሓፈሻ ከንርኢ እንተለና ግና ኢንቨስትመንት ዝስሕብ 
ብዝተወሰነ መልክዑ  ናይ ፖሊሲ ምምሕያሻት ኣለዉ 
እዮም። ብሓፈሻ ኣብዚ ሕዚ ሰዓት ኣብ ሃገርና ምንቕስቓስ 
ኢንቨስተራት ከንርኢ እንተለና ብምኽንያት ቕድሚ 
ሕዚ ምስዝነበረ ዘይምቹው ፖሊሲ፣ ኮቪድን ፖለቲካዊ 
ዘይምርግጋዕን ምንቕስቓስ ኢንቨስትመንት ሃገርና እዚ እዩ 
ዝባሃል ኣይኮንን። 

ወጋሕታ፡- ኣብ ሃገርና ክሰርሕ ዝኽእል መንእሰይ 
ኣሎ፤ እዚ መንእሰይ ናብ ስራሕ ንምእታው እንታይ 
ክግበር ኣለዎ?

ኣይተ ጌታቸው፡- ከምዝፍለጥ ኣብ ሃገርና ስራሕ 
ዘይብሉ ብዙሕ መንእሰይ ኣሎ እዩ። እዚ መንእሰይ እዚ 
ስራሕ ክረክብ ዘይከኣለሉ ምኽንያት እንታይ እዩ ኢልና 
ከንርኢ ይግበአና። ስራሕ ማለት መንግስቲ ወይ ውልቐ 
ሰብ ዝህበካ ገይርካ ክውሰድ የብሉን። መጀመርያ ስራሕ 
ንምስራሕ ናይካ ብቕዓት እዩ ዝውስኖ። ኣብ ስራሕ 
መሰረታዊ ዝኾነ ናይ ኣተሓሳስባ ለውጢ ክህሉ ኣለዎ። 
ነቲ መንእሰይ ስራሕ ኣይኮናን ክነቕርበሉ ዘለና። እዚ 
ብዙሕ ርሕቐት ዘኽይድ ኣይኮነን። መሰረታዊ ፍልጠት 
ኢና ክነዕጥቖ ዘለና፤ ብፍላይ ምስ ተግባር ዝተተሓሓዘ 
ትምህርቲ ክነምህሮ ኣለና። መንግስቲ ኣብዚ እዩ ፀቒጡ 
ክሰርሕ ዘለዎ። ብፍላይ ምስ ዝንባለኦም ዝተተሓሓዘ 
ትምህርቲ እንተሰልጢኖም ካብ ውሽጦም ድሌት ስለ ዘሎ 
ብዓሎም ስራሕ ክፈጥሩ ይኽእሉ እዮም። ከምዚ ክብል 
እንተለኹ ግና መንግስቲ ስራሕ ከማቻቹ የብሉን ማለተይ 
ኣይኮንኩን። መንእሰይ ክእለት ኣጢቑ ዝወፀሉ መገዲ 
ክህሉ ኣለዎ፤ እቲ ናይ መንግስቲ ክፍተት እዚ እዩ። ናይ 
መንግስቲ ጥራሕ ‘ውን ኣይኮነን ባዕሉ እቲ ተማሃራይን 
ሕብረተሰብን ክወስድዎ ዝኽእሉ ብፅሒት ኣለዎም እዩ። 
ኩሉ ንመንግስቲ ጥራሕ ዝድርበይ ኣይኮነን።  

ሃገርና ኢትዮጵያ ሰፊሕ መሬት እትውንን ሃገር እያ። 
ስለዚ መጀመርያ ክስራሕ ዝኽእል እንታይ ኣሎ? ሕርሻድዩ 
ወይስ ሕንፃ ክስርሐሉ ዝኽእል ኢልና ክንሓስብ ይግበአና። 
ብሕርሻ ወይ ስራሕቲ ህንፃ እንተኾይኑ ብዙሕ መንእሰይ 
ዝሕዝ በዚኦም መንእሰይና ክእለት ኣትሒዝና ክነምርቖም 
ኣለና። ንኣብነት ኮንስትራክሽን ብዙሕ ሓይሊ ሰብ ዝሕዝ 
ዘፈር እዩ። ዝተፈላለየ ዓይነት ክእለት እዩ ዝሓትት፤ 
ሃናፂ፣ ኤሌክትሪሺያን፣ ስራሕቲ ኣሎምንየም፣ልስን ወዘተ 
እዩ ዘጠቓልል። ስለዚ ኣብዚ ጥራሕ ብዙሕ መንእሰይ 
ክሕዘልና ይኽእል እዩ። ኮይኑ ግና ብዙሕ መንእሰይ ካብ 
ዩኒቨርስቲ ተመሪቑ ወፂኡ ስኣን ተግባራዊ ክእለት ኮፍ 
ኢሉ ስራሕ ስኢነ እናበለ እዩ ዝውዕል። ብዙሕ ሓይሊ 
ሰብ ክሕዙ ዝኽእሉ ሴክተራት ምፍላይ የድሊ እዩ። 

ካብኡ እቲ መንእሰይ ብምንታይ ዓይነት ሞያ ምስ ተግባር 
ዝተተሓሓዘ ክስልጥን ከምዘለዎ ምሕጋዝን ብቑዕ ኮይኑ 
ክወፅእን ምግባር እዩ። ኣብዚ መንግስቲን ውልቐ ትካላትን 
ጥራሕ ኣይኮኑን ዘስርሑ። ብዓልኻውን ፈጣሪ ስራሕ 
ከትኸውን ኣለካ። 

መንእሰይ ናይ ተግባር ክእለት ሒዙ ክወፅእ 
እንተዘይተገይሩ ስራሕ ስእነት መንግስቲ እዩ ዝፈጠር 
ዘሎ ‘ምበር ባዕሉ እቲ ተማሃራይ ኣይኮነን። መንግስቲ 
ባእሉ ተምሃራይ ክእለት ሒዙ ክወፅእ እንተዘይገይሩ 
እዚ መንእሰይ ከመይ ገይሩ ስራሕ ክፈጥር ይኽእል? ነዚ 
መንእሰይ ዲግሪ ወይ ዲፕሎማ ተመሪቑ ብዘይ ተግባራዊ 
ክእለት ክወፅእ እንተጌርናዮ ግዚኡ ኢና ነባኽነሉ 
ዘለና’ምበር ስራሕ ንክረክብ ኣይኮናን ኣምሂሪናዮ ዘለና። 
እቲ ዋና ስራሕ ክኸውን ዝኽእል ናይ ተግባር ብቕዓት 
ሒዙ ክወፅእ ምግባርምበር ስራሕ ናይ ምትሓዝ ኣይኮነን። 
እዚ መንእሰይ እዚ ክእለት ሒዙ እንተወፂኡ መንግስቲ 
ወይ ብዓል ሃፍቲ ክቖፅሮ ኣይፅበይን። ዋላ ቐልጢፉ ስራሕ 
እንተዘይረኸበ ንግዚኡ እናተንቐሳቐሰ ስራሕ ኣይስእንን 
ምኽንያቱ እቲ ሞያ ኣብ ኢዱ እዩ ዘሎ። 

ሓደ ሰብ ካብ ህፃንነቱ ሒዝዎ ዝዓቢ ተፈጥራዊ ዝንባለ 
ኣሎ እዩ። ኣብ ዝማዕበሉ ሃገራት ተምሃራይ ዝስልጥን ምስ 
ዝንባልኡ ዝተተሓሓዘ ሞያ እዩ። ምደባ ትምህርቲ ዝንባለ 
መሰረት ዝገበረ ክኸውን ኣለዎ። ሞያ ብጣዕሚ ዝንባለ 
ዝዲሊ ጉዳይ እዩ። ሞያ ዝንባለ ‘ምበር ምደባ ኣይኮነን። 
ንኣብነት ገሊኡ ኤሌክትሪሻን ክኸውን ዝደሊ ኣሎ። ገሊኡ 
ድማ ፀጋኒ ኤሌክትሮኒክስ ክኸውን ዝደሊ ኣሎ።  ኣብ 
ሃገርና መብዛሕትኡ ተዳፋፊኡ ዝኣቱ ‘ምበር ተፈጥራዊ 
ዝንባልኡ ኣብ ግምት ውሽጢ ዘእተወ ኣይኮነን። እዚ 
ብጣዕሚ ወሳኒ እዩ። ኣገዲድካ ኣብ ዘይድሌቱ ወይ ‘ውን 
በዓሉ ምስ ድሌቱ ዘይዛመድ እንተሰልጢኑ ውፂኢታዊ  
ኣይኸውንን። 

ኣብ ዝሕዚ ሰዓት ኢትዮጵያ ብዙሕ መንእሰይ 
እዩ ዘለዋ። ነዚ መንእሰይ እዚ ኣሰልጢንካ ናብ ስራሕ 
ንኽኣቱ ብቴክኒክን ሞያን ዘስልጥኑ ኮሌጃት ዓውደ 
ፅንዓት (ፊልዲ) ከስፍሑ ኣለዎም። ዝተፈላለየ ዓይነት 
ስልጠናታት ዘካትታ ክኾና ኣለዎን። ክሳብ ሕዚ ዘለዋ 
ኮሌጃት ግና ውስን ዓውደ ፅንዓት እዩ ዘለዎን። በቢ ዓመቱ 
እናወሰኸ ስለ ዝመፅእ ተወሰኽቲ ሓደሽቲ ነገራት ከካትታ 
ክኽእላ ኣለዎን። እዘን ኮሌጃት እዚአን ብዛዕባ ስራሕቲ 
ዕንጨይትን ሓፂን መፂንን ጥራሕ እንተይኮናስ ብሓፈሻ 
ዕዳጋ እናረአያን እናፅነዓን ክኸዳ ኣለወን። ንኣብነት ኣብ 
ሃገርና ሓደ ሸሕ ቴክኒክን ሞያን እንተሃልየን እሞ ድማ 
ኩለን ብተመሳሳሊ ትምህርቲ ዘስልጥና እንተኾይነን ካብ 
እቲ ዕዳጋ ዝጠልቦ መጠን ንላዕሊ ክኽውን ይኽእል እዩ። 

እቲ ዋና ክኸውን ዝግበኦ ተማሃሮ ብቕዓት ሒዞም 
ክዓብዩ እንተኾይኖም። እቲ ሞያ ካብ ታሕቲ ጀሚሮም 

እናተማሃርዎ ክመፅኡ ኣለዎም። ካልኣይ ብርኪ 
ምስወዳእኻ ብኽልተ ወይ ሰለስተ ዓመት ሰልጢንካ 
እትወፆ ዘተኣማምን ብቕዓት ዘይክኸውን ይኽእል እዩ። 
ምኽንያቱ  መሕለፊ ነጥቢ ዘይረኸቡ እዮም ዝኣትውዎ 
ዘለዉ። ስለዚ ካብ ታሕቲ ብዝግባእ ተሃኒፆም ክመፁ 
ኣለዎም። ካብቶም ቴክኒክን ሞያን ዝሰልጠኑ ንላዕሊ 
ብጎኒ ኢዶም ኣፍታሕቲሖም ብደንቢ ብተግባር ዝለመዱ 
ሰባት ድማ ኣለዉ እዮም። እዚኦም ብናይ ባዕሎም 
ዝንባለን ፃዕርን ዘዳበርዎ ሞያ እዩ። እቲ ኮሌጅ ባዕሉ ‘ውን 
ብቕዓቱን እታወታቱን ሙሉእ ክኸውን ኣለዎ። 

ወጋሕታ፡- ኣብ ደቐቕትን ኣናእሽተይን  ትካላት 
ንግዲ  ስራሕ ንምትሓዝ ዝግበር ፃዕሪ ከመይ 
ይሪእዎ? ውፅኢታዊ ድዩስ ኣይኮነን? እንታይ 
ክስተኻኸል ኣለዎ ይብሉ? 

ኣይተ ጌታቸው፡- ኣብ ደቐቕትን ኣናእሽተይን 
ትካላት ንግዲ ዘለኒ ሓሳብ ኣብዚ ነዋፍሮ ዘለና መንእሰይ 
መጀመርያ ክእለት ኣትሒዝናዮ ዲና ተባሂሉ ክሕሰበሉ 
ኣለዎ። እዚ ኢና ንስሕቶ ዘለና። ምውዳብ ካሊእ ስራሕ 
እዩ። ደቐቕትን ኣናእሽተይን ወዲብካ ልቓሕ ሂብካ 
ክሰርሕ ምግባር ድዩ ክቕድም ዘለዎስ ወይስ ክእለት እዩ 
ዝብል ብደንቢ ምርኣይ ዘድልዮ ይመስለኒ። መጀመርያ 
እታ ክእለት ሒዝዎ ክመፅእ ኣለዎ። ክእለት ሒዙ ምስመፀ 
በታ ክእለቱ ክውደብ ኣለዎ።   

መንግስቲ ኣብ ኣናእሽተይን ደቐቅትን ኢነተርፕራይዝ 
መናእሰይ ወዲቡ ስራሕ ንምትሓዝ ዝገብሮ ዘሎ ፃዕሪ 
ፅቡቕ እዩ፤ ኮይኑ ግና ኣብ ምክትታል ፀገም ኣሎ እዩ። 
ገሊኦም ሰሪሖም ክሰጋገሩ ኣይረአዩን። ገሊኦም ድማ 
ቶሎ ክሰጋገሩ ይግበር። ኣብዚ ብዝግባእ እናተኻታተልካ 
ውፂኢታዊ ዝኾነ ስራሕ ሰሪሆም ከምኡ ‘ውን ክትትልን 
ሓገዝን ተገይርሎም ናብ ዝሓሸ ደረጃ ክበፅሑ ክግበር 
ኣለዎም፤ማለት ሰኣን ክትትል ዘይልወጡ ‘ውን ኣለዉ 
እዮም። ልቓሕ ካብ መንግስቲ ኣውፂኦም ከይተለወጡ 
ወይ ዘጠፋፍእዎ ኣለዉ እዮም። ኣብዚ ንፁር ዝኾነ 
ኣሳራርሓ ክህሉ ኣለዎ። ኣብዚ ዘፈር እዚ ተወዲቦም  
ዝሰርሑ መናእሰይ ድሕሪ ክልተ ወይ ሰለስተ ዓመት 
ናብ ቐፂሉ ዘሎ ብርኪ ክሰጋገሩ ኣለዎም፤ ካልኦት ድማ 
ክኽተልዎም ይግባእ። ኣብዚ ፅፉፍ ኣሰራርሓ ይጎድሎ 
እዩ። ኣብዚ ብደንቢ ክስራሕ ኣለዎ። ወይ ድማ ስልጠናን 
ሓገዝን እናተገበረሎም ብዓቕሚ ብኽእለት ኣብዚ ብርኪ 
እዚ ክበፅሑ ኣለዎም ዝብል ሓሳብ ኣለኒ። ወዲብካ ገንዘብ 
ሂብካ ኣብ ክትትል ጉድለት ተልዩ ትርጉም ዘይብሉ ስራሐ 
እዩ ዝኸውን። ቕድሚ ሓሙሽተ ዓመት ወዲብና ገንዘብ 
ኣልቒሕና ዘሰጋገርናዮም መናእሰይ ሕዚ ኣብ ምንታይ 
ኩነታት ኣለዉ ኢልና ከንሪኦም ኣለና። እቲ ውዳበ ዕላምኡ 
ክወቕዕ ኣለዎ። ማለት እዞም ተወዲቦም ዝኒሀቡ መናእሰይ 
ኣበይ ክበፅሑ ተባሂሉ እዩ ዝስራሕ ዘሎ ኢልካ ንፁር ዝኾነ 

ስርዓት ዘርጊሕኻ ዝኽየደሉ መገዲ ክህሉ ኣለዎ። ደሚርና 
ከንሪኦ እንተለና ግና መናእሰይ ኣብ ደቐቕትን ኣናእሽተይን  
ትካላት ንግዲ  ስራሕ ንምትሓዝ  ጉድለታት ከምዘለዉ 
ኮይኖም ፃዕሪታት ኣለዉ እዮም። 

ወጋሕታ፡- ክልል ትግራይ በቲ ገጢምዎ ዘሎ 
ዅናት ስዒቡ ዘንቖልቖለ  ኢኮኖሚያዊ ኩነታት ናብ 
ንቡር ንምምላስከ እንታይ ክግበር ኣለዎ ይብሉ?

ኣይተ ጌታቸው፡- ኣብ ትግራይ ዘሎ ኢኮኖሚያዊ 
ምንቕስቓስ ናብ ንቡር ንምምላስ  መጀመርያ ኣብቲ ክልል 
ሰላም ክረጋገፅ ኣለዎ። ሰላም ናይ ኩሉ መሰረት እዩ። 
ሰላም እንተዘይሃልዩ ኣይሽንኳዶ ኢኮኖሚያዊ ለውጢ 
ክህሉ ህልውናኻ ‘ውን ኣብ ሕቶ ምልክት እዩ ዝወድቕ። 
ሰላም ንኽመፅእ ድማ ናይ ኩሉ ሕብረተሰብ ሓላፍነት እዩ 
ዝኸውን። ኣብ ሓንቲ ዓዲ መንግስቲ ጥራሕ ሰላም  ከምፅእ 
ኣይኽእልን። ኩሉ ህዝቢ ንሰላም ክሰርሕ ክኽእል ኣለዎ። 

ኮይኑ ግና ሰላም ክሳብ ዝመፅእ ኢድካን እግርኻን 
ኣጣሚርካ ሱኽ ኣይባሃልን ጎኒ ንጎኒ ምንቕስቓስ የድሊ 
እዩ። እቲ ስሩዕ  ምንቕስቓስ ኢኮኖሚ ክሳብ ዝመፅእ 
ክስራሕ ዝግበኦ ክስራሕ ክኽእል ኣለዎ። መሰረታዊ ዝኾነ 
ስራሕቲ  ልምዓት መንግስቲ ምስ ህዝቢ  ኮይኑ ክሰርሖ 
ዝግባእ  ክሰርሕ ኣለዎ። ከም ስልኪ፣ መንገዲን መብራህት 
ዝመሳሰሉ ነገራት ኣቐዲምካ ክስርሑ ኣለዎም። ኣብ 
ትግራይ በዚ ኵናት እዚ ዝተላዕለ ብዙሕ ልምዓት ዓንዩ 
እዩ። ኣቐዲምካ ክስርሑ ዝግበኦም ነገራት ከም ቤት 
ትምህርቲ፣ መንገዲ ፣ ገዛውቲ፣ ስልኪ  ፈሪሶም ስለ ዝኾኑ 
ክፅገኑ ኣለዎም። 

ወጋሕታ፡- እዚ ዅናት ኣብ ኢኮኖሚያዊ 
ምንቕስቓስ ትግራይ ዘሕደሮ ፅልዋ ከመይ 
ይገልፅዎ?

ኣይተ ጌታቸው፡- ዅናት ዝነበረካ ሃፍቲ ዝበልዕ እዩ። 
ዅናት ኣብዝተኻየደሉ ዓዲ ሰላም ምስኾነ ‘ውን ቐልጢፍካ 
ናብ ልምዓት ከይትኣቱ ዝነበሩ ልምዓት ቐዲሞም ዓንዮም 
ስለ ዝኾኑ ቐጥታ እቲ ኢኮኖሚ ከይንቐሳቐስ እዩ ዝገብሮ። 
ተመሊሱ ነቲ ድሕሪ ሰላም ዝመፀ ኩነታት ‘ውን ከቢድ እዩ 
ዝገብሮ። መጀመርያ ዝነበረካ የስእነካ ካብኡ ቐልጢፍካ 
ካብ ፀገም ከይትወፅእ እዩ ዝገብረካ። ኣብ ዘይተረጋግዐት 
ዓዲ ዝኾነ ዓይነት ስራሕ ከትሰርሕ ኣይትኽእልን። 
መንፈስካ ተረጋጊዑ ክሰርሕ ኣይኽእልን። ምኽንያቱ እቲ 
ከባቢ ናብ ዅናት ስለ ዝቕየር። ደሓር ድማ እቲ ዝገደፎ በሰላ 
ኣሎ እዩ። እቲ በሰላ እዚ ኣብ ኣእምሮ ይኹን ኣብ ንብረት 
ከቢድ ፀገም እዩ  ፈጢሩ ዝሓልፍ። እዚ ከይፀገንካ ድማ 
ናብ ንቡር ምንቕስቃስ ከትምለስ ኣይትኽእል። ደቕኻ ‘ውን 
ናብ ቤት ትምህርቲ ከትሰድድ ኣይትኽእልን። ንቡዙሕ ግዜ 
ዝሃነፅካዮ መሰረተ ልምዓት ስለ ዝፈራረሰ ቐልጢፍካ ናብ 
ንቡር ስራሕ ከይትምለስ ስለ ዝገብረካ እንደገና ነዚ ክሳብ 
እትሃንፅ ወይ ክሳብ እተስተካከል ግዜ ይወስደልካ እዩ። 
እዚ ዅናት እዚ ንትግራይ ብጣዕሚ ሓስይዋ እዩ። ኣብ 
ሂወት ሰብ፣ ልምዓትን ኢኮኖሚን ከምኡ ‘ውን ብዓብይኡ 
ኣብ ስነ ልቦና እቲ ማሕበረሰብ ከቢድ ፅዕንቶ ኣሕዲሩ እዩ።  
ኵናት ኣብ ዘለዎ ዓዲ ስነ ልቦና እቲ ህዝቢ ‘ውን ይቕየር 
እዩ። ዝነበረ ኣተሓሳስባኻ ምስኡ እዩ ዝቕየር፤ ፀልማት 
እዩ ዝገብሮ። ካብዚ ንምውፃእ ድማ ባዕሉ ግዜ የድልየካ 
እዩ። ዝፈረሱ መሰረተ ልምዓት ጥራሕ መሊስካ ንምህናፅ 
ጥራሕ ኣይኮነን ግዜ ዝወስደልካ ኣእምሮ ‘ውን ተረጋጊዑ 
ከይሓሰብን ከይሰርሕን እዩ ዝገብሮ። 

እዚ ዅናት እዚ ንዝነበረ ሓይሊ ሰብ፣ መሰረተ 
ልምዓት፣ ስነ ልቦና፣ ኢኮኖሚ ዝመሳሰሉ ነገራት ብጣዕሚ 
ሓስይዎ እዩ። ዅናት  ንህዝቢ ኩሉ ግዜ ኣብ ጓሂን 
ጭንቐትን ክነብር ስለ ዝገብሮ እቲ ሓሰያ ከቢድ እዩ። 
ሰላም ተፈጢሩ እኳ እንተንብል ንባዕሉ እቲ ሰላም እኹል 
ኣይኮነን። ትግራይ ካብቲ ሕዚ ኣትያቶ ዘላ ፀገም ንምውፃእ 
ሰላም ጥራሕ እኹል ኣይኮነን። ውዒሉ ሓዲሩ ሰላም 
ምምፅኡ ኣይተርፍን። ሰላም ፅባሕ ንጉሆ ከትርከብ እያ። 
ግና ሽዑ ንሽዑ ሰላማዊ ምንቕስቓስ ክጅምር እዩ ምባል 
ኣይከኣልን። ገዲፍዎ ዝኸደ በሰላ ቐልጢፍካ ናብ ንቡር 
ምንቕስቓስ ክኣቱ ኣይገብረካን፤ ከቢድ እዩ። መሰረተ 
ልምዓት ጥራሕ እንተይኮነስ ኣተሓሳስባ ‘ውን ሓቢሩ 
እዩ ዝዓኑ። ተመሊስካ ናብ  ስሩዕ ኢኮኖሚ  ምንቕስቓስ 
ከይትኣቱ እዩ ዝገብረካ። ኣብዚ እቲ ጉድኣት ከቢድ ስለ 
ዝኾነ ኣብ መሰረተ ልምዓት፣ ስነ ልቦና እቲ ሕብረተሰብ  
ዓብይ ስራሕ እዩ ዝፅበየካ። እዚ ክኸውን ዘይነበሮ እዩ። 
ዓብይ ጌጋ እዩ ተፈጢሩ። ኵናት ንህዝቢ ትግራይ ዝግበኦ 
ኣይነበረን። ትግራይ ብተደጋጋሚ ኵናት ኣሕሊፋ እያ። 
ትማሊ ቕድሚ 30 ዓመት ከምዚ ዓይነት ኵናት ገጢምዋ 
እዩ። እቲ ሻቡ ዝነበረ ኵናት ብዙሓት መናእሰይ ቐዚፉ 
እዩ። ኣብዚ እንተሪእና እቲ መንእሰይ ናብ ስራሕ ንኽኣቱ 
ብዙሕ ግዜ እዩ ወሲድሉ። ኣብቲ ግዜ  ዝተኻየደ ኵናት 

‹‹ቴክኖሎጂ...9

መሰረት ገ/ዮሃንስ

መርሃ ግብሪ ሓምለዋይ ሓድጊ 2013 ዓ.ም ‹‹ንኢትዮጵያ 
ንኽደና›› በዝብል ዕላዊ ኮይኑ እዩ።ኣብዚ ዓመት ብብርኪ 
ሃገር 6 ቢሊየን ፈልሲ ክትከል ኢዩ ተባሂሉ።ናብ ጎረባብቲ 
ሃገራት ድማ 1 ቢሊየን ፈልሲታት ከምዝተዳለዉ እውን 
ተገሊፁ እዩ።ቐዳማይ ሚኒስትር  ዶክተር ዶክተር ኣብይ 
ኣሕመድ፣ ‹‹ኣብ ዝሓለፉ ክልተ ዓመታት ተደሚርና ወፍሪ 
ሓምለዋይ ኣሰር ከምዘዐወትናዮ፤ ኣብዚ ዓመት'ውን ኢድ 
ንኢድ ተተሓሒዝና ክነዕውቶ ኢና” ኢሎም እዮም። ስለዚ  
ፓርቲታት ፖለቲካ፣ መናእሰይ፣ ኣቦታት ሃይማኖት፣ 
ተምሃሮን ፈተውቲ ሃገሮምን ዜጋታት ኩሎም ኣብቲ 
ወፍሪ ብንቕሓት ንኽትፉ ፀዊዖም እዮም።እቶም ቐዳማይ 
ሚኒስትር ኣብ መድረኽ ዘስምዕዎ መደረ ከምዝስዕብ 
ኣቕሪቢናዮ ኣለና።ሰናይ ንባብ።

ዝሓለፉ ኽልተ ዓመታት መላእ ህዝብና ንክሳተፍ 
ብምግባር ልዕሊ 9ቢሊየን ፈልሲ ክትከል ተኻኢሉ 
እዩ፣ኣብዚ ዓመት ተወሳኺ 6ቢልየን ንሃገረናን 1ቢልየን 
ፈልሲ ድማ ንጎረቤት ሃገር በምዕዳል ሓሳብናን 
ሕልምናን ካባና ሓሊፉ ንጎረቤት ሃገራት ናይ ምንቃሕ 
ስራሕቲ ተዓሊሙ ዝተጀመረ ፕሮግራም እዩ፣ሓምለዋይ 
ሓድጊ ዕላማ ፣ድልየትን ሓሳብ ብተደጋጋሚ ብቃል 
ዝገለፅና እንትንኾን ሎሚ ድማ ብተግባር ንምርኣይ 
ሞኪርና ኢና።ሓምላዋይ ሓድጊ ንኢትዮጵያ ክንብል 
ከለና ገዛና፣ቢሮና ፣ኸባቢና ፣ከተማታትና ከምኡ'ውን 
ሃገርና ሓምለዋይ ክመስሉ ኣለዎም ዝብል ሓሳብ እዩ 
ዘለና።ቢሮታትና ከተማታትናን በዚ ልክዕ ንምቕያር ኣብዚ 
ዋላ ሓደ ካብ ወፃኢ ዘእተናዮ ሓደ ፈልሲ የለን፣ዝተፈላየ 
ፍልጠት ኾነ ገንዘብ ኣታዊ ኣይገበረናን ።ካብ ወፃኢ 
ዝፀወዓናዮ ሰብ የለን፤ ምሉእ ብምሉእ ብውሽጢ ዓቕሚ 
እዩ። 

እዚ ኣብ ሓፂር እዋን ምድላው እንተኽኢልና ሃገርና 
ሓምለዋይ ምግባር ከምዝካኣል መርኣያ ተገይሩ ንክውሰድ 
፣ምናልባት ኢትዮጵያውያን ሓሲቦም ንወለዶ ዝሰጋገር 
ከምዝከኣል ዝጠራጠሩ ሓይልታት እንተሃለዉ ትምህርቲ 
ክወስዱ ይግባእ። ንሕና እናሓስብ ፣ዝሓሰብናዮ ናብ ተግባር 
ንምቕያር  እንኽል ብልፅግና ኢትዮጵያ ፣ ኢትዮጵያውያን  
ፈተውትን ሕልሚ ከምዝኾነ እዚ ንምስኻዕ ድማ ካብ 
ማንም ንላዕሊ ዘድልየና ኹሉ ኢትዮጵያውያን ኢድ 
ንኢድ ተዳሓሒዞም ጠንኪሮም እንተሰሪሖም ምርግጋፅን 
ምስኻዕ ዝካኣል ሕልሚ ከምዝኾነ ፣እዚ ንምስኻዕ ሕልሚ 
ናብ ተግባር ዝኾነሉ ትልሚ ምድላው እዚ ንምስኻዕ ድማ 
ቁርፀኝነትን ድልየትን ንክህልወና ምግባር ስለዝኾነ ናይ 
ሎሚ ጅማሮ ምሉእ ብሙሉእ ኣብ ቐፃሊ ዓመታት ኣብ 
ኢትዮጵያ እንሰርሖም ሓምላዋይ ሓድጊ ፕሮጀክት ዓይንና 
ሪኦም ዝረኽዕሉ እዩ ፣ሰብ ብዝሰምዖን ብዝርኦዮን ልክዕ 
ሓሳብ ዕለታዊ ምንቕስቃሱ ይወሰን እዩ፣ሰብ ኣብ ዝሰምዖን 
ዝሪኦን ወፃኢ መምንነት ምቕራፅ ኣይካኣልን፣ዝሪኦን 
ዝሰምዖን ሰናይ ነገር እንተኾይኑ ኣብ ሓንጎልና ዘሎ 
ሶፍትዌር ፕሮሰስ ዝገብር ዝወሰዶ ጥራሕ እዩ።ዝወሰዶ 
ነገር ሰናይ እንተኾይኑ ፅቡቕ ምሕሳብን ምስራሕን ይፈጥር 
እዩ።

ብወፍሪ ሓምለዋይ ሓድጊ ንኢትዮጵያ ንኽደና

እዚ ፕሮጀክት ምስ መረፃ ዝተኣሳሳር ነገር የብሉን። 
ኽዚ እንኽተሎ ተኽሊ ንቀፃሊ መረፃ ተዘይኾይኑ ነዚ 
መረፃ ኣይበፅሐልናን፣ሃገር ብምሕሳብ'ምበር መረፃ 
ምሕሳብ ከምዘይኾነ .ኹሉ ፖለቲካ ፓርትታት ፣ኣቦታት 
ሃይማኖት ፣መምህራን ፣ተምሃሮ ኣብ ዝተፈለላየ ስራሕ 
ዘፈር ዘለዉ ዜጋታትን ፈተውቲ ሃገር ዝኾኑ ኹሉ ተወሳኺ 
ፃዕሪ ምግባር እዚ ሕልሚ ንከሳኽዑ ኢትዮጵያ ናይ ትማሊ 
መልከዓ ንክቕፅል ምግባር እዩ።

ኹላትና ከምንግንዘቦ ንሕናን ተኽልን ዘለና 
ምትእስሳር ብዓል ብዙሕ ገፅ እዩ፣ብፍላይ ኢትዮጵያውያን 
ምስ ተኽሊ ዘሎዎም ምትእስሳር ብብዙሕ መገዲ ክግለፅ 
ይካኣል እዩ።ክንፃላእ ከም ክላሽ እንጠቀመሉ በትር 
እዩ፣እንትንሓርስ ዕንጨይቲ የድሊ እዩ፣ክንሓምም ኣብ 
ገጠር ኣንቡላስና ዕንጨይቲ እዩ፣ ክንድቅስ ኣልጋና እዩ፣ገዛ 
እንሰርሐሉ እዩ እዚኦምን ካልኦትን ኢትዮጵያውያንን 
ተኽልን ዓብይ ምትእስሳር ኣለዎም።ሓምለዋይ ሓድጊ 
ክንሓስብ ዘለና እዚኦም ንብዙሕ ነገር እንጥቀመሉ 
እታዎት ብምትካል ተዘይበርቲዕና ብጊዜ ብዝሓት 
ዕድመና እናደፍአና ትንኸይድ ምርኩዝ እንተድልይና 
ከይንችገር ፣መንበርን መቐመጥን እናናኣሰ እንተኸይዱ 
ናይ ምንባር ዋሕስ ክንስእን ኢና ።

ካብ ጎንፂ ኣንፃር እንትረአ ኣብ ዓለም ዘለዉ ጎንፅታት 
ኣብዝሓ ብዝባሃል ብርኪ ምስ ተፈጥሮ ሃፍቲ ዝደሓሓዝ 
እዩ።ማዕድን፣ማይ ፣ቦታ ዝኣመሰሉ ፣ኣብ ኢትዮጵያ ዘሎ 
ጎንፅን  ምምዝባል ኣብዝሓ ምስ ተፈጥሮ ሃፍቲ ዝደሓሓዝ 
እዩ፣ሕርሻ መሬት ፣ዝሓሸ መለክኣ መሬት ንምሓዝ 
ብብርኪ ዓለም 'ውን ኣብዝሓ ጎንፂ መልዓሊ እዩ።ኣብዝሓ 
ቦታ ምቕያር እንተኽኢልና ጎንፂ ንምክልኻል ብሓደ ወገን 
ጥቕሚ ኣለዎ፣ብኻልእ ወገን ድማ ከም ሃገር ንምክልኻል 
ብዙሓት ዘሊሎም ከይደፍሩና ይሕግዝ እዩ።ንመፃኢ 
ወለዶ ውሕስነትና ናብራ እዩ፣ንሕና ተኽሊ ተዘይተኺልና 
ሕርሻ ፣መስተ ማይ ብዙሕ ጉዳይ ስለዝበላሸ ንምንባር 
ዋሕስ ስለእንስእን ክንስደድ ንግደድ ኢና፤ንወለዶ እዚ ናይ 
ህልውና ጉዳይ እዩ።

ኢትዮጵያ ኸዚ ብዝጀመረቶ መገዲ ተኽሊ እናቖረፅት 
ጥርሓ እናኾነት ፣በረኻ እናኾነት እትኸይድ እንተኾይና 
ደቅና ዝነበሩላ ሃገር ኣይትኸውንን፣ምንባር ዘይምንባር 
ህልውና ስለዝኾነ ንዓናን ንደቅናን ክንብል እንገብሮ ስራሕ 
እዩ ዝኸውን።ብተወሳኺ ናይ  ሓዋሩ ዕድል ኢትዮጵያ   
ናይ ደቅና መነባባሮ ኩነታት እንታይ ክመስል ከምዘለዎ 

እንውስነሉ እዩ።ኣብ ኢትዮጵያ ውሽጢ ወይ ብብርኪ 
ዓለም ኩነታት ከባቢ ምቕያር ዘይግንዘብ ሰብ እንተሃልዩ 
ኣስተውዒሉ ምርኣይ ዝፅገም ጥራሕ እዩ።

ኣብ ብዙሕ ከባብታት ዓለም ዘሎ ፀገም ከባቢ 
ይሓምም ከምዘሎ ንምዝራብ ብዙሕ ገንዘብ ወፃኢ 
ይግበር፣እዚ ዝምልከት ብዙሓት ኮንፈረንስ ይዳሎ 
ግና ኣብ ተግባር ተኽሊ ኣምፅእኻ ምትካል ግና ትሑት 
እዩ።ካብ ዓለም ብዙሕ ሓሳባት ከምዝተዋሓስና ዝፍለጥ 
እዩ፣ኢትዮጵያ ተኽሊ ቅድሚ ኽልተ ዓመት ምትኻል ምስ 
ጀመረት ፣ብርክት ዝበሉ ሃገራት ከምዚ ዓይነት ፕሮጀክት 
ቀሪፆም ተኽሊ ንትኸል ማለት ጀሚሮም እዮም።እዚ 
ሰናይ ፅዕንቶ ኣድላይ እዩ፤ኾይኑ ግና እዚ ሰናይ ፅዕንቶ 
መሰረት ዝሓዘ እንትኾን ኣብ ሃገርና ለዉጢ ብምግባር 
ክረአ ይግባእ።ብተግባር ንምርኣይ ምጅማር ጥራሕ 
እንተይኾነ ምውዳእ፣ኣብ ማእኸል ዘሎ ድኻም ምኽኣል 
ክህልወና ኣለዎ።ተኽሊ ብቐሊሉ ኣይበቅልን፣ምቑፋር 
ምንክብካብ ይደሊ እዩ።መልክዑን ጥቕሙን እንግንዘቦ 
ድሕሪ ዓመታት እዩ።እዚ ንምርካብ ንውሕ ዝበለ ፃዕሪ 
የድሊ እዩ።

ቅድም ክብል ከምተገለፀ ተኽሊ ፖለቲካ ኣይኮነን፣ካብ 
ሓደ ወርሒ ዘይነኣሰ መረፃ ዝገብር ሃገር ንሓደ ወርሒ 
ዝጠቅም ጎስጓስ እዩ ዝገብር፣ሎሚ እንጅምሮ ሓምላዋይ 
ሓድጊ  ፕሮጀክት ሎሚ ጀሚሩ ሓደ ሓደ ቦታ ክሳብ 
መስከረም ክሳብ ጥቅምቲ እዩ ዝኸይድ።ድሕሪ መረፃ 
'ውን እንተኾነ ከም መንግስቲ ጥራሕ ተዘይኾነ ከም ዜጋ 
'ውን ክንቕፅል ኢና።ስለዝተመረፅና ጥራሕ አንተይኾነስ 
ተዘይተመሪፅና 'ውን እንትግበሮ ተግባር እዩ።በዚ 
ምኽንያት ኹላትና ንወለዶ ብምሕሳብ ንምንባር ምችው 
ዝኾነት ሃገር ንክነረክብ ምስራሕ ኣድላይ እዩ።

ኹላትና ከምንፈልጦ ንወለዶ ዓሻራ ንምቕማጥ 
ዘላቒ ዝኾነ ነገር ይሓትት እዩ ፣ እዚ ንምግባር ርብርብ 
ካብ ኹላትና ትፅቢት ዝግበር እዩ።ናይ ሎሚ መሪሕ ቃል 
በዝምልከት ‹‹ኢትዮጵያ ንኽደና››ዝብል እዩ።ኢትዮጵያ 
ጥርሓ ኾይና ኣላ፣ኣንሶላኣ ዝነበረ ንፋሳማ ኣየር ጠፊኡ 
እዩ፣ኮበርትኣ ዝነበረ ዝናብ ብቴክኖሎጂ ሓገዝ ክግበር 
እናተሞከረ እንተኾነ 'ውን ፀገም ኣሎ እዩ፣ኣንሶላን ኮበርታ 
እንድሕር ዘየለ ድማ ዛሕሊ ኣሎ ማለት እዩ።ሓምለዋይ ጎቦ 
ምርኣይ ብርቅ እናኾነ መፂኡ እዩ።

ኢትዮጵያ ኣብ ምኽዳን ጉዳይ ኹሉ ኢትዮጵያውያን 
ብሓደ መንፈስን ልብን ብምዃን ብዙሓት ዝፅዕሩላ 

ኢትዮጵያ ብምኽዳን ብምኽባርን ግርምኣ ምምላስ 
ንክንኽእል ኢና፤ ኣብዚ ውሽጢ ኢኮኖሚ ጥቅሚ 
ምሕላው፣ጎንፂ ምቕናስ ፣ንምብልፃግ ንምልማዕ ምትላም 
ምሕሳብ ጥራሕ እንይኾነስ ኣብ ተግባር 'ውን እትኽእል 
ሃገር ምዃና ፣ሰናይ ነገር እተምፅእ ሃገር ከምዝኾነት 
ንምርኣይ ካብ ኹላትና ዝፅበ ነገር እዩ ዝኸውን ፣ 
ንጎረቤት ሃገር እንገብሮ ተወሳኺ ሙከራ ኢትዮጵያ 
በይና ሓምለዋይ ክትኾን ኣይትኽልን፣ኢትዮጵያ በይና 
ክትብልፅግ ኣይትኽእልን፣ንሕና ምትሕብባር ሓሳብ ኢና 
እንኽተል፣ብሓባር ምዕባይን ሰላምን ንምምፃእ እንሰርሕ 
ህዝብታት ኢና።ክንሓስቦ ኢትዮጵያ ዓብያን በልፂጋን 
ጎረባብትና ምዕባይ ተዘይኺኢሎም ፀገም ስለዝኸውን 
ሓቢርካ ምዕባይ የድሊ እዩ።

በጀት ብዝምልከተ እቲ ቀንዲ ሓምለዋይ ኣሻራ ሓድጊ 
በጀት ሕድ ሕድ ዜጋ ጉልበትን ድልየትን ዝወፅእ እዩ።ሕድ 
ሕድ ዜጋ ገንዘቡ ግዚኡ ሰዊኡ ተዘይኾይኑ 6 ቢልየን 
ፈልሲ ኣብ ውሑዳት ኣዋርሕ ምትካል ኣይካኣልን።ሓደ 
ተኽሊ ንምድላው ኣዋርሕ ይደሊ እዩ፣ካብ ዝተዳለወሉ 
ናብ ዝትከለሉ ንምኻድ ዋጋ ይደሊ እዩ፣ሕድሕድ ፈልሲ 
ጀሚርና ክሳብ እንውድእ ሓደ ዶላር ኣውፂእና ኢልና 
እንተሓሲብና ነቲ ተኽሊ ዝግበር ክንክን ይበዝሕ'ምበር 
ኣይንእስን።ስለዚ በጀት ብዝምልከት ዘሎ ወፃኢ ህዝብና 
እዩ፣ዝሕግዙና ሃገራት ክህልዉ ይኽእሉ እዮም፣ስለ ሃገርና 
ኹናት ሚድያ ተዛሪቡ እዩ፣ዓበይቲ መራኸቢ ሓፋሽ ስለ 
ሃገርና ኹናት፣ጎንፅን ድኽነትን ሰቢኾም እዮም፣ካብዚ 
ንላዕሊ ድማ ስለ ሃገርና መረፃ ይካየድ ኣይካየድ ብዙሕ 
ኢሎም እዮም።እዚኦም መራኸቢ ሓፋሽ ሓቀኛ ኢትዮጵያ 
ፈተውቲ እንተኾይኖም ኸዚ ክራኣዩ እዮም፤ስለ ሓምለዋይ 
ሓድጊ  ክዝገብ ኣለዎ፣ተዘይኾይኑ ስለናትና ኹናትን 
ምቅታልን ጥራሕ ዝዝግብ እንተኾይኖም ግና መንነቶም 
ነፂሩ ክረአ እዩ።

ብሓፈሻ ሎሚ ዘመን ሓምለዋይ ሓድጊ ካብ 
እንሰርሖም ቀንዲ ስራሕቲ ከም ሓደ ዝውሰድ ብኻልኦት 
ዘይልካዕ ባዕሉ ክኢሉ በበዓመቱ ክስራሕ ጥራሕ ሙሉእ 
ከምዝኸውን በምግንዛብ ከም ዝሓለፈ ዓመት ኹሉ 
ኣመራርሓ ናይቲ ስራሕ ኣካል ዕለታዊ ትልሚ ስርሑ 
ገይሩ ንክፍፅም ንቐፃሊ ሰለስተ ኣዋርሕ ንክስራሕ ሓደራ 
ክብል ይፈቱ።ንመረፃ ብዙሕ ፎቶን ማስታወቕያን ርኢና 
ኢና ፣ካብዚ መረፃ ዘይንእስ ዋጋ ዘለዎ ሓምለዋይ ሓድጊ 
ክንደይ ዝኣኽሉ ፎቶ ከምዝልጠፉ ክንርኢ ኢና፤ እዚ 
ብምግባር ንልምዓትን መረፃን ማዕረ ግምት እንህብ ምዃና 
ክነረጋግፅ ኣለና።

ሕድሕድ ክልል ናይ ባዕሉ ናይ ምትኻል መዓልቲ 
ኣለዎ፣ዓሰርተ ክልል ኽልተ ከተማ ምምሕዳር ዓሰርተ 
ኽልተ ማዓልቲ ማለት እዩ።እዚ ምስ ተዛዘመ ኣብ 
ወርሒ ሓምለ ፍርቂ ብሃገርለኸ ሓደ ናይ ተኸላ መዓልቲ 
ክንገብር ኢና።ቃልና ክነኽብር ኣለና፣ቃልና እናፈፀምና 
ዝተለምናዮ እናሳኻዕና ሪቫን እናቖረፅና ንወለዶ ተስፋ 
እናሃብና ፀላእትና ንሕና ናብ ድኽነት ንምእታው ዘለዎም 
ተስፋ እናቖረፅና እንቕፅለሉ እዋን እዩ ዝኸውን።ንኹላትና 
መፅለሊትናን መዕረፊት ዝኾነት ሃገርና ኢትዮጵያ ክብራን 
ሞገሳን ሓድነታ ብሓባር ንኽደና እዚ ንምግባር ብሓባር 
ጠጠው ንክንብል ሓደራ ይብል።

ትርሓስ ፍቃዱ

ኣዲስ ኣበባ፡- ቐንዲ  ድሌት ምዕራባውያን ኣብ 
ውሽጣዊ ጉዳይ ኢትዮጵያ ንምእታው ምፍታን፤ ዕላምኦም  
ድማ ድኽምቲ ሃገርን  ናታቶም ተገዛኢ ዝኾነ መንግስቲ 
ንምፍጣር ከምዝኾነን ኣይተ ኣንዳርጋቸው ፅጌ ገሊፆም።

ኣይተ ኣንዳርጋቸው ፅጌ ምስ ትካል ፕረስ ኢትዮጵያ 
ኣብ ዝነበሮም ፃንሒት ከምዝገለፅዎ፤ኣብ ህንፀት ግድብ 
ህዳሰ፣ኸይዲ ምኽባር ሕጊን ምስ ሃገራዊ መረፃ ተተሓሒዙ 
ኣብ ልዕሊ ኢትዮጵያ ወፍሪ ዝኸፈቱን ኣብ ውሽጣዊ 
ጉዳይ ኢትዮጵያ ኢዶም ንምእታው ፃዕሪ እናገበሩ ዘለዉ 
ሓይልታት ወፃኢ፤እቲ ቐንዲ ድሌቶም ኣገዛዝኣ ወያነ ከም 
ድሌቶም እናኣዘዝዎ ዝነበሩሉ ኹነተታት ምድጋምን ከም 
ድሌቶም ክእዝዝዎ ዝኽእሉ ድኹም መንግስቲ ምፍጣርን 
እዩ።

ኣይተ ኣንዳርጋቸው ከምዝበልዎ ንዓኣቶም ክእዘዝ 
ዝጀመረ መንግስቲ ሕቶ  ዜጋታት ክምልስ፣ከምኡ ‘ውን  
ሰብኣውን ዲሞክራሲያውን መሰላት ምኽባር  ኣይኽእልን 
ከብሉ ገሊፆም።

ሐዚ ኣብ ስልጣን ዘሎ ናይ ለውጢ መንግስቲ 
ንጥቕሞምን ድሎቶምን ከምዘይጥዕሞም ተረዲእዎም እዩ 

ዝበሉ ኣይተ ኣንዳርጋቸው፤ንቐፃሊ ‘ውን ንምዕራባውያን 
ተገዛኢ ኾይኑ ጥቕሚ ኢትዮጵያ ከኽብር ዝኽእል 
መንግስቲ ክህልዉ ከምዘይኽእል፤ህዝቢ ኢትዮጵያ 
ስለዝፈልጥ ንምዕራባውያን ዝግዛእ መንግስቲ ክህሉ ህዝቢ 
ኣይፈቕድን ዝብል ስግኣት ስለ ዝሓደሮም እዩ ኢሎም።

ከም ገለፃ ኣይተ ኣንዳርጋቸው፤ምዕራባውያን ሐዚ 

ኣብ ኢትዮጵያ ድኹም መንግስቲ ንምፍጣር ድሌት ዘለዎም 
ሓይልታት ኣለው ተባሂሉ

ኣብ ስልጣን ዘሎ መንግስቲ ካብ ናታቶም ፅዕንቶ ናፃ 
ዝኾነ መንግስቲ ክኸውን እዩ   ዝብል  ስግኣት ኣትይዎም 
እዩ፤ኣብዚ ሐዚ እዋን ብመዳይ መንግስቲ ዝርኣዩ ፀገማት 
ነዚ እናመስከሩ እዮም።

ብፍላይ ኣሜሪካውያን ናይ ዓርሶም ጥቕሚ 
እንተዘይተተንኪፉ ምስ ዝኾነ ኣምባገነናዊ ስርዓት ሕብረት 
ዝፈጥሩ እዮም ዝበሉ ኣይተ ኣንዳርጋቸው፤ስርዓት 
ወያነ ን27 ዓመታት  ኢትዮጵያ እንትምዝብር ሓደ 
መዓልቲ ተዛሪቦሞ ኣይፈልጡን ኢሎም።ወሲኾም ድማ 
ኣሜሪካውያን ንዓና ብዛዕባ ዲሞክራሲ ከምሁሩና ልዕልና 
ሞራል የብሎምን  ክብሉ ገሊፆም።

ከም ገለፃ ኣይተ ኣንዳርጋቸው፤ካብ ቐረባ እዋን ናብዚ 
ኣብ ልዕሊ ኢትዮጵያ  ኢድ ኣታውነት ብልዑል ኹነታት 
እናተስተውዓለ እዩ፤ነዞም ኣካላት ተስፋ ዝሃቦም ድማ 
ኣብ ውሽጢ ኢትዮጵያ ዝተፈናፅሐ ኣርኣእያ ፖለቲካ 
ብምህላዉ እዩ ይብሉ።

ኣብ ልዕሊ ኢትዮጵያ ወፍሪ ዝኸፈቱ ናይ ደገ 
ሓይልታት ካብ ድርጊቶም ንኽቑጠቡ ንምግባር 
ሰፋሕቲ ስራሕቲ ክስርሑ ይግበኦም ዝበሉ ኣይተ 
ኣንዳርጋቸው፤በዚ መንፅር ኣብ ደገ ዘለዉ ዳያስፖራታት 
ክንዲ ዝኽኣልዎ እናፀዓሩ እዮም ኢሎም።

መኣርግ ገ/ሄር

ኣዲስ ኣበባ፡- ኢትዮጵያ ነቲ ዞባ ብሓምላዋይ ልምዓት 
ንምትሕሓዝ እትገብሮ ዘላ ፃዕሪ  ዓለም ለኸ ማሕበረሰብ 
ክድግፎ ከምዝግባእ ኣብ ኢትዮጵያ መቐመጢኦም ዝገበሩ 
ኣባላት ማሕበረሰብ ዲፕሎማቲክ ተዛሪቦም፡፡ 

ሚኒስትር ማይ፣ መስኖን ኢነርጂን ዶክተር ኢንጂነር 
ስለሺ በቐለ ምትግባር ሓምለዋይ ሓድጊ 2013 ዓ.ም 
ኣመልኪቶም ኣብ ኢትዮጵያ ንዝርከቡ ኣባላት ማሕበረሰብ 
ዲፕሎማቲክ ገለፃ ገይሮም፡፡

እቶም ሚኒስትር ኣብቲ ስነ ስርዓት ሓምላዋይ 
ሓድጊ ትርጉምን ኣሳራርሕኡን ብዝምልከት መብርሂ 
እንትህቡ፣ኢትዮጵያ ብናይ ሓምላዋይ ሓድጊ መርሃ ግብሪ 
ምኽንያት ብምግባር ንኣፍሪካ ከምኡ 'ውን ንዓለም ዘለዋ 
ሓለዋ ከባቢን ቅዋምን ተበግሶን ገሊፆም፡፡ 

ኣብቲ መድረኽ ዝተረኸቡ ኣባላት ማሕበረሰብ 
ዲፕሎማቲክ ኢትዮጵያ ካብ ንባዓላ ሓሊፉ ነቲ ኸባቢ 

ኢትዮጵያ ነቲ ዞባ 
ብሓምላዋይ ልምዓት 

ንምትእስሳር እትገብሮ ፃዕሪ 
ክድገፍ ኣለዎ ተባሂሉ

ኢትዮጵያ ...11

ካብ መንግስቲ ወይ ካብ ውልቐ ሰባት ስራሕ ካብ 
ምፅባይ ስራሕ ፈጣራይ ክኸውን ኣለዎ። መጀመርያ 
ስራሕ ንምስራሕ ናይ ተግባር ብቕዓት ወሳኒ ኮይኑ ኣብ 
ስራሕ መሰረታዊ ዝኾነ ናይ ኣተሓሳስባ ለውጢ 'ውን 
ክህሉ ኣለዎ ኢሎም።

መንእሰይ ናይ ተግባር ክእለት ሒዙ ክወፅእ 
እንተዘይተገይሩ ስራሕ ስእነት ዝፈጠር ዘሎ 
መንግስቲ'ምበር ባዕሉ እቲ ተምሃራይ ኣይኮነን። 
መንግስቲ  ተምሃራይ ክእለት ሒዙ ክወፅእ 
እንተዘይገይሩ እዚ መንእሰይ እዚ ስራሕ ንምፍጣር 
ክፅገም ይኽእል እዩ። ዲግሪ ወይ ዲፕሎማ ተመሪቑ 
ብዘይ ናይ ተግባር ክእለት ክወፅእ እንተተገይሩ ግዚኡ 
ካብ ምብኻን ሓሊፉ ስራሕ ክረኽበሉ ዝኽእለሉ ክእለት 
ኣይኮነን ሒዙ ዘሎ ኢሎም። 

ናይ መንግስቲ ዋና ስራሕ ክኸውን ዝኽእል ምስ 
ተግባር ዝተተሓሓዘ ፍልጠት ሒዙ ክወፅእ ምግባር 
'ምበር ስራሕ ናይ ምትሓዝ ኣይኮነን። እዚ መንእሰይ 
እዚ ክእለት ሒዙ እንተወፂኡ መንግስቲ ወይ ብዓል 
ሃፍቲ ክቖፅሮ ኣይፅበይን ኢሎም።

ብኻሊእ ወገን ኣብ ኢትዮጵያ መብዛሕትኡ 
ተምሃራይ ምስዝንባልኡ ዝተተሓሓዘ ምደባ ኣይካየድን 
ዝበሉ ኣይተ ጌታቸው፣ እዚ ድማ ነቲ ተመሪቑ ዝወፅእ 
ተምሃራይ ውፅኢታዊ ኣይገብሮን እዩ። ዝንባለ መሰረት 
ዝገበረ ስልጠና እንተኾይኑ እቲ ድሌት ካብ ውሽጢ 
ስለዝኾነ ባዕሉ ስራሕ ክፈጥር ይኽእል እዩ ኢሎም። 

ዝንባለ መሰረት ገይሮም ዘይተመረቑ ተምሃሮ እቲ 
ድሌት ካብ ውሽጦም ስለዘይኮነ ስራሕ ናይ ምርካቦም 
ትሑት እዩ። ኮይኑ ግና ካልኦት ካብ ኮለጃት ተመሪቖም 

ዘይወፁ መናእሰይ ካብ ናይ ባእሎም ዝንባለን ድሌትን 
ብዝነቐለ ዘማዕበልዎ ክእለት ኩሉ ስራሕ ክሰርሕዎ 
ይስትውዐል እዩ ኢሎም። 

ብቐዳምነት ብዙሕ ሓይሊ ሰብ ክሕዛ ዝኽእላ 
ዘፈራት ፈሊኻ ምፅናዕ ኣድላይ እዩ ዝበሉ ኣይተ 
ጌታቸው፣ ኣብዚ ኩነታት እዚ ዝንባለ ተምሃሮን በዝሒ 
ሰልጠንቲ ኣብ ግምት ውሽጢ ብምእታውን ዝግበር 
ፃዕሪ ክፍተት ከምዘሎ ተዛሪቦም። ነዚአን ዝምጥን 
ፍልጠትን ክእለትን ስልጠና ክወሃብ ኣለዎ ክብሉ 
ተዛሪቦም።

ተምሃራይ ኣብ ኮሎጃት ኣትዩ ብተግባር ብቑዕ 
ኮይኑ ክወፅእ እቲ ሓላፍነት ናይ መንግስቲ ጥራሕ 
እንተይኮነስ ናይ ሕብረተሰብን ተምሃራይን 'ውን እዩ 
ኢሎም።

መንእሰይ...

ዝርከቡ ወገናት እዚ ጉባኤ ብፀሎት ፣በምትዕራቕ ፣ 
ብናውትን ብመፅለልን ከምኡ'ውን ብምግብን ብመስተን 
ብምሕጋዝ ኣብ ጎኖም ጠጠው ክብል ይግባእ ክብሉ 
ፃውዒት ኣቕሪቦም እዮም።

ሓገዝ ንቤተ ክርስትያን ሓድሽ ነገር ኣይኮነን ዝበሉ 
ብፁዕ ወቅዱስ ኣቡነ ማቲያስ ፣ ናይ ኸዚ ፍልይ ዘብሎ 
ናይቲ ፀገም ከቢድ ምዃኑ እዩ ኢሎም። ኾይኑ ግና 
ኽብደቱ ርኢና እንርሕቆ እንተይኾነስ ብምትሕብባር 
መከራን ፈተናን ምፅዋር ኣለና ኢሎም እዮም። ኣብ 
ኢትዮጵያ ዘሎ ፀገም ኹሉ  መፍትሒኡ ሰላም ብምዃኑ 
ኹሉ ንሰላም ክብል ኣድላይ ዋጋ ክኸፍል ከምዘለዎ 
ኣተሓሳሲቦም እዮም።

ኣብ ኢትዮጵያ ዘላቒ ዝኾነ ሰላም ንምምፃእ ኹሉም 
መዳርግቲ ኣካላት ብዘተ ፣ብምንግጋርን ብምርድዳእን 
ንሓባር ሰላም ክሰርሑ ይግባእ። ቅዱስ ሲኖዶስ ዓመታዊ 
ምልዓተ ጉባኤ  ሊቀ ጳጳስ ቤተ ክርስትያን ኦርቶዶክስ 
ተዋህዶ ኢትዮጵያ ኣቡነ ማትያስ ሓዊሱ ኹሎም ሃገረ 
ስብከት ሊቀ ጳጳሳት ኣብ ምስታፍ ይርከቡ ክብል ግዜኢ 
ፀብፂቡ።

‹‹ ሰላም...

ትርሓስ ፍቃዱ

ኣዲስ ኣበባ፡-ካብ ክልል ትግራይ ብሸሞንተ መኻይን 
ተፃዒኑ ብዘይሕጋዊ መገዲ ክወፅእ ዝተሓሰበ 800 
ኩንታል ናይ ረድኤት እኽሊ ኣብ መእተዊ ፈተሻ (ኬላ) 
ዓዲጉደም ኣብ ትሕቲ ቑፅፅር ከምዝወዓለ ፖሊስ ጊዚያዊ 
ምምሕዳር ክልል ትግራይ ኣፍሊጡ።ህወሓት ክሳብ ሐዚ 
22 ኣባላት ጊዚያዊ ምምሕዳር ክልል ትግራይ ከምዝቐተለ 
ተገሊፁ።

  ኮምሽነር ኮምሽን ፖሊስ ጊዚያዊ ምምሕዳር ክልል 
ትግራይ መንግስትኣብ የማነ ንኢቢሲ ከምዝገለፅዎ፤ኣፍቲ 
ክልል ንሰብኣዊ ድጋፍ ዝመፀ ናይ ረድኤት እኽሊ፤ካብ 
ጎሮሮ ተረዳእቲ ኣሕዲጎም ንውልቃዊ ጥቕሞም እናተጓየዩ  
ዝነበሩ ነጋዶ እዮም ፤ኣብ ድሕሪቶም   ዝነበሩ ሰባት  
ባዓል መን ከምዝኾኑ ፖሊስ ብምርመራ እናፃረየ ይርከብ 
ኢሎም።

ሓላፊ ቢሮ ፀጥታ ጊዚያዊ ምምሕዳር ክልል ትግራይ 
ረዳት ኮምሽነር የማነ ገሰሰው  ብወገኖም፤ ተወዲቦም 
እኽሊ ካብዚ ከባቢ ብምዕዳግ ናብ ዝተፈላለዩ ከባብታት 
ብምውሳድን ሕፅረት እኽሊ ንኽፍጠር ብምግባር፤ ኣብ 
ትግራይ ጥምየትን ፀገምን ንኽፍጠር ዝገብሩ ኣካላት 
ከምዘለዉ ገሊፆም።

ኣፈፃፅማ ናይቲ ወንጀል ብዝተወደበ መልክዑ 
ከምዝኾነ ዘረድኡ እቶም ረዳት ኮምሽነር፤ኣብዚ ፀያፍ 
ተግባር ብየዋህነት ንዝሳተፉ ሰብ ሞያ ጥንቃቐ ኽገብሩ 
ኣተሓሳሲቦም።

ቕድም ክብል ብዘይሕጋዊ መገዲ እናተዘዋወረ ዝነበረ  
ሰለስተ ሽሕ ኩንታል ናይ ረድኤት እኽሊ ከምዝተትሓዘ 
ዝገለፀ ፖሊስ እቲ ክልል፤ኣብ ስራሕቲ ገበን ዝተሳተፉ 
ተጠርጠርቲ ኣብ ትሕቲ ቐይዲ ውዒሎም ምርመራ 
እናተገበረሎም ይርከብ።

ከም ገለፃ እቶም ኮምሽነር፤ካብዚ ዝኸፍአ ፀገም 
ስለዘየለ እቲ ሕብረተሰብ ብንቕሓት ኽሳተፍ ይግበኦ።ኣብ 
ሑቐ   ዘይሕጋውያንን ሱሱዓትን ነጋዶ ዘሎ ዝኾነ ኣካል 
ካብ ተሓታትነት ከምዘየምልጥ ክፈልጥ ኣለዎ ኢሎም።

ከንቲባ ጊዚያዊ ምምሕዳር ከተማ መቐለ ኢንጂነር 
ግዛው ሓጎስ  ብወገኖም፤እዚ ዘይሕጋዊ ተግባር ኣብቲ 
ናይ መጀመርታ ኣወሃህባ ረድኤት ተኸሲቱ ምንባሩ 
ብምጥቃስ ኣብ ኻልኣይ ዙር እዚ ንኸይድገም ብጥብቂ 
ቑፅፅር እናተሰርሐ ከምዝኾነ ኣብሪሆም።

በኻሊእ ዜና  ህዝባዊ ወያነ ሓርነት ትግራይ(ህወሓት) 
ክሳብ ሐዚ 22 ኣባላት ጊዚያዊ ምምሕዳር ክልል ትግራይ 
ከምዝቐተለ መፃረዪ መረዳእታ ህፁፅ ጊዘ ኣዋጅ ኣፍሊጡ።

እቲ ጉጅለ ክሳብ ሐዚ ኣስታት 20 ኣባላት እቲ 
ምምሕዳር ዝዓገተ እንትኸውን፣ ኣብ ልዕሊ ኣርባዕተ 
ኣባላት ጉድኣት በፂሑዎም ንሕክምና ናብ ሆስፒታል 
ከምዝኣተዉ ተሓቢሩ።ብሓፈሻ ኣብ ልዕሊ 46 ኣባላት 
እቲ ጊዚያዊ ምምሕዳር መጥቃዕቲ ከምዝበፅሐ ኣብ ዝሃቦ 
መግለፂ ኣፍሊጡ።

ካብ ክልል ትግራይ ብዘይ ሕጋዊ 
መገዲ ክወፅእ ዝተሓሰበ 800 
ኩንታል ናይ ረዲኤት እኽሊ 

ከምዝተትሓዘ ፖሊስ ኣፍሊጡ
* ህወሓት 22 ኣባላት ጊዚያዊ ምምሕዳር ክልል

 ትግራይ ከምዝቐተለ ተገሊፁ
ትርሓስ ፍቃዱ

ኣዲስ ኣበባ፡- ንኢትዮጵያውያን ዘተኣሳስሩ እሴታትን 
ዝዳበረ ሓበራዊ ታሪኾምን‹‹ብኣነ ይበልፅ፣ኣነባ››፣ፍረ 
ብዘይብሉ ምቁሩቓሳትን ብጉጉያት ታሪኽን ስለዝተሓለኸ 
ንብሄራዊ ምርድዳእን ንስግግር ዲሞክራሲያዊ ስርዓት 
ፖለቲካ ፤ፈተና ከምዝኾነ ሚኒስትር ሰላም ወይዘሮ 
ሙፈሪሃት ካሚል ኣፍሊጠን።

ወይዘሮ ሙፈሪሃት ኣብ መድረኽ ሃገራዊ ምኽክር 
ከምዝገለፀኦ ኢትዮጵያውያን ዘተኣሳስሮም እሴታትን 
ዝዳበረ ሓበራዊ ታሪኽን፤ ብምትህልላኽን ፍረ 
ብዘይብሎም ምቁርቋሳትን ከምኡ ‘ውን ብጉጉያት 
ታሪኻትን ተሓላሊኹ እዩ ኢለን።

ኣብ ጉዳይ መንነት ኢትዮጵያንን ብሄራዊ ምርድዳእን  
ከይተሰርሐሉ ብምፅንሑ ህልውና ሃገር እስካዕ ምፍትታን 
ከምዝበፅሐ ተዛሪበን፡፤እተን ሚኒስትር እቲ ፀገም 
ንምፍታሕ ዝተውሃበ ሃገራዊ ተልእኾ ንምውፃእ ምስ   
ዝተፈላለዩ ክፋላት ማሕበረሰብ ዝተወፃፅኡ 20 ሚሊየን 
ሰባት ምኽክር ከምዝተገበረ ተዛሪበን።

ከም ገለፃ ወይዘሮ ሙፈሪሃት፤ዝምልከቶም ኣካላት 
ካብ ምውቕቓስ ተቐራሪቦም ክዘራረቡ ይግባእ። ኣብ 
ዝስማምዑሎም ይኹን ኣብ ዘይሰማምዑሎም ጉዳያት 
ምዝርራብን ምምኽኻርን ናይ ምዝታይ ባህሊ ንምድባር 
ብሚኒስቴር ሰላም ዝተዳለወ መድረኽ ዓብዪ ግደ ኣለዎ።

ኣብ ዝሓለፉ ሰለስተ ዓመታት ኢትዮጵያ ዝሓዘቶ 
ስግግር ዲሞክራሲያዊ ስርዓት ፖለቲካ ተስፋ ወሃቢ 
ከምዝኾነ ብምምልካት፤ዘላቕን ዘተኣማምንን ሰላም 
ንምምፃእ ሓበራዊ ራእይን ሓድነትን  ህዝብታት ናይዛ 
ሃገር  ብምህናፅ ናብ ብሄራዊ ምርድዳእ እንትበፅሕ እዩ 
ኢለን።

‹‹ንፅፅራዊ ትንታነ ተሞክሮታት ስግግር›› ኣብ 
ዝብል ርእሰ ጉዳይ  መዛተዪ ፅሑፍ ዘቕረቡ  ኣብ 
ጉዳያት ስትራተጂ ተመራማሪ ዶክተር ሄኖክ ጌታቸው 

ብወገኖም፤ስግግር ዲሞክራሲያዊ ስርዓት ፖለቲካ 
ስዒቡ ሕቶታት ህዝብን ድሌታትን ከም ዝተኸሰቱ 
ኣልዒሎም።ንስግግር ስርዓት ዲሞክራሲ ኣብ ሃገራዊ 
ምርድዳእ ፀገማት ክኾኑ ስለዝኽእሉ ትኹረት ክወሃቦም 
ከምዝግባእ ኣመልኪቶም።

ከም ገለፃ ዶክተር ሄኖክ፤ኢትዮጵያ ዝሓዘቶ ስግግር 
ዲሞክራሲያዊ ስርዓት ፖለቲካ ብዝተሳኸዐ መገዲ ክቕፅል 
ንምግባር፤ ሲቪክ ማሕበራት፣ሓይልታት ፖለቲካን ትካላት 
ደሕንነትን ተጠናኺሮም ክሰርሑ ይግበኦም።ትካላት 
ሃይማኖትን ዲሞክራስን ‘ውን ተጠናኺሮም  እቲ ትፅቢት 
ዝግበረሎም ከበርክቱ ኣለዎም።

እቲ ስግግር ብህዝቢ ምምርሑ፣ማሕበራዊ 
ምትእስሳር ኣብ ግምት ውሽጢ ብምእታው፣ባህሪያት 
ናይቲ ስግግር ምርዳእ፣ታሪኻዊ ኹነታት ምርኣይን ናይ 
ደገ ሓይልታት ፅዕንቶ ኣብ ግምት ምእታው ከምዝግባእ 
ገሊፆም።

‹‹ንኢትዮጵያውያን ዘተኣሳስሩ እሴታት ፍረ ብዘይብሉ 
ምቁሩቛሳትን ግጉያት ታሪኻትን ተሓሊኾም እዮም››

- ወይዘሮ ሙፈሪሃት ካሚል

ህንፀት ትካላት ዲሞክራሲ፣ ተሓባበርቲ  ትካላት፣ 
ሕማቕ ኣረኣእያታት ብምውጋድ ሂብካ ምቕባል፣ኣብ 
ዝሓለፈ መጥቓዕትታት ትኹረት ዘይምግባርን ሕግን 
ስርዓትን ምኽባር ከምዝግባእ ተዛሪቦም።

ትካላት ደሕንነት  ብብቕዓት ግድኦም ንኽዋፅኡ 
ዜጋታት ዓቕሚ ምክልኻል ክህልዎም ክገብሩ ከምዝግባእ 
ጠቍሞም።ናይ ደገ ኢድ ኣእታውነት ብምቕናስን ምህናፅ 
ጥንኩር  ሲቪክ ማሕበረሰብ  ንዲሞክራሲያዊ ስግግር ከም 
ተሞክሮ ክውሰዱ ዝግበኦም እዮም ኢሎም - ዶክተር ሄኖክ።

ምትሕውዋስ መንግስትን ፓርትን፣ምስፍሕፋሕ 
ግዕዝይና ምንኣስ  ቖራፅነት መንግስቲ፣  ንስግግር እቲ 
ዲሞክራሲ ከተዓናቕፉ ዝኽእሉ እዮም ክብሉ ስግኣቶም 
ገሊፆም።ንኢትዮጵያ ዝምጥኑ ፓርትታት ፖለቲካ ቑመና 
ዘይምልባስ፣ናይቲ ማሕበረሰብ ባህሊ ፖለቲካን ብርኪ 
ንቕሓተ ሕልና  ነቲ ኸይዲ ከሰናኽሉ ከምዝኽእሉ 
ኣመልኪቶም።

ትርሓስ ፍቃዱ  

ኣብ ልዕሊ  ሰራዊት መከላኸሊ  እዚ ሰሜን ዝተፈፀመ 
ዓይነት መጥቃዕቲ ኣብ ልዕሊ መከላኸሊ ሰራዊት ኣሜሪካ 
ተዝፍፀም ነይሩ፤ ኣሜሪካውያን ኢትዮጵያ ዝገበረቶ ምገበሩ 
ነይሮም ክብሉ ኣብ ሰሜን ካሎራይን ኣብ ዩኒቨርሲቲ 
ኤኤንቲ ሙሁር ፖለቲካል ሳይንስን ጋዜጠኛን ፕሮፌሰር 
ብሩክ ሃይሉ ተዛሪቦም።

ኣመራርሓ ፓርቲ ዲሞክራት ኣሜሪካ ብብቕዓቶምን 
ብኣፈፃፅመኦምን ፀረ ኢትዮጵያ እንተኾይኖም  
ከምእንቐፅዖም፤ድምፅና ንሪፐብሊካን ከም እንህብ ብዕሊ 
ነጊረናዮም ኢና፤ብጭቡጥ ድማ ኣፈላላይ ከም እንፈጥር 
ኣርኢናዮም ኢና ኢሎም።

ፕሮፌሰር ብሩክ ‹‹ሃሽታግ ብዛዕባ ኢትዮጵያ 
የገድሰኒ››ብዝብል  ትካል ፕረስ ኢትዮጵያ ኣብ 
ዘቕርቦ መድረኽ ዘተ ኦንላይን ኣብ ዝነበሮም ፃንሒት 
ከምዝተዛረብዎ፤ራዕዳዊ ህወሓት ኣብ ልዕሊ ሰራዊት 
መከላኸሊ ሃገር ዝፈፀሞ ዓይነት ክሕደት ኣብ ልዕሊ 
መከላኸሊ ሰራዊት ኣሜሪካ ተዝፍፀም ነይሩ ኣሜሪካውያን 

ብዘይ ሰጋእ መጋእ ኢትዮጵያ ዝወሰደቶ ዓይነት ስጉምቲ 
ምወሰዱ ነይሮም።››

ኢትዮጵያውያን ሉኣላውነት ሃገሮም ንምኽባር 
ዝገብርዎ ፃዕሪ ብሕብረት ብምጥንኻር፤ናይ ወፃኢ ፅዕንቶ 
ክፀርዎ ይግባእ ዝበሉ ፕሮፌሰር ብሩክ፤ኣብ ኣሜሪካ 
ብኢትዮጵያን ዝግበሩ ሰልፍታት ሃገርና ናፃ ግበሩልና ዝብሉ 
መልእኽትታት ዘመሓላልፉ ከምዝኾኑ ኣመልኪቶም።ህዝቢ 
ኢትዮጵያ ብሉኣላውነት ሃገሩ ዘይደራደርን ሓድነት ዘለዎ 
ብምዃኑ ኣሜሪካ ኣብ ልዕሊ ወተሃደራት ሃገራ መጥቃዕቲ 
ተዝበፅሕ ዘይትሓልፎ ኢትዮጵያ ንኽትሓልፎ ድፍኢት 
እናገበረት ትርከብ ኢሎም።

ኣምሓራን ትግራይን ብመልክዓ ምድሪ ዝተቐራረቡን 
ናይ ሓንቲ ሉኣላዊት ሃገር ቦታታት እዮም።‹‹ፍሉይ 
ሓይሊ ኣምሓራ ንምንታይ ናብ ትግራይ ኣትዩ?ዝብል 
ናይ ኣሜሪካ መተሓሳሰቢ ሉኣላውነት ዝጠሓሰ ከምዝኾነ 
ተዛሪቦም።ዕላምኡ ድማ እቲ ናይ ቐደም ስርዓት ንምምላስ 
እዩ ክብሉ ኣመልኪቶም።ኣብ ኣዋርሕ ሕዳርን ታሕሳስን 
ከባቢ ኢትዮጵያ ጥንኩር ርክብ ህዝብን ሎቢስትን  
ብዘይምድላዋ ተበሊፃ እያ ኢሎም።

ሐዚ ግና እቲ ዳያስፖራ ነቒሑ  ኲናት ፕሮፖጋንዳ  
ጀሚሩ እዮ፤ደገፍቲ ሕሉፍ ስርዓት ኣብ ልዕሊ ኢትዮጵያ 
ማዕቀብ ንኽግበር ፃዕሪ እናገበሩ ፀኒሖም እዮም ዝበሉ 
እቶም ፕሮፌሰር፤ሐዚ ድማ ንኢትዮጵያ ከም ድሌቱ 
ዝገብራ ከምዘየለ ተረዲኦም እዮም ፤ብምፍርራሕ ዕላምኦም 
ከምዘየሳኽዑ እናተረድኡ እዮም ኢሎም።

እቲ ዝመፅእ ዝተመረፀ መንግስቲ ኣፍቲ ቐጠና ሰላምን 
ምርግጋዕን ከምፅእ እዩ።ኣመራርሓ ፓርቲ ዲሞክራት 
ኣሜሪካ ብብቕዓቶምን ብኣፈፃፅመኦምን ፀረ ኢትዮጵያ 
እንተኾይኖም፤ድምፅና ንሪፐብሊካን ከምእንህብ ብግልፂ 
ነጊርናዮም ኢና፤ኣፈላላይ ክንፈጥር ከምእንኽእል ‘ውን 
ኣርኢናዮም ኢና ኢሎም።

‹‹ኣብ ኣሜሪካ ዘሎ ዲያስፖራ እናተወደበ 
እዩ፤ክንቐፅኩም ኢና እናበልናዮም ኢና፤ኣብ ዝቕፅል ዓመት 
ድምፅና ኣይትረኽቡን እናበልናዮም ኢና››ዝበሉ ፕሮፌሰር 
ብሩክ፤ንኢትዮጵያውያን ሓዊሱ መብዛሕትኡ ዲያስፖራ 
ንፓርቲ ዲሞክራት ከምዝድግፍን እዚ ካርዲ ኣብ ጥቕሚ 
ኢትዮጵያ ንኽውዕል ድሉዋት ከምዝኾኑ ኣረጋጊፆም።

‹‹ኣብ ልዕሊ እዚ ሰሜን ዝተፈፀመ  መጥቃዕቲ ኣብ ልዕሊ ሰራዊት ኣሜሪካ 
ተዝፍፀም ነይሩ ኣሜሪካውያን ኢትዮጵያ ዝገበረቶ ምገበሩ ነይሮም››

- ፕሮፌሰር ብሩክ ሃይሉ 

ዕዱም ጋሻ

ብፍላይ ኣብ መንእሰይ ብዙሕ በሰላታት ገዲፉ እዩ። 
ንገሊኡ መንእሰይ ክስደድ ገይርዎ እዩ። ኣብዚ ናብ ንቡር 
ንምምላስ ብዙሕ ግዜ እዩ ወሲዱ። ብዙሓት ወለዲ ጠዋሪ 
ስኢኖም፣ ብዙሓት ህፃናት ወለዶም ስኢኖም እዮም። 
ስለዚ ኣብዚ ከንርኢ እንተለና ናይ ሕዚ ኵናት ዝፈጥሮ  ዘሎ 
ፅልዋ ብጣዕሚ ከቢድ ብምዃኑ ዝሓርስ መንእሰይ ‘ውን 
ዝሰኣነሉ ኩነታት እዩ ዝኒሀ። እዚ መፍረዪ  ዝኾነ መንእሰይ 
ብኵናት ከትስእኖ እንተለኻ ከቢድ እዩ ንትግራይ። ኵናት 
ዓበየ ነኣሰ ናይ ሂወት ምስኣን፣ ኣካል ምጉዳል፣ ማሕበራዊ 
ሂወት ምስኣን፣ ብሓፈሻ ኣብ ማሕበራዊ ሂወት ዝፈጥሮ 
ፅለዋ ከቢድ እዩ። ብውላድ ዝመሓደሩ ወለዲ፣ ብወለዲ 
ዝመሓደሩ ቖልዑን ሓቶም ዝሕግዙ መናእሰይን  እዚኦም 
ኩሎም ኣብቲ ኵናት ክሳተፉ እንተለዉ ናይ ሂወትን ኣካል 
ምስኣንን ስለ ዘሎ ኩሉ ዝጥወር ዝነበረ ኣካል ኣብ ከቢድ 
ኩነታት እዩ ዝወድቕ። ብበዝሒ እቲ መፍራዪ ሓይሊ ሰብ  
ተጎዲኡ እዩ።  እዚ መንእሰይ እዚ ዝተሸከሞ ሓላፍነት 
ቐሊል ስለ ዘይኮነ ነዞም መናእሰይ እዚኦም ምስኣን ኣብ 
መነባብሮ ሕብረተሰብና ዘሕድሮ ፀገም ከቢድ እዩ። 

ትግራይ መሊስካ ትተሃነፅ ከንብል እንተለና ብቐሊሉ 
እትህነፀሉ ኩነታት ክህሉ ኣይኽእልን። ምኽንያቱ  እቲ 
መሰረተ ልምዓት ጥራሕ ኣይኮንን ዓንዩ ዘሎ። እቲ ክሃንፅ 
ዝኽእል ሓይሊ ሰብ ኣሎ ዶ የለን ‘ውን ካሊእ ሕቶ እዩ። እዚ 
ክእለት ዘለዎ ሓይሊ ሰብ ከንረኽቦ ንኽእል ዶ? ብፍላይ 
ኣብ ከባቢ 30 ዕድመ ዘሎ መንእሰይ ኣብቲ ኵናት ተሳታፊ 
ስለ ዝኾነ ገሊኡ ሞይቱ፣ ገሊኡ ድማ ኣካሉ ጎዲሉ እዩ። 
እዚ መንእሰይ እዚ ገሊኡ ሓዳር ገይሩ ደቑ ፣ ሓቱ፣ ወለዱ 
ዝሕግዝ ዝነበረ እዩ። ኢሉ ‘ውን ኣብ ልምዓት ብቐጥታ 
ተሳታፋይ ዝኾነ እዩ ነይሩ። ነዚኦም ዘይምርካብ ድማ ኣብ 
ልምዓት ለውጢ ንምምፃእ ከቢድ እዩ። እዚ ምስኣን ከቢድ 
እዩ። ናይ ትግራይ ቐፃሊ ልምዓት ንምስላጥ ፈታኒ እዩ። 
ኣብዚ ዅናት እዚ ዓበይቲ ወለዲ ማለት ምልሻታት ዝነበሩ 
ኣብዚ ኵናት እዚ ዝተሳተፉ ኣለዉ እዮም። ብዙሓት 
ሓረስቶት እዮም ተሳቲፎም። ስለዚ መፃኢ ክረምቲ መን 
ከምዝሓርስ ‘ውን ዘሰክፍ ኩነታት እዩ። እዚ ኵናት እዚ 
ኣብ ትግራይ ዘምፀኦ ፀገም ብቓላት ንምግላፁ ብጣዕሚ 
ከቢድ እዩ። እዚ ከቢድ ሓሰያ ስለ ዝኾነ ንቐፃሊ ‘ውን 
ከቢድ ፅልዋ እዩ ገዲፉ ምባል ይካኣል።  

ወጋሕታ፡- ኣብ ትግራይ ኣብ መፃኢ ዓመት 
ኢኮኖሚያዊ ኩነታት ከመይ ክኸውን እዩ ኢሎም 
ይሓስቡ?

ኣይተ ጌታቸው፡- ሰላም እንተመፅዩ ኣብ መፃኢ 
ዓመት ካብዚ ሕዚ ዝኒሀ ኩነታት ዝሓሸ ክኸውን እዩ ኢለ 
እየ ዝግምት። መሰረተ ልምት ክጅመር ይኽእል እዩ። 
ኣብ ትግራይ ሰላም እንተመፂኡ እቲ ዘሎ ጎደሎ ከምዘሎ 
ኮይኑ ፅቡቕ ዝናብ እንተገጢሙ ዝሕረስ መሬት ክሕረስ 
እዩ። ብተወሰነ መልክዑ ንቐለቡ ዝኸውን ምህርቲ ከፍርይ 
ይኽእል እዩ። ሕዚ ህዝብና ሙሉእ ብሙሉእ ኣብ ተሓጋዚ 
እዩ ዘሎ። ብዙሕ ሰብ ቅድሚ ሕዚ ኣብ ሶፍትኔት ዝነበረ 
ኣሎ እዩ። ካሊእ ድማ እቲ ናይ ሕዚ ኵናት ተወሲኽዎ ዳርጋ 
80 ሚኢታዊ ኣብ ረድኤት  እዩ ዘሎ። ሰላም እንተኾይኑ 
ብፍላይ ኣብ መፃኢ  ክረምቲ  ንጥፈታት ሕርሻ ብዝግባእ  

እንተተሰሪሑ ዝሓሸ ኩነታት ክፍጠር እዩ። ረድኤት ስለ 
ዘሎ ህዝቢ ኣይጠምን ከንብል ኣይንኽእል። ረድኤት ናይ 
ባዕሉ ውስንነት ኣለዎ እዩ።  ዓለም ህዝቢ ከምዝደልዮ ኩሉ 
ክተቕርብ ኣይትኽእል እያ። ሰላም እንተዘይሃልዩ ድማ 
ረድኤት ‘ውን ንምቕራብ ናይ ባዕሉ ፀገም ኣለዎ እዩ። 

በቲ ሕዚ ዝኒሀ ኩነታት እንተቐፂሉ ካብ ናይ ሎሚ 
ዓመት ብጣዕሚ ዝኸበደ እዩ ክኸውን። እዚ እንታይ ማለት 
እዩ? እቲ ክረምቲ ከይተጠቐምናሉ ንሓልፍ ኣለና ማለት 
እዩ። ምናልባት ኣብ ተወሰነ ከባቢ ከንሰርሐሉ ንኸውን 
ንኽእል፤ ኣብ መብዛሕትኡ ከባቢ እንተዘይሰሪሕናሉ 
ዘይተሓረሰ ዝሓልፍ መሬት እንተበዚሑ  ከቢድ ኩነታት 
እዩ ክገጥመና ዝኽእል። ምናልባት እዚ ህዝቢ እዚ ክሳብ 
ሕዚ ዝቓለስ ዘሎ በታ ናይ ዝሓለፈት ክረምቲ እኽሊ 
ክኾን ይኽእል እዩ። በርግፅ እቲ ዅናት ኣብ ምህርቲ ኣብ 
ዝእከበሉ  እዋን እዩ ተወሊዑ። ከምዚ ብምዃኑ ናይ ባዕሉ 
ፀገም ኣስዒቡ እዩ። ኣብ ዝተወሰኑ ከባቢታት ግና ቕድም 
ኢሎም እኽሎም ዘእተዉ  ነይሮም ክኾኑ ይኽእሉ እዮም። 
በዚ ኩነታት እዚ ክሳብ ሕዚ ፀኒሑ ክኸውን ይኽእል 
እዩ። ሕዚ ግና ባዶ እዩ ዝኒሀ። ስለዚ እታ እትመፅእ ዘላ 
ክረምቲ ወሳኒት እያ። ቐልጢፉ ሰላም እንተዘይ መፂኡ 
ንቐፃሊ ከቢድ ኩነታት ከጋጥም ይኽእል እዩ። ካብ ናይ 
ሎሚ ዓመት ዝኸበደ እዩ ክኸውን ዝኽእል። ሰላም 
እንተተረኺቡ ግና እንተናአሰ እቲ ብሰላም ዝተዘርአ እኽሊ 
ዓፂድካ ቐለብካ ከትሕዝ ትኸእል ኢኻ። ከምኡ ‘ውን ናብ 
ዕዳጋ ክተቕርብ ትኽእል። 

ሰላም እንተልዩ ሕብረተሰብ ናብ ዘለዎ ቦታታት 
ተንቐሳቒስካ ሓገዝ ክተባፅሕ ትኽእል ኢኻ። ብመንግስታዊ 
ማሓውር ተጠቒምካ እተን ዝዓነዋ መሰረተ ልምዓተ  
ክትፅግን እትኽእለሉ መንገዲ ክፍጠር ይኽእል እዩ። 
ተምሃሮ ናብ ቤት ትምህርቲ ዝኸድሉ ኩነታት ክፍጠር 
ይኽእል እዩ። ቐስ ብቐስ እቲ ጉድኣት እናሓየወ ዝኸደሉ 
ኩነታት ከምኡ ‘ውን  ብስነ ልቦና ዝተጎድአ ህዝቢ  ቐስ 
ብቐስ ናብ ንቡር ዝምለሰሉ ኩነታት ክህሉ ይኽእል እዩ 
ኢለ ተስፋ እገብር። ቕድሚ ኩሉ ግና ሰላም ብጣዕሚ 
ጠቓሚ ስለ ዝኾነ ትኹረት ተገይርሉ ክስራሕ ኣለዎ። 

ወጋሕታ፡- በዚ ዅናት እዚ ዝተጎድአ ኢኮኖሚ 
ትግራይ ንምሕያው እንታይ ክስራሕ ኣለዎ ይብሉ? 
ከምኡ ‘ውን ንመፃኢ ከምዚ ዓይነት ኵናት 
ከይድገም እንታይ ክግበር ኣለዎ ይብሉ?

ኣይተ ጌታቸው፡- መጀመርያ ናይ ሕብረተሰብ 
ምንባርን ናይ ዘይምንባር ኩነታት ክፍታሕ ኣለዎ። ናይ 
ሰላም ዕድላት ክዕፀዉ የብሎምን። ብኵናት ዝመፅእ ከስቢ 
የለን። ዘይምርድዳእ ከጋጥሙ እንተለዉ ‘ውን  ብኸመይ 
ገይርካ እንተተፈትሐ ይሓይሽ  ኢልካ ምሕሳብ የድሊ። 
ንሕብረተሰብ ዝጠቕም  በየናይ መንገዲ እንተኸድና 
የሐይሽ ብምባል ክሕሰበሉ ይግበኦ። ካብ ህልኽን 
ስሚዒትን ምውፃእ የድሊ፤ ቅድሚኡ ንዓድን ህዝብን 
ምሕሳብ የድሊ። ምኽንያቱ ኣብ ልዕሊ ሕብረተሰብ ንውስን 
ምህላውና ከንርዳእ ይግባእ። ኵናት ከም ኣማራፂ ክውሰድ  
የብሉን፤ ቕድሚ ሕዚ ተራእዩ እዩ ኮይኑ ግና ንድሓር ካብ 
ምምላስ ሓሊፉ ኣይጠቐመን።  ሰላም ንምምፃእ ድማ ኩሉ 

ሕብረተሰብ ክፅዕር  ይግባእ ካብኡ ቐፂሉ ግና ዘድልዩ 
ኩሎም ነገራት ክስርሑ ይግበኦም። ኩሉ ብፅሒቱ ከወፊ 
ኣለዎ። ኣብዙይ ከንፈልጦ ዘለና መንግስቲ ጥራሕ ኩሉ 
ክሰርሖ ትፅቢት ክግበር የብሉን። እዚ ክብል እንተለኹ ግና 
መንግስቲ ‘ውን ትኹረት ገይሩ ክሰርሕ የብሉን ማለተይ 
ኣይኮንኩን። ናይ መንግስቲ እጃም ከምዘለዎ ኮይኑ 
ሕብረተሰብ ክሻሞ ኣለዎ። ብፍላይ መንግስቲ ሰላምን 
ፀጥታን ክሰፍን ፀቒጡ ክሰርሕ ኣለዎ። ኢኮኖሚ ትግራይ 
ክሓዩ ኩሉ ኣማራፂታት ምጥቓም የድሊ። 

ድማ ብቐረባ ትግራይ ዘማሕድር ዘሎ ኣካል 
ሰብኣዊ ሓገዛት ብትኽክል ናብ ሕብረተሰብ ይበፅሕ 
ምህላዉ  ኣበርቲዑ ክሰርሕ ኣለዎ።  ምኽንያቱ  ብዛዕባ 
ኢኮኖሚ ክንሓስብ እንተለና ብቐዳምነት ሕብረተሰብ 
ሒዝካ እዩ።  ፀገማት ኣብ ምፍታሕ፣ሰላም ኣብ ምኽባር  
ብሓፂሩ ድሕንነት ሕብረተሰብ ቕድሚ ፖለቲካ ምዃኑ 
ምርዳእ የድሊ። ኣብዚ ኩነታት እዚ ድማ ህዝቢ ሓጋዚ 
ክኸውን ኣለዎ። ሰብ ሃፍቲ ብሃፍቶም፣ ሙሁር ‘ውን 
ብትምህርቱ ክሕግዝ ክኽእል ኣለዎ። መንግስቲ ምሕጋዝ 
ማለት  ፖለቲክኡ ምሕጋዝ ማለት ተገይሩ ጥራሕ 
ክውሰድ የብሉን። ህዝቢ ካብ ፀገም ምእንቲ ክወፅእ ፀገም 
ሕብረተሰብ ንምፍታሕ ብዝተኻእለና መጠን ሓገዝቲ 
ከንኸውን ኣለና። ሕብረተሰብና ካብ ዝኾነ ስምዒት ወፂኡ 
ኢኮኖሚ ትግራይ ኣብ ምቕያር ትኹረት ገይሩ ክሰርሕ 
ኣለዎ። 

ኣብዚ ኵናት እዚ ህዝቢ ትግራይ ብዙሕ ክሳራታት 
በፂሖሞ እዮም። ጥሪቱ የለዋን፣ ሓይሊ ሰብ የለን።  እቲ 
ፀገም ብጣዕሚ ሰፊሕ እዩ። ኣብ ደገ ዝርከብ ዲያስፖራ 
ይኹን ኣብ ውሽጢ ሃገር ዘሎ ሕብረተሰብ ከምኡ ‘ውን 
መንግስቲ፣ ህዝቢ ትግራይ  ካብ ዘለዎ ፀገም ንምውፃእ 
ብዝግባእ ምስራሕ የድሊ። ኣብ ሕድ ሕድ ጣቢያ ብምኻድ 
ሓረስታይ ዝጎደሎ ነገር ንኽማለአሉ ክስራሕ ኣለዎ። 
ንኣብነት ብዕራይ ዝጎደሎ ኣሎ፤ ዘርኢ፣ ናውቲ መሳርሒ። 
ብዕራይ ሂብካ ‘ውን ዝመልአሉ ዘይክህሉ ይኽእል እዩ። 
ካልኦት ንብረቱ  ስለ ዝተሰረቑ ሓገዝ ክግበረሉ ኣለዎ።  
ብፍላይ  ካብ መረበቱ ዝተመዛበለ ሕብረተሰብ  ገዝኡ 
ዓንዩ እዩ። ኩሉ ነገር  ተሰሪቑ እዩ፤ ነዚ ንምጥያሽ ብዙሕ 
ነገር እዩ ክስራሕ ዝግባእ። ኮይኑ ግና ሰላም እንተየስፈንካ 
ዝስራሕ ነገር ስለ ዘየለ መጀመርያ  ኣብ ሰላም ብዝግባእ 
ክስራሕ ኣለዎ። በርግፅ ነዚ ንምስራሕ ከቢድ ፃዕሪ እዩ 
ዝሓተካ። ኮይኑ ግና መንግስቲ ሕብረተሰብ ኣላዓዒሉ 
ክሰርሕ ክኽእል ኣለዎ። እዚ ንምግባር ግና በቲ ሕዚ ዝኒሀ 
ኩነታት ፀጥታ ንምስራሕ ከቢድ እዩ። ቐልጢፉ ሰላም 
እንተዘይተረጋጊፁ ኩሉ ነገር ንምስራሕ ዘይሕሰብ እዩ። 

ኣብ ትግራይ ሰላም ክሰፍን ኢሂን ምሂን ክህሉ 
ይግባእ። ዝተፈላላየ ሓሳብ ምትእንጋድ ክምዕብል ኣለዎ። 
ብዝተፈጥረ ፖለቲካዊ ፍልልይ ናብ ኵናት እተኣቱ 
እንተኾንካ ለውጢ ኣይመፅእን። ኵናት ዘለዋ ዓዲ ድማ 
ብዛዕባ  ዕቤት ኢኮኖሚ ክትሓስብ ይትረፍ ሂወትካ ‘ውን 
ኣብ ሕቶ ምልክት እያ ትወድቕ። ናተይ ሓሳብ ጥራይ 
እዩ ትኽክል ናይ ካሊእ ሓሳብ ንዓዲ ኣይጠቕምን ዝብል 
ኣተሓሳስባ ክህሉ የብሉን። ናይ ምድምማፅ ባህሊ ጠፊኡ 

ኣቐዲማ ኣብ ወፍሪ ኮርያ  ካብ ኣፍሪካ በይና ናይ 
ኣሜሪካ ወገን ኮይና ሰሪሓ እያ። ኣብ ዞባዊ ሰላምን 
ምርግጋዓዕን ኢትዮጵያ ወሳኒ ግደ ኣለዋ።ብምዃኑ እቲ 
ርክብ ክባላሾ እንተሎ ኢትዮጵያ ጥራሕ እንተይኮነትስ 
ኣሜሪካ 'ውን ተጎዳኢት ከምእትኸውን ኣምባሳደር ዲና 
ኣፍሊጦም።

ኣብዚ ሰዓት ምሳይ ጥራሕ ኩኑ ዝብል ኣዛራርባን 
ቑፅፅርን ናይ ምግባር ጉዳይ ኣሎ፤ ናፃነትን ማዕርነት ግና 
ብፅዕንቶ ከምዘይመፅእ ድማ ኢትዮጵያ እትኣምን እያ። 
ኢትዮጵያ  ናፅነታ ምስ ጉልበትን ሃፍትን ተተሓሒዙ 
ኣሕሊፋ ኣይትህብን። ኣሜሪካ ዝወሰደቶ እገዳ ቪዛን 
ካልኦት ስጉምትታትን ብምፅናዕ ርክብ ክልቲአን ሃገራት 
ንዘይምብልሻው ምስራሕ የድሊ እዩ። ኣሜሪካ ዝወሰነቶ 
ውሳነ ኣግባብነት ዋላ ኣይሃልዎ ነቲ ጉዳይ ብዘየጓሃህርን 
ርክብ ክልቲአን ሃገራት ብዘይጎድእ መገዲ ንምፍታሕ 
ክሙከር እዩ ኢሎም።  

ብተወሳኺ ኣሜሪካ ኣብ ክልል ትግራይ ዘሎ ሰብኣዊ 
ሓገዝን ግሕሰት ሰብኣዊ መሰልን እተቕርቦ መረዳእታ 
ዝተጋገየን ነባራዊ ኩነታትት ዘይገለፅ እዩ ዝበሉ ኣምባሳደር 
ዲና፤ ኣሜሪካውያንን ምዕራባውያንን ኣብ ጉዳይ ትግራይ 
ሰብኣዊ ሓገዝ መቕረቢ መገዲ ተዓፅዩ እዩ አናበሉ ዝዛረቡ 
ኣብቲ ኸባቢ ዘሎ ንኹሉ ክፍቲ ዝኾነ ኣሰራርሓ ጠፊእዎም 
ኣይኮነን ክብሉ ገሊፆም።   

ኣሜሪካውያንን ካልኦት ዝማዕበሉ ሃገራት 
ቴክኖሎጂታት እናተጠቐሙ ኣይሽንኳይዶ ኣብ ትግራይ 
ዘሎ ኩነታት ይቕረ ሕዚ ኣብ አንእከበሉ ኣዳራሽ ነቲ ዝንገር 
ንምድማፅ ዘኽእል ቴክኖሎጂ ኣለዎም እዩ። ይኹን'ምበር 
ኮነ ኢሎም ኣብ ጉዳይ ትግራይ ኣብ መሬት ዘየሎ ጉዳይ 
ይገልፃሉ ኣለው ኢሎም። 

ኣምባሳደር ዲና ኣብ መግለፂኦም ከምዘፍለጥዎ፤  
ግብፅን ሱዳንን ኣብ ዶብ ኸባቢ ናይ ‹‹ናይል ንስርታት›› 
ብዝብል ስያመ ናይ ሓባር ልምምድ እናገበሩ እዮም። 
ልምምድ ናይ ምግባር መሰል ኣለዎም እዩ።ኮይኑ ግና 
ልምምዶም ኣብ ኢትዮጵያ ጉድኣት ዘመፅእ እንተኾይኑ 
ተቐባልነት ኣይህልዎምን።             

ብሃገር ጉዳይ ሉኣላውነት ዝድቕስ ዜጋ ኮነ ምክልኻል 
ሰራዊት ከምዘይብልና ይፍለጥ እዩ ዝበሉ ኣምባሳደር ዲና 
ሙፍቲ፤ ሉኣላውነት ኢትዮጵያ ንምሕላው ዝሰርሕ ሓይሊ 
ዝኾነ ፀገም ንምምካት ድልው እዩ። ብወገን ኢትዮጵያ 24 
ሰኣት ዝሰርሕ ሓይሊ ምክልኻል ከምዘለና ክፍለጥ ይግባእ 
ክብሉ ገሊፆም። 

ምስ ናይ ኤሜሪካ እገዳ ቪዛን ካልኦት ውሳነታትን 
ተተሓሒዙ ኢትዮጵያ ኣልሻባብ ንምክልኻል ኣብ ሶማሊያ 
ዘእተወቶ ሰራዊታ ብዛዕባ ምውፃእን ዘይምውፃእን ክሳብ 
ሓዚ ምንም ዓይነት ውሳነ ዘይምትሕልላፉ ኣምባሳደር 
ዲና ገሊፆም እዮም።

‹‹ውሳነ ኣሜሪካ...

ስለ ዝነበረ እዩ ናብዚ ፀገም ክንኣቱ ክኢልና። ዝተፈለየ 
ሓሳብ ምቕራብ ኵናት ምፍጣር ኣይኮነን። ሰብ ዝደለዮ  
ሓሳብ ከምፅእ ይኽእል እዩ። ሓሳብ ብሓሳብ’ምበር ኵናት 
ብኵናት ዝፍታሕ ፀገም የለን እዩ። ሕዚ ዋጋ ዘኽፍለና ዘሎ 
ናይ ኢሂን ምሂን ባህሊ ስለ ዝጠፍአ እዩ። እዚ ትውልዲ 
እዚ  ናይ ኢሂን ምሂን ባህሉ ከዓቢ ይግባእ። ኣብ ፖለቲካዊ 
ኩነታት ትግራይ ሓቢርና ብዘይ ምጉዓዝና እዩ ናብ ሓደጋ 
ኣእትዩና ዘሎ። ሓቢርና ከንውስን ሓቢርና ከንጉዓዝ እዩ 
ዝግባእ። እቲ ሕዚ ዝኒሀ ትውልዲ ‘ውን ብልዝብ ዝኣምን 
ትውልዲ እዩ ክኸውን ዝግበኦ። ሓደ ኣካል ናተይ ሓሳብ 
ጥራሕ እዩ ትኽክል ዝብል  ኣካይዳ ሒዙ ብምምፅኡ 
እዩ  ናብ ፀገም ኣውዲቑና ዘሎ።  ቕድሚ ሕዚ ፖለቲካዊ 
ኣፋላላይ ዝፃወር  ኩነታት  ስለ ዘይነበረ እዩ ናብዚ ናይ 
ዕንወት መገዲ  ኣብፂሑና። እዚ ካብዚ ሕዚ ኣጋጢሙና 
ዘሎ ፀገም ከንምሃር ኣለና። ከምዚ ዓይነት ኣታሓሳስባ 
ክቕረፍ ክኽእል ኣለዎ። ከይድገም ዓብዪ ጥንቓቐ  ክገበር 
ኣለዎ። 

ካሊእ ብቐሊሉ ዘይናቓነቑን ህዝባዊ ትካል 
ከንምስርት ኣለና። ምስ ናይ ዝኾነ ዓይነት ውድብ 
ምትሕሓዝ ዘይብሎም ትካላት ክህልወና ኣለዎ። ትካላት 
ናይ ህዝቢ ጥራሕ ክኾና ኣለወን። ጠንካራን ንህዝቢ 
ዘድሕንን ትካል ክንሃንፅ ኣለና። ሓደ ውድብ ከጥፍእ 
እንተሎ ተሓታትነት ዝገብር ትካል ክህልወና ኣለዎ። 
ክሳብ ሕዚ ጠንካራን ዘይሻራዊን ትካል የብልናን። ብፍላይ 
ናይ ፍትሕን ዲሞክራስያውን ከምኡ ‘ውን ናይ ፀጥታ 
ትካላት ክህልዉ ኣለዎም። ዓዲ ጠጠው ከትብል ትኽእል 
ብትካላት’ምበር ብውልቀሰባት ኣይኮነን። ዓዲ  ብውልቐ 
ሰባት ጠጠው ከትብል እያ ኢልካ ምሕሳብ ዓምዲ ዘይብሉ 
ገዛ ማለት እዩ። ዓምዲ ዘይብሉ ገዛ ብርትዕ ዝበለ ንፋስ 
እንተጋጢምዎ  ብቐሊሉ  እዩ ዝወድቕ። ስለዚ እቲ 
ኣጋጢሙ ዘሎ ፀገም ጠንካራ ህዝባዊ ትካል ዘይምንባሩ 
እዩ። 

ኣብ ሃገርና ኩሉ ትካል ኣብ ውድብ ዝተመስረተ 
ብምዃኑ እዩ ውድብ ፀገም እንተጋጥሞ እቲ ትካል ‘ውን 
ሓቢሩ ናብ ፀገም ዝቓላዕ። ከምዚ እንተኾይኑ  ትርጉም 
የብሉን። ብፍላይ ትግራይ ዘይነቓነቕ ትካል የድልያ። 
ውድብ እንትጠፍእ ህዝቢ ሒዙ ክተርፍ ኣለዎ ‘ምበር 
ምስ ውድብ ተተሓሒዙ ገደል ዝኣቱ ክኸውን የብሉን። 
ንውድብ ዝካላኸል እንተይኮነስ ንህዝቢ ዝካላኸል ትካል  
እዩ ክህሉ ዝግባእ። ሕዚ ኣብ ትግራይ ንህዝቢ ዝከላኸል 
ትካል የለን።  እቶም ትካላት ሓደ ውድብ እዩ ሒዝዎም 
ነይሩ፤ ነዚ’ውን እዩ ኣብ መብዛሕትኦም ትካላት ትግራይ 
ዝሰርሑ ዝነበሩ ዋርድያታት እንተይ ቐረዩ ገዲፎሞ 
ሃዲሞም። እዚ ንመፃኢ ትምህርቲ ከንወስደሉ ይግባእ። 
ኣብ ትካላት ዝነበሩ ሰራሕተኛታት ነቲ ትካል ገዲፎም 
ዝሃድሙ እንተኾይኖም እዚ ዘሪእየካ ነቲ ውድብ ‘ምበር 
ነቲ ትካል ዘግልግሉ ከምዘይነበሩ እዩ። ከምዚ ዓይነት ጌጋ 
ከይድገም ድህሪ ሐዚ ክሕሰበሉ እዩ ዝግበኦ።

ወጋሕታ፡- ንዝነበረና ፃኒሕት ብጣዕሚ እየ 
ዘመስግን። 

ኣይተ ጌታቸው፡-  ኣነ ‘ውን ብጣዕሚ እየ ዘመስግን። 

ዓቕሚ ዝጀመሮ ህንፀት ግድብ ህዳሰ ተጠቃሲ 
እዩ ዝበሉ ዶክተር ኣረጋዊ፤እዚ ግድብ ኣብ 
ዝተትሓዘሉ እዋን ሰሪሕኻ ምዝዛም ናታቶም ዋጋ 
ፅዕንቶ ዘስእኖ እዩ፤ብምዃኑ ድማ ንቐፃሊ'ውን 
ሓድነትና ኣጠናኺርና ብፍላይ ህንፀት ግድብና 
ኣብ ጫፍ እንተብፂሕና ዝኾነ ዓይነት ፀላኢ ንዓና 
ከንበርክኽ ኣይኽእልን ኢሎም።

በዚ ድማ ሃገርና ልዕል ክትብልን ኽሳድና 
ኣቕኒዕና፤ምስኣቶም ማዕረ ክንኸውን ዝገብረና 
ስራሕ ፕሮጀክት ግድብ ህዳሰ ኣጠናኺርና ምቕፃል 
እንተኽኢልና ናይዞም ኣካላት ፅዕንቶ ውፅኢት ኣልቦ 
ከምዝኸውን ጠቍሞም።

እዞም ምዕራባውያን ብተደጋጋሚ ተዛተዩ  
ክብሉ ፀኒሖም፤ሐዚ ድማ ኲናት ኣብ ዘይብሉን  
ኸይዲ ምኽባር ሕጊ ከምዝኾነ እናፈለጡ  ተኹሲ 
ጠጠው ኣብሉ ምባሎም፤ ኻሊእ ዘይኮነ እቶም 
ናይ ቕድሚ ሐዚ ተለኣአኽቶም ኣባላት ጁንታ ናብ 
ስልጣን ንምምላስን ራእዮም ንምስኻዕን ዝኸድዎ 
መገዲ ከምዝኾነ ዶክተር ኣረጋዊ ተዛሪቦም።

ከም ገለፃ ዶክተር ኣረጋዊ፣ እሳቶም ዝሕለቑሎም  

ህወሓት ምስ ማንም ኣይንደራደርን ብምባል ኣብ 
ልዕሊ ሓይሊ መከላኸሊ ጥቕዓት ፈፂሞም፤ሕገ 
መንግስቲ ብዝጠሓሰ መልክዑ ብናይ ባዕሎም 
መገዲ እናተጉዓዙ ነይሮም፤ሐዚ ከም ዕላማ ሒዞም 
ዝንቀሳቐሱሉ ዘለዉ ትግራይ ንምግንፃል እዩ፤እዚ 
ኣብ ዝኾነሉ ኹነታት ብራዕዲ ንዝተመዝገበ ጉጅለ 
እሳቶም ተደራደሩ እናበሉ ዝሞተ ነገር ምልዓሎም 
ብጣዕሚ ዘሕዝንን ተቐባልነት ዘይብሉን ቀልዲ 
ከምዝኾነ ኣብሪሆም።

ድሌት ናይዞም ምዕራባውያን ብምኽንያት 
ኣባላት ጉጅለ  ጁንታ  ዘሕድርዎ ፅዕንቶ መንግስቲ 
ብምድኻም ንዓኣቶም  ናብ ስልጣን መሊስኻ 
ንምምፃእ እዩ፤ይኹን ‘ምበር ሐዚ ብዘሎ ኹነታት 
ምስ ጉጅለ ራዕዲ ዝደራደር ህዝቢ ይኹን መንግስቲ 
ኣይህልውን ኢሎም።

መንግስቲ ቕድም ክብል'ውን ጥንክር ዝበለ 
ስጉምቲ ምውሳድ እናተገበኦ ብዘይ ምውሳዱ እዩ እዚ 
ኹሉ ፀገም ዝመፀ ዝበሉ ዶክተር ኣረጋዊ፤ ሐዚ'ውን 
ጥንክር ዝበለ ቕዋም ሒዙ፣ ህዝቢ ኣተኣኻኺቡ 
ንቕድሚት ክደፍእ  ትፅቢት ይግበረሉ ኢሎም።

‹‹ ኣሜሪካ ሓዊሱ

‹‹ቴክኖሎጂ ብምጥቃም  ፍርያት...

ትርሓስ ፍቃዱ

ስርዓት ኣመሓድራ ዲሞክራሲ ኣብ ዝኽተላ ሃገራት 
ዜጋታት ሓሳቦም ብናፅነት ዝገልፁሉን ዘመሓድሮም ኣካል 
ናብ ስልጣን ንኽመፅእ ካብ ዝገብረዎ ሓደ መገዲ መረፃ 
እዩ።

መረፃ ናይ ሓደ ሃገር   ፅንሰ ሓሳብ ኣመሓድራ 
ዲሞክራሲ እናዳበረ ዝኸደሉን ዜጋታት  ወነንቲ   ስልጣን 
ዘረጋግፅሉ ኸይዲ እዩ።

ዜጋታት ብምኽንያት መረፃ ኣመሓድራ መንግስቲ 
በቢብርኩ የጣይሹ፤በዚ ድማ ስርዓት ሓላፍነትን 
ተሓታትነትን ንኽሰፍን ይገብሩ። መሰረታዊ 
መምርሕታት መንግስቲ ፌዴሪኢ ተባሂሎም ካብ  መንጎ 
ዝተገለፁ እቲ ሓደ ልዕልነት ህዝቢ እዩ።  ኣብ ሕገ 
መንግስቲ ዓንቀፅ 8 ‹‹ብሄር ብሄረሳባትን ህዝብታትን 
ኢትዮጵያ፤ወነንቲ ሉኣላዊ ስልጣን  ኢትዮጵያ እዮም። 
ልዕልነቶም ዝግለፅ ድማ ብመሰረት  ሕገ መንግስቲን 
ብዝመርፅዎም ተወከልቶምን ከምኡ’ውን ብቐጥታ 
ብዝገብርዎ ዲሞክራሲያዊ ተሳትፎን ይኸውን›› ብምባል 
ይድንግግ። በዚ መሰረት ድማ በብሓሙሽተ ዓመት እቲ 
ህዝቢ ይጠቕመኒ፣የመሓድረኒ፣ንዝብሎ ኣካል ብዝቐረበሉ 
መማረፂ ይመርፅ።

ባዓል ቤት ስልጣን ህዝቢ ከም ምዃኑ መጠን ኸይዲ 
ናይቲ መረፃ ብዝምልከት ናፃ፣ዲሞክራሲያውን ተኣማንነት 
ዘለዎ ይኹን ኣይኹን መረጋገፂ ይህብ ማለት እዩ። ሎሚ 
ዘበን ኣብ ወርሒ ሰነ ን6ይ እዋን ብብርኪ ሃገርለኸ መረፃ 
ንምክያድ ኣብ ምድላው ይርከብ።

እዚ መረፃ ኣብዛ ሃገር ቕድሚ ሰለስተ ዓመት ንዝተኻየደ  
ለውጢ ዝግበር ፈላማይ መረፃ ብምዃኑ ብዝተሳኸዐ 
መልክዑ ምፍፃም እንተተኻኢሉ ንዲሞክራሲያዊ ስግግር 
መሰረት ዝገብር ስለዝኾነ ብብዙሓት ኢትዮጵያውያን 
እናተነገረሉ ይርከብ።

ብፍላይ ቕድም ክብል ፀገም  ተኣማንነት እናተልዓለሉ 
ዝነበረ ቦርዲ መረፃ ዲሞክራሲያዊ ኸይዱ ንኽጠናኸር 
ብምግባር  ዓብዪ ግደ ከምዝህልዎ ዝተፈላለዩ ሪኢቶ 
ወሃብቲ እንትዛረቡ ይስማዕ፤ብኻልእ ወገን ካብ ውሽጢ 
ይኹን ካብ ደገ ዝተፈላለዩ ተዋሳእቲ ኸይዲ ናይቲ መረፃ 
ንምትዕንቓፍ ወፍሪ ኸፊቶም እዮም።

እዞም ተዋሳእቲ እቲ መረፃ ዝካየደሉ እዋን እናተቓረበ 
እንትመፅእ ኣብ ዝተፈላለዩ ከባብታት እዛ ሃገር ፀገም 
ፀጥታ ንኽፍጠርን ዜጋታት ብምኽንያት መንነቶም 
ንጥቕዓት ንኽቃልዑን  ክሰግኡን ብቐጥታ ይኹን 
ብተዘዋዋሪ ተሳትፎ እናገበሩ ይርከቡ። እዚ ስግኣት ፀጥታ 
መበገሲ ብምግባር ‹‹ኣብዚ እዋን እዚ መረፃ ምግባር ጋዶ 
እዩ››ክብሉ ይድመፁ።

ባዓል ቤት ስልጣንን ሉኣላዊት ሃገር ህዝቢ እዩ
ሓይልታት ደገ   ድማ እቲ መረፃ ካብ ብገንኡ 

ፍትሓውነትን ተኣማንነትን የብሉን እናበሉ ምፍራድ 
ጀሚሮም ኣለዉ፤ኣብ ቐረባ እዋን ሓሙሽተ ናይ ኣሜሪካ 
ሴናተራት፤ኢትዮጵያ ኣብ ወርሒ ሰነ እተካይዶ መረፃ ሐዚ 
ብዘሎ ኹነታት ዓለምለኸ መመዘንታት ኣየማልእን ክብሉ 
መግለፂ ኣውፂኦም።

እቶም ሴናተራት ቤንጃሚን 
ኤልካርዳን፣ቲምኬይን፣ጀኪሮስን፣ኮርይ ኤ ቡከርን 
ኤድዋርድ ጄ ማርኬይ እንትኾኑ እዚ ዘቕረቡ ድማ 
ንፕሬዚዳንት ኣሜሪካ ጆ ባይደንን ንፍሉይ መልእኽተኛ 
ኣማሓዳሪ ቀርኒ ኣፍሪካ  ኣምባሳደር ጆፍሪ ፊልትማን 
ኣብ ዝፀሓፍዎ ደብዳበ እዩ።ኣፍቲ ደብዳበ ካብ መንጎ 
ዝተጠቐሱ ‹‹እቲ ዝተተለመ መረፃ ዓለምለኸ ስታንዳርድ 
ዘማልእ ኣይኮነን ዝብል እዩ።  

‹‹…ብርክት ዝበሉ ተቓወምቲ ፓርትታት ካፍቲ 
መረፃ ንምውፃእ እናተለሙ እዮም፡፤መንግስቲ ብኣሽሓት 
ዝቑፀሩ መራሕቲ ተቓወምቲ እናኣሰረ እዩ። መንግስቲ 
ኣመኔታ ከትርፍ እንተደልዩ ቕድሚ መረፃ ንኹሉ ዘሳተፈ 
ዘተ (National Dialogue) ክገብር ኣለዎ። እዚ ከይገበረ 
ሐዚ ብዘለዎ ኹነታት እንተቐፂሉ ኣብ መላእ እዛ ሃገር 
እናወሰኸ ንዘሎ ምስሕሓብ ዓሌታዊ  ፖለቲካ ናብ ልዑል 
ምብፅባፅ ክቕየር እዩ ዝብል ስግኣት ኣለና››ዝብል  እዩ እቲ 
ቀንዲ ምኽንያቶም።

ብመሰረቱ  ደብዳበ ሴናተራት ኣሜሪካ ዘመላኽቶ 
ዜጋታት ሓደ ሉኣላዊ ሃገር፤ ስልጣኖም ብምምንጣል 
ገበርትን ሓደግትን ምዃን እዩ።

እቲ መረፃ ናፃ፣ፍትሓዊ፣ዲሞክራሲያውን ከምዝኾነ 
ናይ ምርግጋፅ መሰል  ናይቲ ብዓል ቤት ስልጣን 
ዝኾነ ኢትዮጵያዊ ‘ምበር ናይ ኻልእ ኣካል ክኸውን 
ኣይኽእልን።ተንታኒ ፖለቲካን ኢኮኖምን ጉዳያት  ኣፍሪካ 
ሎረንስ ፍሪማን እቶም ሴናተራት ዝፀሓፍዎ ደብዳበ 
ኣዝዩ ሓደገኛ ከምዝኾነን “US Senators’ Call for 
Postponing Ethiopian Election is Foolish and 
Very dangerous” ኣብ ዝብል ርእሲ ብዝፅሓፍዎ ፅሑፍ 
ተቺዮም፡፤

ሙሁር ፖለቲካል ኢኮኖሚ ሎረንስ ፍሪማን ኣብ 
ትንታነኦም፤እቶም ሴናተራት ኣብ ኢትዮጵያ ጎንፂ 
ንክጉሃሃር ድሌት ከምዘለዎም ብምጥቋም ሃገራዊ መረፃ 
ክካየድ የብሉን ብምባል ዘቕረብዎ ሓሳብ ኣዝዩ ሓደገኛ 
እዩ ክብሉ ኣብሪሆም።

ብተወሳኺ ድማ ሓንቲ ሉኣላዊት ሃገር መረፃ ንምክያድ 
ምድላው ኣብ እትገብረሉ እዋን፤ድጋፍ ምግባር እንትግባእ 
ናይ ምዕራባውያን መን ከማይ በሃላይነት ሓላፍነት ዝጎደሎ 
እዩ ኢሎም።እቶም ሴናተራት ፈፂሞም ብዛዕባ መንነት 
ህዝቢ ኢትዮጵያውያ ዋላ ሓንቲ ግንዛበ  የብሎምን ክብሉ 

ዝገለፁ እቶም ተንታኒ፤ ቕድሚ 125 ዓመት ታሪኽ ዓድዋ 
ጀሚሩ  እስካብ ሐዚ ቐዳማይ ሚኒስትር  ዶክተር ኣብይ 
ኣሕመድ ሓድነት ናይቲ ህዝቢ ንኽጠናኸር ዝጀመርዎ 
ኸይዲ ግንዛበ የብሎምን ክብሉ ገሊፆም።

ብሄራዊ  ቦርድ መረፃ ኢትዮጵያ፤ሴናተራት ኣሜሪካ 
ዝጠቐስዎም ጉዳያት ብዝምልከት ኣብ ዝሃቦ ምላሽ እቲ 
ቦርድ ገለልተኛ ትካል ብምዃኑ ቐፃሊ መረፃ ዓለምለኸ 
ሕግጋት ዝተኸተለ ንክኸ’ውን ፃዕሪ እናተገበረ ከምዝርከብ 
ኣመልኪቶም።

ኣብዚ ሐዚ እዋን ኣፍቲ ቦርዲ ካብ ዝተመዝገቡ 49 
ፓርትታት ፖለቲካ እቶም 46 ሕፁያቶም ከምዘፍለጡን 
ገሊፆም።ብብርኪ ፌደራልን ክልልን 9 ሽሕ ሕፁያት 
ከምዝሳተፉ ዝጠቆመ መግለፂ እቲ ቦርድ ፤ኣብ ታሪኽ 
መረፃ ኢትዮጵያ እስካብ ሐዚ ካብ ዝተመዝገበ እቲ ዝለዓለ 
ከምዝኾነ ተጠቒሱ።

ብተወሳኺ ድማ ልዕሊ 190 ሽሕ ሃገር በቆል 
ሲቪክ ማሕበራት ግንዛበ ንኸጨብጡ ፍቓድ 
ከምዝተውሃቦም፣34 ሃገር በቆል ትካላት ድማ እቲ 
መረፃ ንኽዕዘቡ ፍቓድ ከምዝረኸቡ ተገሊፁ።ፓርትታት 
ፖለቲካን ሕፁያትን ኣብ ኸይዲ መረፃ ንቑሕ ተሳትፎ 
እናገበሩ ከምዘለዉ ኣብቲ መግለፂ ተመልኪቱ።

ኸይዲ እቲ መረፃ ካብ ብገንኡ ብይን ናይ ምሃብ 
ነገር ንሕብረት ኣውሮፓ ዝምልከት እዩ ።እቲ ሕብረት 
ብተደጋጋሚ እናውፀኦም ብዝነበሩ መግለፅታት ኣብ 
ኢትዮጵያ ቕድሚ መረፃ ኹሉ ዘሳትፍ ድርድር ክካየድ 
ከምዘለዎ እናተሓሳሰበ ፀኒሑ እዩ።

ቕድሚ እቲ መረፃ ድርድር ተዘይተገይሩን ኣብ 
ኢትዮጵያ ዘሎ ጎንፂ ተዘይቐኒሱ ጉጅለ ተዓዛቢ መረፃ 
ከምዘይልእኽ እናፈራረሐ ቐኒዩ እዩ።ኣብ ቐረባ እዋን ዝሃቦ 
መግለፂ ‹‹ኹነታት ስለዘይተማልኡ ልኡኽ ተዓዛቢ መረፃ 
ናይ ምልኣኽ ትልሚ ተሰሪዙ እዩ››ከምዝበለ ይዝከር።

ወሃቢ ቃል ጉዳያት ወፃኢ ፌዴሪኢ ኣምባሳደር ዲና 
ሙፍቲ ነዚ ኣመልኪቶም ንመራኸብቲ ሓፋሽ ኣብ ዝሃብዎ 
መግለፂ ‹‹ከምዚ ዝበሉ ሕቶታት ምቕራቦም ብተዘዋዋሪ  
ዳርጋ  ኣነ ከመሓድረኩም ማለት እዩ›› ክብሉ እዮም 
ገሊፆሞ።እቲ ሕብረት ተጣዒሱ ምዃኑ ተዘይተፈለጠ’ውን 
ፀኒሑ ድማ ነቲ መረፃ ዝዕዘቡ ኤክስፐርታት ክልእኽ እየ 
ከምዝበለን ኣምባሳደር ዲና ተዛሪቦም።

ሕብረት ኣውሮፓ ተዓዘብቲ መረፃ ምምፃእ 
ዘይምምፃእ ብዝምልከት ኣብ ሃገራዊ ኸይዲ መረፃ 
ነዊሕ እዋን ተሳትፎ ብምግባር  ዝፍለጡ ፓርቲ ሶሻል 
ዲሞክራቲክ ኢትዮጵያ (ኢሶዴፓ) ፕሬዚዳንት ፕሮፌሰር 
በየነ ጴጥሮስ እንትገልፁ ‹‹እቶም ተዓዘብቲ ኣብ ዝሓለፉ 
እዋናት መረፃ ምድንጋራት ተዘይኾይኑ ተወሳኺ 
ዝረኸብናዮ ዋላ ሓንቲ ነገር የለን››ክብሉ ገሊፆም።

ፕሮፌሰር በየነ ምስ ጋዜጣ ኣዲስ ዘመን ኣብ 
ዝነበሮም ፃኒሒት ከም ዘዘኻኸርዎ ብፍላይ ኣብ እዋን 
መረፃ 1997 ሕብረት ኣውሮፓ ዘውፀኦ መረዳእታ ከም 
ሃገር ብዙሕ ዕግርግር ዝፈጠረን ዋጋ ዝተኸፈለሉን እዩ 
ነይሩ አሎም።

በዚ መንፅር ሐዚ ኣይንመፅእን ምባሎም ዝውስኽዎ 
ዋላ ሓደ ነገር የለን።ኣንሕና’ውን ኣይንፅበዮምን ክብሉ 
ተዛሪቦም።ናይ ደገ ተዓዘብቲ ምትራፎም፤ዝያዳ ውሽጣዊ 
ዓቕምና ተጠቒምና እቲ መረፃ ተኣማኒ ንኽንገብሮ ዕድል 
ዝፈጥር ይመስለኒ ብምባል እዮም ገሊፆም።

ኢትዮጵያ ኣብዚ ዓመት እዚ እተካይዶ ሃገርለኸ መረፃ 
ምስ ኻልኣይ ዙር ምልኢት ግድብ ህዳሰ ተደሚሩ ፅዕንቶ 
ሓይልታት ወፃኢ ኣዝዩ እናበርተዐ ዝመፀሉ ኹነታት 
እናተስተውዓለ እዩ።

ኢትዮጵያ ንምድኻም ካብ ውሽጥን ካብ ደገን 
ብምቅንጃው ኽልቲኦም ዓበይቲ ሃገራዊ ኣጀንዳታት 
ንምትዕንቓፍ ልዕሊ ኹሉ እናተረባረቡ እዮም።ካብ 
ኣሜሪካ እስካብ ሕብረት ኣውሮፓ ኢሉ’ውን ግብፅን 
ሱዳንን እቲ መረፃ ንኸይካየድን ምልኢት ማይ ግድብ 
ህዳሰ ንኽትዓናቐፍ በጀት መዲቦም ኣብ  ዓብዪ ጉያ 
ይርከቡ።ሐዚ ኣብ በቢከባቢኡ ዝርኣይ ቕትለትን 
ምፍንቓልን ዜጋታት ተልእኾ ናይዚ ኣካል ከምዝኾነ 
ጥርጥር የብሉን።

ቐንዲ ዕላማ ኣሜሪካን ሕብረት ኣውሮፓን ኹሉ 
ነገር ብናታቶም መዐቀኒ ንኽዕቀንን ብዝደለይዎ 
መገዲ ንኽካየድ ድፍኢት ምግባር እዩ።እዚ ንምስኻዕ 
ድማ ብውልቀ ይኹን ብሓባር መጠንቀቕታ ዝሓዘሉ 
መግለፅታት እናውፅኡ እዮም።ንቐፃሊ’ውን እቲ ኸይዲ 
እሳቶም ብዝደልይዎ መገዲ ንኽኸደሎም እቲ መረፃ 
እስካዕ ዝውዳእ እዚ ፅዕንቶ ምናልባት ክውስኽ ይኸውን 
‘ምበር ይንክይ ተባሂሉ ኣይግመትን።

ኣፍቲ መረፃ ዝኾነ ይስዓር፤ ብመሰረት  ዝተትሓዘሉ 
እዋን ምክያዱን ባዕሉ ሐዚ ዘሎ ኹነታት ሙሉእ 
ብሙሉእ ከምዝቕይሮ ይእመን።እቲ ህዝቢ ወፂኡ 
መራሕቱ ንምምራፅ፤ካርዲ ካብ ምውሳድ ጀሚሩ  ኣድላዪ 
ምድላዋት ንኽገብር ትፅቢት ይግበረሉ።

እዚ መረፃ ካብ መሰረት  ስርዓት ፖለቲካ ሓሊፉ 
ህልውና ሃገር ዘቐፅል ታሪኻዊ ምዕራፍ እዩ።እቲ ህዝቢ 
ባዓል ቤት ስልጣን ሉኣላዊት ሃገር  ስለዝኾነ ኣፍቲ መረፃ 
ንቑሕ ተሳታፊ ብምዃን ኣብ ኢዱ ዘሎ መሰል ሙሉእ 
ንሙሉእ ክጥቀም ኣለዎ።

እቲ መረፃ ናፃ፣ ፍትሓዊ፣ዲሞክራሲያውን 
ተኣማንነት ዘለዎ ከምዝኾነ ፍርዲ ዝህብ ባዕሉ እቲ 
ህዝቢ ‘ምበር ኻልእ ወገን ኣይነን፤ክኸውን  ድማ  
ኣይኽእልን።(ፍልፍል፣ግዜኢ)

መሰረት ገ/ዮሃንስ

ዜጋታት ዝፅበይዎ ሻድሻይ ሃገራዊ መረፃ ንዲሞክራሲ 
ስርዓት መሰረት ክኸውን እዩ ተባሂሉ ትፅቢት ይግበር።

ኾይኑ ግና ካብ መረፅቲ ምዝገባን ካብ ድምፂ 
መውሃቢ ካርዲ ምድንጓይ ተደሓሒዙ እቲ መረፃ 
ምምሕዳር ኣዲስ ኣበባን ድሬዳዋን ሓዊሱ ብተመሳሳሊ 
መዓልቲ 14ሰነ 2013 ዓ.ም ንክካየድ ቦርዲ መረፃ ኣፍሊጡ 
በዚ መልክዑ እናተሰርሐ ይርከብ።

እቲ ቦርዲ በቢእዋኑ ዝህቦም መግለፅታት 
ከምዘመልክቶ ኣብቲ መረፃ ዝሳተፉ ሕፁያትን መረፅቲ 
ምዝገባን ተወዲኡ እዩ። ኣብቲ መረፃ ዝሳተፉ ፓርትታትን 
ውልቀ ተወዳደርቲ ምረፁኒ ጎስጓስን  ካብ 8 ለካቲት 
2013ዓ.ም ጀሚሩ እናተኻየደ እዩ። ክምዝገቡ ተባሂሉ 
ዝግመት ካብ  50ሚልየን ህዝቢ ውሽጢ ክሳብ ኸዚ 
36ነጥቢ 2ሚሊዮን መረፅቲ ከምዝተመዝገቡ ናይቲ ቦርዲ 
ሪፖርት የመልክት።

ናይቲ መረፃ ሰላምን ድሕንነትን  ፍትሓዊ ፣ተኣማንነት 
፣ኣሳታፍን ብሓፈሻ ነቲ መረፃ ንክዕወት ዓብይ ግደ ኣለዎ 
እዩ፣ምኽንያቱም መረፃ ድሕንነቱ ዝተሓለወን ሰላማዊ 
እንተዘይኾይኑ መመዘኒ ዲሞክራሲ ኣየማልእን። መረፃ 
ዘላቒ ሰላምን ህንፀት ዴሞክራሲን ወሳኒ እንተኾነ'ዉን 
ብባዕሉ ሒዝዎም ዝመፅእ ስግኣት ኣለዉ። ነዚ'ውን 
ቕድሚ ኸዚ ኣብ ኣፍሪካ ፣ኤስያን ላቲን ኣሜሪካ ሃገራት 
ምስ መረፃ ተደሓሒዙ ዝተፈጠሩ ብዙሓት ፀገማት 
ምጥቃስ ይካኣል እዩ።

ናብ ኣህጉርና ኣፍሪካ እንትንምለስ ታሕሳስ 

2007 ኣቆፃፅራ ፈረንጂ ኣብ ኬንያ ኣብ ዝተገበረ መረፃ 
ብዝተፈጠረ ሁከትን ናዕብን ልዕሊ ሓደ ሽሕ ዝኾኑ ሰባት 
ህይወቶም እንትስእኑ ልዕሊ 500ሽሕ ካብ መረበቶም 
ንክመዛበሉ ምኽንያት ኾይኑ እዩ። እዚ ድማ ንኬንያ ክሳብ 
ኸዚ መረፃ ብዝመፀ ቑፀሪ ኣብ ዜጋታት ስግኣት ንኽፍጠር 
ኣጋጣሚ ኾይኑ ተመዝጊቡ እዩ።

ኣብ ኢትዮጵያ መረፃ ንጎንፂ መልዓሊ ክኸውን 
ይኽእል እዩ ኢሎም ዝሰግኡ ቑፅሪ ዜጋታት ቀሊል 
ኣይኮነን። ነዚ 'ውን 1997ዓ.ም ኣብ ዝተኻየደ ሃገራዊ 
መረፃ ተደሓሒዙ ኣብቲ እዋን ዝተፈጠረ ንስግኣት ከም 
መጠናኸሪ ሓሳብ ተገይሩ ዝጥቀስ እዩ። ኣብ ኢትዮጵያ 
ታሪኽ 1997ዓ.ም ብብዙሕ መልክዑ ታሪኻዊ መረፃ ነይሩ 
እንተተብሃለ ምግናን ኣይኸውንን። እዚ መረፃ ኣብ መንጎ 
ፓርትታት  ምንሕናሕ ዝተርኣየሉ ካብ ምዃኑ ንላዕሊ 
ብብዙሓት ዜጋታት ተሰፋ'ውን እንተኾነ ተራእዩ ዝሓለፈ 
መረፃ እዩ። ኾይኑ ግና ድሕሪ እቲ መረፃ ብዝተልዓለ 
ዘይምርግጋዕን ብናዕብን ብርክት ዝበሉ ንፁሃን ህይወቶም 
ዝሳኣንሉን ብዙሓት ዝተኣሰርሉ ኣጋጣሚ ነይሩ።እዚ 'ውን 
እቲ መረፃ በሰላ ሓዲጉ ንክሓልፍ ገይሩ እዩ።

በዚ ከይተወሰነ ድሕሪ 1997 ዓ.ም ዝካየዱ መረፃታት 
ብፖለቲካ ባይታ ምፅባብ ምኽንያት ነፃን ፍትሓውን 
ዘይነበሩ ካብ ምዃኖም ንላዕሊ ህዝቢ'ውን ካብ ፍርሓት 
ዘይተላቐቐሉ ኩነታት ከምዝነበረ ዝዝከር እዩ። እዚ ዘርኤና 
ከም ኢትዮጵያ ዝበሉ ዲሞክራስያዊ ባህሊ ዘይብሎም 
ሃገራት ምስ መረፃ ዝተድሓሓዙ ዘይምርድዳእን ጎንፅታትን 
ምፍጣሮም ሓድሽ ከምዘይኾነ እዩ። እዚ ኣብቲ ዘፈር 
ዝተገበረ መፅናዕቲ የረጋግፁ እዮም።

ምስ መረፃ ዝተደሓሐዙ ጎንፅታት ይትረፍ 
ዲሞክራሲያዊ ባህሊ ዘየዳበሩ ሃገራት ናይ ዲሞክራሲ 
ተምሳሌት ተባሂሎም ዝፍለጡ ሃገራት'ውን ከጋጥም 
ከምዝኽእል 2020 ኣቆፃፅራ ፈረንጂ ኣብ ኣሜሪካ ኣብ 
ዝተኻየደ መረፃ ፅቡቕ ኣብነት እዩ። በዚ መረፃ ሪፐብሊካን 
ፓርቲ ወኪሎም ኣብቲ መረፃ ዝተወዳደሩ ፕሬዝዳንት 
ኣሜሪካ  ትራምፕን ደገፍቶምን እቲ መረፃ ተጭበርቢሩ 
እዩ ኢሎም  ብዘቕረብዎ ክሲ ምኽንያት ንነዊሕ ኣዋርሕ 
ዝፀንሐ ዘይምርግጋዕን ጎንፅን ክፍጠር ኽኢሉ እዩ። እዚ 
ዘረድእ መረፃ ኣብዝሓ እዋን ፍፁም እዩ ኢልካ ምድምዳም 
ከምዘይካኣል እዩ።

ሰላምን ድሕንነትን ኣብ እዋን መረፃ እንትሕሰብ ሓደ 
መረፃ ድሕንነቱ ዝተሓለወን ሰላማውን ንከይኾን ዝገብሩ 
ኩነታት ከምዘለዉ ዝፍለጥ እዩ። ምስ መረፃ ዝተደሓሓዙ 
መልዓሊ ጎንፅታት ብዝምልከት ወርልድ ቪዥን  ዝተብሃለ 
ዓለም ለኸ ገባሪ ሰናይ ትካል ሰራሕተኛን ኣብዚ ኸዚ እዋን 
ኣብ ዙርያ ሰላም ኣብ ደቡብ ሱዳን ሞያዊ ግልጋሎት 
እናሃቡ ዘለዉ ኣይተ ብሩክ ከበደ ምስ ፕራይም ሚድያ 
ኣብ ዝገበርዎ ቃለመሕተት ከምዝገለፅዎ ምስ መረፃ 
ተደሓሒዙ ሰላም ክዝረግ ዝኽእለሉ ምኽንያት ዘርዚሮም 
እዮም።

ንሶም ከምዝብልዎ ኣብ ጎስጓስ መረፃ ፓርትታትን 
ሕፁያትን ንደገፍቶም ዘመሓላልፍዎ ስምዒታዊ ዝገብር 
ዝርርብን ካብ ሓቂ ዝራሓቀ ፖለቲካዊ ክርክር እቲ 
ሓደ መልዓሊ ጎንፂ ክኸውን ይኽእል እዩ። ብፍላይ 
ድማ ፖለቲካዊ ኣሰላልፋን ኣወዳድባን ካብ መንነት 
ብሄር ምትእስሳር እንተሃልይዎ ፖለቲካ ፓርትታት ዘሎ 

መረፃን ሰላምን
ምፍልላይ መሰረት ገይሮም ደገፍቶም ብምቕስቃስን 
ናብ ስምዒት ንክኣትዉ ብምግባር ምኽራር ንክፍጠርን 
ኩነታት ናብ ደም ምፍሳስ ጎንፂ ንከምርሕ ምኽንያት 
ክኾኑ ከምዝኽእሉ ኣገንዚቦም እዮም።

ምስ እዚ ተደሓሒዙ ሓደ ሓደ ፓርትታት ምስዓር 
ጥራሕ ከም ሽቶ ገይሮም ናብ መረፃ እንተኣትዮም ውፅኢት 
መረፃ ካብ ዝሓሰብዎ ወፃኢ እንተኾይኑ ንምቕባል ድልዋት 
ተዘይኾይኖም እቲ ኩነታት ናብ ጭቕጭቕን ምክራርን 
ተቐይሩ ጎንፂ እዩ ዝወልድ። ከም ኣይተ ብሩክ ገለፃ፣  ኣብ 
እዋን ጎንፂ ዝፍጠር  ልዕልነት ሕጊ ዘይምኽባር ዜጋታት 
ብመንግስቲ እምነት ብምስኣን ንወፃኢ ኢድ ኣታውነት በሪ 
ይኸፍቱ እዮም።

ድሕንንትን ሰላምን መረፃ ካብ ዘተኣጓጉሉ ጉዳያት 
ካልኦት ዝጥቀስ ብዝተፈላለየ ምኽንያት ኣብቲ መረፃ 
ንከይሳተፉ ዝተገበሩ ፓርትታት ፖለቲካ ደገፍቶምን 
ካልኦት እቲ መረፃ ንከይካየድ ዘይደልዩ ኣካላት ክፈጥርዎ 
ዝኽእሉ ተንኮል ጎንፂ እዩ። ብተወሳኺ ኣካላት መረፃ 
ኣፈፀምቲ ነፃ፣ዘይሻራዊን ግልፅነት ዝጎደሎ ኣሰራርሓ 
ኣሎ ተባሂሉ ዝእመን እንተኾይኑን ብህዝብን ፖለቲካን 
ፓርትን እምነት ዘይዋሃቦ ትካል እንተኾይኑ እዚ ኣብ 
ሕብረተሰብ ቕሬታ ፈጢሩ ቅድምን ድሕርን እቲ መረፃ 
ምድንጋር መልዓሊ ምዃን ዕድሉ ልዑል ክኸውን 
ከምዝኽእል ኣረዲኦም።

ብተመሳሳሊ ኣኽባሪ ፀጥታ ኣካላት ኣብቲ ከይዲ 
መረፃ ነፃን ፣ዘይሻራዊ  ኾይኖም ሓላፍነቶም ተዘይወፂኦም 
ንጎንፂ  ክህልዎም ከምዝኽል ተዛሪቦም ፣ብምዃኑ 

መረፃን ...11

ተቐባልነት ዘለዎን ካብ ፀገም ዝራሓቐ መረፃ ንምግባር  
ዓቕምን ሞያዊ ብቅዓት ዘለዎ፣ግልፅነት ዘለውዎ ፣ ዘይሻራዊ 
ትካላዊ ነፃነት ሃልይዎ ዝንቀሳቐስ ሕጊ ኣፈፃምን ኣካል 
ፀጥታ ንመረፃ ዕውትነት ከም ሓደ ቅድመ ኩነታት ዝቕመጥ 
እዩ። እዚኦም ቅድመ ኩነታት ኣብዘይተማለአ እቲ መረፃ 
ንምድንጋርን ጎንፅን ንምፍጣር ዓብይ ግደ ኣለዎ።

ብዙሓት መፅናዕቲ ከምዝገልፅዎ ናይ ሃገርና 
ምምሕዳር ፖለቲካ ዘይቤ ምስ መረፃ ተዳሓሒዙ ዝፍጠሩ 
ጎንፂ ዘጋድዱ ምኽንያት ክኾኑ ይኽእሉ እዮም። ንኣብነት 
ናይ ሕብረተሰብ ልምዓታዊ ተጠቃሚ ዘግለሉ ፣ካብ 
ብቕዓት ንፖለቲካ ተኣማንነት ቕድሚት ዝህብ ፣ግዕዝይና 
ዘበረታትዕ ፣ልዕልነት ሕጊ ምኽባር ቖራፅነት ዘይብሉ 
መንግስቲ  ስልጣን ዝሓዘሉ ሃገር ውሽጢ ዝካየድ መረፃ  
ድምፅታት ምዕፋን ክገብር ከምዝኽእሉ ገሊፆም።

እዚ'ውን ኣብ ከይዲ መረፃ ኣብ ስልጣን ዘሎ 
መንግስታዊ ምምሕዳር ብምዃን ብዝተፈላለዩ ናይ 
ጥቅሚ ምትእስሳር እቲ ኣመራርሓ ኣብ ስልጣን ንኽቅፅልን 
ዝደልዩን ፣እቲ ኣመራርሓ ካብ ስልጣን ንክላዓል 
ሓይልታት ቅሬታን ምክፍፋልን ፈጢሩ ናብ ናዕቢ ከምርሕ 
ከምዝኽእል ኣገንዚቦም። ካብዚ ብተወሳኺ ተዓዘብቲ 
መረፃ ዝተዛበዐን ሚዛን ዝጎደሎን መግለፅን ሪፖርትን ምስ 
መረፃ ተዳሓሒዙ ንዝላዓሉ ጎንፅታት ዝገብሮ ኣስተዋፅኦ 

ዝናዓቕ ኣይኮነን ።
ከምዝፍለጥ ሃገርና ኣብዚ ግዘ ብብዙሕ ፈተንቲ 

ኩነታት ውሽጢ ትርከብ። ኣብ ዝተፈላለዩ ከባብታት 
ዝፍጠሩ ፀገማት ከምኡ 'ውን ምስ ህዳሰ ግድብ 
ዝተድሓሓዘ ብግብፂ፣ሱዳንን ኣሜሪካን ሓዊሱ ኣብ ሓደ 
ሓደ ምዕራባውያን ሃገራት እናተገበሩ ዘለዉ ናይ ሓሶት 
ፕሮፓጋንዳ ዲፕሎማሲያዊ ፅዕንቶ ኣብ እዋን መረፃ 
ፅላሎም ከየፅልሉ ጥንቃቐ ምግባር የድሊ።

ኣብ እዋን መረፃ ዘጋጥሙ ጎንፅታት ንምቕራይ 
ተናሓናሕቲ ፖለቲካ ፓርቲታት ዓብይ ሓላፍነት ኣለዎም። 
ነዚ'ውን ጎስጓስ መረፃ ካብ ጎንፂ ዘለዓዕሉ ዝርርብን 
ሓሶት ዝተመልኦም ታሪኻት ክቑጠቡ ከምዘለዎም 
፣ደገፍቶም'ውን ውፅኢት መረፃ ብፀጋ ንክቕበሉ ግንዛበ 
ክፈጥሩ ኣለዎም።

ምስቲ መረፃ ምክያድ ተደሓሒዙ ጎንፂ ንክፍጠር 
ዝፅበዩ ሓይልታት ከምዘለዉ ብምሕሳብ ኹሎም 
ፓርትታትን ጉዳዩ ዝምልከቶም ኣካላት ንሃገር ሓድነት 
ቐዳምነት ክህቡን እዚ ኣፀጋሚ ብጥበብን ምስትውዓልን 
ምሕላፍ ከምዘለዎም ገሊፆም። ሕብረተሰብን ካልኦት 
መዳርግቲ ኣካላትን ጥንቓቐ ብዝተመልኦ ታሪኻዊ 
ሓላፍነቶም ክዋፅኡ ከምዝግባእ ኣይተ ብሩክ ከበደ ሞያዊ 
ምኽሮም ኣመሓላሊፎም እዮም።(ፍልፍል፣ ግዜኢ)                                        

መረፃን...

ብሓምላዋይ ልምዓት ንምትእስሳር እትገብሮ ዘላ ፃዕሪ 
ኣደኒቖም፡፡ማሕበረሰብ ዓለም ነዚ ኢትዮጵያ እትገብሮ 
ዘላ ፃዕሪ ክድግፍ ፃውዒት ኣቅሪቦም፡፡ 

ኣብ ኢትዮጵያ ኣምባሳደር እስራኤል ኣለልኝ ኣድማሱ 
ኢትዮጵያ ንሓድነት ኣፍሪካ ርኡይ ኣስተዋፅኦ ምግባራ 
ኣፍሊጦም፡፡እዚ ኣስተዋፅኦ ብሓምለዋይ ሓድጊ ኣቢልካ 
ንምድጋም እናፃዕረት ምዃና ኣዛኻኺሮም፡፡

እስራኤል ንሓምለዋይ ልምዓት ትኹረት ካብ ዝህቡ 
ሃገራት ተጠቃሲት ምዃና ብምግላፅ ምስ ኢትዮጵያ 
ብሓባር ከትሰርሕ ከምዝኾነት ተዛሪቦም፡፡ 

ተወካሊ ትካል ሕቡራት መንግስትታት ልምዓት 
ኢንዱስትሪ ፓትሪዚያ ካላብሮ ብወገኖም ኢትዮጵያ ምስ 
ከም ሶማልያ ዝበሉ ልዑል ድርቒ ካብ ዘጋጥሞም ሃገራት 
ብሓምለዋይ ልምዓት ንምትእስሳር እትገብሮ ፃዕሪ ዝድገፍ 
ተግባር ምዃኑ ገሊፆም፡፡

‹‹ስራሕ ሓምለዋይ ልምዓት ኣብ ናይ ኩልና ዝኾነት 
ምድሪ ዝሰርሕ ብምዃኑ ዶብ ተሳጋሪ ክኸውን ኣለዎ›› 

ኢሎም፡፡ምስ እዚ ተተሓሒዙ ኩሉ ማሕበረሰብ ዓለም 
ፃዕሪ ኢትዮጵያውያን ክድግፍ ከምዘለዎ ተዛሪቦም፡፡ 

ኣብ ኢትዮጵያ ኣምባሳዶር ዩክሬን ኣማኻሪ ዶክተር 
ኣሌክሳንዶር ዶብ ኢትዮጵያ ንሓምለዋይ ልምዓት ዝሃበቶ 
ትኹረት ዕውት ክኸውን ማሕበረሰብ ዓለም ብሓባር 
ጠጠው ክብል ከምዘለዎ ተዛሪቦም፡፡ ሃገሮም ዩክሬን ነቲ 
ፕሮጀክት ከምትድግፎ ገሊፆም፡፡

ኢትዮጵያ ምስ ጎረቤት ሃገራት ብሓምለዋይ ልምዓት 
ንምትእስሳር እትሰርሖ ስራሕ ካብ እትኽተሎ ፖሊሲ 
ጉዳይ ወፃኢ ዝፍልፍል እዩ ዝበላ ድማ ሚኒስትር  ዲኤታ 
ጉዳይ ወፃኢብርቱካን ኣያኖ እየን፡፡ 

መርሃ ግብሪ ሓምለዋይ ዓሻራ ኣብዝኾነት ጎረቤት 
ሃገር ዘጋጥም ድርቒ ኣብ ኢትዮጵያ ፅዕንቶ ምብፅሑ 
ዘይቐሪ ምዃኑ ተሓሳቢ ዝገበረ ምዃኑ ኣብሪሀን፡፡  እቲ 
መርሃ ግብሪ ‹‹ ምብድዳል እንተይኮነስ ምትሕብባር›› 
ዝብል ናይ ኢትዮጵያ ዲፕሎማስያዊ ሓሳብ ዘጠናኽር እዩ 
ኢለን ክብል ግዜኢ ፀብፂቡ፡፡ 

ኢትዮጵያ

ሕጊ ዕርያ እዩ)፡፡
ኣብ ዘመናዊ ሕጊ ብገበን ኰነ ብፍትሃብሄር ብዕርቂ 

ልውድኡ ኣንቀፃት ምህላዎም ዕርቂ እንደርታ መገዲ ውሳነ 
ምዃኑ መገላገሊ ፍርዲ ልበሃል ተመሳሳሊ ብሞንጎኛ (3ይ 
ወገን) ናይ መሰማምዒ አንቀፅ ምህላዉን ኸዚ ኣብ ቐረባ 
ኣብያተ  ፍርዲታት ብትልሚ ባህላዊ ዕርቂ ይሰርሓሉ 
ምህላውን፤ዕርቂ ሓዳር መልዕሎ ልበሃል ተመሳሳሊ ኣንቀፅ 
ምህላዉ(ንብረት ቕድሚ ሓዳር) ወዘተ… ምስ ዘመናዊ 
ሕጊ ለለዎ ምትእስሳር/ዝምድና/ የርእየና፡፡

እቲ ኻሊእ ኣይነት ዕርቂ ድማ ቕድሚ ተኽኒ/ጐንፂ/ 
ወይ ድማ ጐይቒ ልፍፀሙ ብዓሌት፣ ጎረቤት፣ ብወሰን 
ወዘተ… እቶም ዋና ዋና እዮም፡፡ ዕርቂ ተለይመሸየ፣ 
ተለይፀልመተ፣ ቕድሚ ጕድኣት፣ በደል ቕድሚ ምብፅሑ 
ዕርቂ ምፍፃም ማለት እዩ፡፡ ኣብ ዕርቂ እንደርታ ልተፈለጠ 
ጐንፂ ተዀይኑ፣ ዕርቂ ልፍፀም ብፍቃድ፣ ድሌት ተጓነፅቲ 
(በዳልይ ተበዳልይ) ወይ ዓሌት እዩ፡፡ ትዅረት ካብ 
ልወሃቦም ሓደ ብኽትትል፣ ካብ ትዕዝብቲ ወይ ብጥቆማ/
ሓበሬታ ውልቀ ሰባት ለይቓሪ ሓደገኛ ቕድመ ጐንፂ 
ምልክታት ተሃልዮም ቐልጢፎም ክእረሙ ይገብር፡፡፡ 

እዚ ምናዳ እቲ ጐንፂ ምስ ጎረቤት፣ ጕጅለታት 
ወይ ዓሌት እንተዀይኑ፤ ብትኹረት ተራእዩ ምልክት 
ወይ ሓበሬታ ምስ በፅሖም፤ ቀልጢፉ ብዕርቂ ክውዳእ 
ብምግባር፤ ክፍጠር ልኽእል ኸቢድ ጕድኣት አቐዲሞም 
ብምትንባይ፤ ክመክን ልገብሩሉ መገዲ እዩ፡፡ ኣብ ሞንጎ 
ጕጅለ ወይ ዓሌት ውጥረት ጐንፂ  ተሃልዩ፣ ‹‹ናይ ደገ 
ፀላኢ ብቐሊሉ ንኸጥቅዕ ምቹው ክኸውን ስለልኽእል፤ 
ቐልጢፍኹም ዕፀዉ/ዕረቑ›› ይበሃል፡፡

ኣብ መዋስንቲ፣ ሕዛእቲ ምስ ብሄር ወይ ከባቢ 
ተዀይኑለ፤ተመሳሳሊ ምልክታት ሓበሬታ እንተበፂሑ፤ 
ብገንኡ ብምርኣይ ምንም ቕርሕንቲ ተለይተፈጠረ ክእረም 
ይግበር ክብል ብዝርዝር የረድአና እቲ መፅናዕታዊ 
ፅሑፍ፡፡ ንኣብነት’ውን ኣብ ገረብ ደልገና በዕርቂ እንደርታ 
ልተገበረ ዕርቂ ቐፂ ዘሎ እዩ፡፡

ኣብ ገረብ ደልገና ዝተገበረ ዕርቂ ናይ ቐረባ ታሪክ እዩ፡
፡ ኣብ ዋዕላ 1ይ ወያነ፣ ወራር ጋዝ ልሓዋሩ ልተወገደሉ 
እንትኾን ኣብ 1933 ዓ.ም. ወራሪ ጣልያን ብሓርበኛታት 
ወለድና ድሕሪ ምብራሩ፣ ስርዓት ሃይለስላሴ ተመሊሱ፡
፡ በቲ ልፀነሐ በዝባዚ ስርዓት ክቕፅል ተጀሚሩ፡፡ በዚ 
ምኽንያት ኣብ ትግራይ ሓዱሽ ናይ ኣይግዛእይ መንፈስ 
ወያነ ኣንፃር እቲ ስርዓት ምልዓሉ ይፍለጥ፡፡ ቕድሚ ዅሉ 
ኣብ መላእ ፸ እንደርታይ ራያይ ልተጀመረ ምንቅስቃስ 
ወያነ (1ይ ወያነ) ላሰፈሐ፣ ገርዓልታ፣ ኽልተ ኣውላዕሎ፣ 

ተምቤን ላተስፋሕፍሐ ልመፀ ገባር ወየንቲ ትግራይ 
ብሓደ ዀይኖም ብስሩዕ ኣዋጅ ዓረና ኢሎም፡፡ ገረባት 
መሪፆም ተላዒሎም፡፡

ኣቦ ገረባት፣ አቦ ጋዛት እንደርታ ሓይሊ ልምትእኽኻብ 
ሓዱሽ ብልሓት ብምፍጣር፣ ‹‹እቲ ቃልሲ ወያነ ምሉእ 
ልክዀን፣ ልክንዕወት እዞም  ናይ ቖላ ዓፋር ኣሕዋትና 
ክድምበሩና ኣለዎም›› ኢሎም መኸሩ፡፡ 

መራሒ ቐዳማይ ወያነ፣ ብላታ ሃይለማርያም ረዳ 
ብልነበሮም ብቕዓት  ምእማን ተጠቒሞም  ልዓፋር 
ሐዊሶም ልዕለት ሕዳር 12/03/1934 ዓ.ም. ዓብይ ኣዋጅ 
ገነያ (ዋዕላ) ላብ ገረብ ደልገና ተኣወጀ፡፡ ኣብዚ ግዜ እዚ 
ኽልተ ኸበድቲ ጕዳያት ክፍተሓ ነይሩወን፡፡ ቐዳማይ፤ 
ወጀራት፣ ኣብ ልዕሊ ዓፋር ወራር ጋዝ ለካየዱሉ ወቕቲ 
ስለልነበረ ፈታኒ ነይሩ፤ ኻልኣይ፥ ዓፋር፣ ብወያናይ ገብረ 
ሓጎስ ወሰን ደርገዓጀን ዕርቂ ክተኣማመኑን ቀልጢፎም 
ክቕበሉን ብጣዕሚ ኸበዶም፡፡

ዓፋር ኣብ ወያናይ ገብረ ሓጎስ ወሰን ልነበሮም 
ጥርጣረ ልምእማን ብላታ ሃይለማርያም ረዳ ምእንተ ዕርቀ 
ሰላም፣ ምእንተ ሓድነት፣ ምእንተ ዕላማ፣ክብርቲ በዓልቲ 
ገዘኦም ምስ ልፎትዉዎም ደቆም መተኣማመኒ ኢሎም 
ለትሐዙሉ ታሪክ ለይርስዖ ዓብይ ፍፃመ ነይሩ፡፡

ኣብ መወዳእታ ዓፋር ምስ ወየንቲ ተጋሩ ኣብ ገረብ 
ደልገና ተሰማሚዖም፣ ሓደ ዀይኖም ዓረና ኢሎም፥ 
ምስ ዓፋር ልነበረ ጕዳይ ቘፀሮ ሒዞም ፡፡ ልኻልኣይ 
ግዜ ድሕሪ ወርሒ ታሕሳስ 16/04/1934 ዓ.ም. ዅሉ 
ክግነ ተፀወዐ፡፡ ኣብዚ ግዜ ባህላዊ  ወራር ጋዝ ልሓዋሩ 
ልክቐሪ፣ ከይወሩለ ከይውረሩለ ናይ መወዳእታ ዋዕላ 
ስምምዕነት ዕርቂ  ብሙሉእ ልቢ ተቐባልነት ረኺቡ 
ተፈፂሙ፡፡ ኣቦ ጋዛት ገዲም፣ ‹‹ብሳላ ዕርቂ እንደርታ፣ 
ብሰብ የለይ ሓንታ›› ተባሂሉ ክሻዕ ኸዚ ሓድነት፣ ፍቕሪ፣ 
ዘላቒ ሰላም ቐፂሉ፡፡

 ከምዚኦም ዝበሉ ኣዝዮም ኣድለይትን ረብሐኦም 
ልዑል ዝኾኑ መፅናዕታዊ ፅሑፋት፤ብዕምቆት ኣፅኒዖም 
ንዘቕርቡ ሙሁራት ከም ኣይተ መለስ ንዝበሉ ፍሉይ 
ምስጋና ይግበኦም፡፡ ምኽንያቱ ከምዚ ዝበለ ዓብዪን 
ቑልፊ  መፍትሒ ፀገም ከምዘለና ስለ ዘፍለጡና፤መንግስቲ 
ድማ ነዞም ጭቡጣትን ግልፂ መረዳእታታትን ትኹረት 
ገይሩ ብምርኣይን  ብቕልጡፍ ናብ ተግባር  ዝልወጡሉ 
መገዲ ከመዓራርይ ይግባእ እናበልና ብኣውርኡ ድማ 
ኹላትና ኢትዮጵያውያን ንሰላምናን ንረብሓ ህዝብናን 
ሃገርናን ግደና ክነበርክት ኣለና እናበልኩ ፀፅቡቑ ይምነ፡፡

ዕርቂ ሰላምን ፍቕርን ንህዝብና!

ትሕዝቶን

ኣዲስ ኣበባ፡- ‹‹ከም ኣቦታትና እንተተሓባቢርና ዝኾነ 
ይኹን ኣካል ኣይደፍረናን›› ክብሉ  ቐዳማይ ሚነስትር 
ዶክተር  ኣብይ ኣሕመድ ገሊፆም። ኢትዮጵያ ንምድኻምን 
ሓድነታ ንምንጋዕን ካብ ዝኾነ ይኹን ኣካል ዝህቀን 
ትንኮሳን ፅዕንቶን ብሓባር ክንምክት ይግባእ ክብሉ 
ኣምባሳደር ታዬ አጽቀስላሴ ተዛሪቦም፡፡

ቐዳማይ ሚነስትር ዶክተር  ኣብይ ፣ ኣብ ፓርክ 
ሓድነት ኣብተኻየደ መርሃ ግብሪ መጀመሪ ህንፀት ማእኸል 
ባህሊ ኣምሓራ ተረኺቦም መልእኽቲ እንተመሓላልፉ፣ 
ኣብ ኢትዮጵያ ዘደንቑ ክዙናት መዓድናት ይሃልዉ'ምበር 
ካብ ምርእኣይ ሓሊፉ ኣብ ረብሓ ምውዓል ከምዘይተኸኣለ 
ገሊፆም።

‹‹እዚ ከይኸውን ካብ ውሽጢ ዓዲ ጥራሕ ዘይኮነስ 
ካብ ወፃኢ'ውን ክፋእ ዝሰርሑልና ሓይሊታት ኣለዉ›› 
ዝበሉ ዶክተር ኣብይ፣ ኢትዮጵያ ሃፍታም ቆልዓ ዝሓዘለት 
ድኻ ኣዶ ብምባል ገሊፆምዋ።

ሕቶ ኢትዮጵያ ብሓባር ምልማዕን ምምዕባልን 
ከምዝኾነ ብምግላፅ፣ ኢትዮጵያውያን ደቂ ሃፋትም 
እናሓዘልሉ ምዕባይ ዘይኮነስ ነኒሕድሕዶም እናተኾላለሱ 
ብሕብረት ምምዕባል፣ ምልዋጥን እንትተርፎም ምድጋፍን 
ዝኽእሉሉ ዓቕሚ ምፍጣር ከምዝከኣል ኣብሪሆም።

ከም ኣቦታትና እንተተሓባቢርና ዝኾነ ይኹን ኣካል 
ክደፍረና ኣይኽእልን ዝበሉ እቶም ቐዳማይ ሚኒስትር፣ 
‹‹ናፅነትናን ክብርናን ሓሊና ንኢትዮጵያ ናብ ብራኸ 
ምዕባለ ንምውሳድ ብፍቕሪ፣ ብይቕሬታ፣ ብምትሕስሳብን 
ምድማርን ሓደ ብምዃን ተምሳሌት ኣፍሪካ ክንገብራ 

ይግባእ ክብሉ›› ምግላፆም ግዜኢ ፀብፂቡ።
ምክትል ከንቲባ ምምሕዳር ከተማ ኣዲስ ኣበባ 

ወይዘሮ ኣዳነች ኣቤቤ 
ንመህነፂ ማእኸል ባህሊ 
ኣምሓራ ዝኸውን 42 ሺሕን 
200 ካሬ ሜትሮ ቦታ ንርእሰ 
ምምሕዳር ክልል ኣህምሓራ 
ኣይተ ኣገኘሁ ተሻገር ኣብ 
ስነ-ስርዓት ምጅማር ማእኸል 
ባህሊ ኣምሓራ ኣብ ፓርክ 
ሓድነት ኣረኪበን።

ኣብ ዝተፈላለዩ ከባቢታት 
ዝስርሑ ትካላት ልምዓት፣ 
ሰባት ተቐራሪቦም ንኽሰርሑ፣ 
ህዝቢታት ንኽቀራረቡን ኣብ 
ሓበራዊ ህንፀት ሃገር ጉልበት 
ከምዝኾኑን እተን ምክትል 
ከንቲባ ገሊፀን፡፡

‹‹ካብ ዝፈላለዩና 
ኣናእሽተይ ጉዳያት ንላዕሊ 
ሓደ ኣብ ዝገብሩና ኣእላፍ 
ጉዳያት ብሓባር ክንሰርሕ 
ኢና›› ዝበላ ወይዘሮ ኣዳነች 
ኣቤቤ፣ ነዚ ድማ ኣዲስ ኣበባ 
ማእኸል ልምዓትን ቱሪዝምን 
ኢትዮጵያ ንምግባር ብፍሉይ 

ትኹረት እናተሰርሐ ከምዝኾነ ተዛሪበን፡፡
ኣይተ ኣገኘሁ ተሻገር ብግደኦም፣ ምምሕዳር ከተማ 

‹‹ ከም ኣቦታትና እንተተሓባቢርና ዝኾነ ይኹን 
ኣካል ኣይደፍረናን ››

- ቐዳማይ ሚኒስትር ዶክተር ኣብይ ኣሕመድ
ኣዲስ ኣበባ እቲ ማእኸል ባህሊ ጋህዲ ንኽኸውን መህነፂ 
ቦታ ብምሃቡ ከምዘመስገኑ ካብ ቤት ፅሕፈት ፕሬስ 
ሴክሬታሪያት ምምሕዳር ከተማ ኣዲስ ኣበባ ተገሊጹ፡፡

ኢትዮጵያ ንምድኻምን ሓድነታ ንምንጋዕን ካብ 
ዝኾነ ይኹን ኣካል ዝህቀን ትንኮሳን ፅዕንቶን ብሓባር 
ክንምክት ይግባእ ክብሉ ኣምባሳደር ታዬ አጽቀስላሴ 
ተዛሪቦም።

ኣብ ውድብ ሕቡራት መንግስታት ቀዋሚ 
መልእኽተኛ ኢትዮጵያ ኣምባሳደር ታዬ ኣፅቀስላሴ፣ 
ኣብ ኣሜሪካ ኒውዮርክ፣ ኮኔክትከት ከምኡ'ውን ካልኦት 
ስቴታት ምስ ዝነብሩ ኢትዮጵያውያንን ትውልደ 
ኢትዮጵያዊያንን ኣብ ኢትዮጵያ ብዛዕባ ዘሎ እዋናዊ 
ኩነታት ብዝምልከት ብዌብናር ተዛቲዮም።

ዕላማ እቲ መድረኽ፥ ኣብ እዋናዊ ኩነታትን 
ምዕራባዊያን ኣብ ልዕሊ ኢትዮጵያ ዘርእይዎ ዘለዉ 
ዘይግቡእ ኢድ ኣታዉነትን ማእኸል ዝገበረ ኢዩ። ኣብቲ 
ዘተ ህዳሰ ግድብን መበል ሻድሻይ ሃገራዊ ምርጫን 
ተዳህሲሱ።

ብፍላይ ሴኔት ኣሜሪካ ኣብ ዝሓለፉ መዓልታት 
ዘውፀኦ ውሳነ እንታይነት፣ ብቤት ምኽሪ ፀጥታ 
ውድብ ሕቡራት መንግስታት ዝቀርቡ ዝነበሩ ዛዕባታት 
ብዝርዝር ዘረድኡ ኣምባሳደር ታዬ ኣፅቀስላሴ፣ ኢትዮጵያ 
ንምድኻምን ሓድነታ ንምንጋዕን ካብ ዝኾነ ይኹን ኣካል 
ዝህቀን ትንኮሳን ፅዕንቶን ብሓባር ክንምክት ይግባእ 
ኢሎም ክብል ኢቢሲ ፀብፂቡ።

 ወጋሕታ ዜና

ስፖርት
 ወጋሕታ

መኣዲ ጥበብ

ትሕዝቶን...11

ብቤት ሕትመት ብርሃንን ሰላምን ተሓቲሙ

መሰረት ገ/ዮሃንስ

ኣብ ቐፃሊ 2014 ዓ.ም ንሕንሕ ቤትኪንግ ፕሪሚየር 
ሊግ ኢትዮጵያ ክለባት ክልል ትግራይ ናብ መድረኽ 
ንክምለሱ ፃዕሪ እናተገበረ ከምዝኾነ ተገሊፁ፡፡ኣብ 2013 
ዓ.ም  ቤትኪንግ ፕሪሚየር ሊግ ኢትዮጵያ ዘይተኻፈሉ 
ሰለስቲኦም ክለባት ክልል ትግራይ ማለት እውን መቐለ 
ሰብዓ እንደርታ ፣ወልዋሎ ዓዲ ግራት ዩኒቨርሲቲን ስሑል 
ሽረን ኣብ ቐፃሊ ዓመት ናብ ንሕንሕ ንክምለሱ ብምሕሳብ 
ፌደሬሽን ኩዕሶ እግሪ ኢትዮጵያ ምስቶም ክለባት ርክብ 
ከምዝጀመረ ተገሊፁ ፡፡

ኣብ 2013 ዓ.ም ቤትኪንግ ፕሪሚየር ሊግ ኢትዮጵያ 
ኣብ ክልል ትግራይ ዝርከቡ ሰለስተ ክለባት ብዝተፈጠረ 
ፀገም ፀጥታ ምኽንያት ኣብቲ ሊግ ዘይተሳተፉ  
ብምቕራዮም እቲ ንሕንሕ ብ13 ክለባት ዝተገበረ 
ከምዝነበረ ዝፍለጥ እዩ፡፡ኣብ 2012 ዓ.ም  ኣብቲ ሊግ 
ዝሳተፉ ዝነበሩ ኣብ ሎሚ ፕሪሚየር ሊግ ዘይተሳተፉ 
ዝተረፉ ክለባት ኣብ 2014 ናብቲ ሊግ ተመሊሶም ክፃወቱ 
ከምዝኽእሉ ቅድሚ ኸዚ ከምዝተገለፀ ዝዝከር እዩ፡
፡ ፌዴሬሽን ድማ ምስቶም ክለባት  ርክብ ከምዝጀመረ 
ናይቲ ቤት ፅሕፈት  ሓላፊ ኣይተ ባህሩ ጥላሁን ንሶከር 
ኢትዮጵያ ተዛሪቦም እዮም፡፡

እቶም ሓላፊ ምስ ስራሕ ኣስፈፀምቲ ብምዃን 
ምስቶም ክለባት  ርክብ ጀሚርና ኢና ፣ርክብና ኸዚ 
እውን ኣጠናኺርና ቀፂልና ኢና፣ክምለስሉ ዝኽእል መገዲ 
ሰፊሕ እዩ ብምባል ንሶከር ኢትዮጵያ ተዛሪቦም እዮም፡፡

ፌደሬሽን ኩዕሶ እግሪ ኢትዮጵያን ሊግ ካምፓኒ ናይ 
ክልል ትግራይ ሰለስቲኦም ጋንታታት ኣብ 2014 ዘመን 
ንሕንሕ ብፕሪሚየር ሊግ ዝሳተፉ እንተኾይኖም ኣብ ናይ 
ሎሚ ዓመት ኣብ ሰለስቲኦም ምድብ ኻልኣይ ኾይኖም 
ዝወድኡን ካብ ፕሪሚየር ሊግ ዝወረዱ ሰለስተ ክለባት 
መፍለይ ፀወታ ንምግባር ከምዝተሓሰበ ዝፍለጥ እዩ፡፡

ኾይኑ ግና እቲ ፌዴሬሽን ኸዚ ክልል ትግራይ ክለባት 
ንምዝርራብ ዝጀመሮ ምቕስቃስ ውፅኢታዊ ኾይኑ እቶም 
ጋንታታት እንተተመሊሶም እዚ ትልሚ  ኣይሰርሕን፡
፡ ቢሮ ክልል ትግራይ መናእሰይን ስፖርትን ሰለስቲኦም 
ክለባት ስፖርት ናብ ንሕንሕ ንክምለሱ በጀት ንክምደብ 
ፃዕሪ እናገበረ ከምዝኾነ ዘገባ ሶከር ኢትዮጵያ የመልክት፡፡

ሰለስቲአን ጋንታታት  ትግራይ ኣብ ቀረባ ዓመታት 
ኣብ ፕሪሚየር ሊግ ካብ ምስታፍ ንላዕሊ ጠንካራ 
ተናሓናሕቲ ከምዝኾኑ ዝፍለጥ እንትኾን ፣ብፍላይ 
መቐለ 70 እንደርታ ናይ 2012 ሊግ ቻምፒዮን ከምዝነበረ 
ኣይርሳዕን፡፡ ፌደሬሽን እግሪ ኩዕሶ ኢትዮጵያ ምስ ትግራይ 
ክልል ክለባት  ዝጀመርናዮ ዝርርብ ዕውት ተዘይኾይኑ 
እቶም ክለባት ናብ ንሕንሕ ተዘይተመሊሶም ኣብ ናይ 
ሎሚ ላዕለዎት ሊግ  ኣብ ሰለስተ ምድብ ኻልኣይ ብርኪ 
ሒዞም ዝውድኡ ጋንታት ካብ ፕሪሚየር ሊግ ካብ ዝወርዱ 

ሰለስተ ጋንታታት ዝፍለይሉ ፀወታ ትፅቢት ይግበር፡፡
ላዕለዎት ሊግ ንሕንሕ ምድብ ሓደ መከላከያ ብዓሰርተ 

ሽድሽተ ፀወታ ዝኣከቦም ሰላሳን ሸሞንተን ነጥብታት 
ፕሪሚየር  ሊግ ከምዝኣተወ  ቅድም ክብል ከምዝተረጋገፀ 
ዝፍለጥ እዩ፡፡ በዚ ምድብ ኣብ ኢትዮጵያ ኩዑሶ እግሪ 
ዓብይ ታሪኽ ዘለዎ ኢትዮ ኤሌክትሪክ ሰላሳን ኣርባዕተን 
ነጥቢ ሒዙ ኻልኣይ እንትኸውን መፍለይ ፀወታ ናይ 
ምፅዋት እድል ኣለዎ፡፡

ከተማ ኣዲስ ኣበባ ብዒስራን ኽልተን ፀወታ ሓምሳን 
ሓደን ነጥብታት ሒዙ ናብ ፕሪሚየር ሊግ ምሕላፉ ኣብ 
ዘረጋገፀሉ ኻልኣይ ምድብ ንሕንሕ ላዕለዎት ሊግ ሃምበሪቾ 
ዱራሜ ብኣርባዓን ኣርባዕተን ነጥቢ ኻልኣይ ብርኪ ዝሓዘ 
እንትኾን መፍለይ ፀወታ ናይ ምፅዋት ዕድል ክህልዎ 
ይኽእል እዩ፡፡ ሳልሳይ ምድብ ኣርባ ምንጭ ከተማ  
ብዒስራን ኽልተን ፀወታ ኣርባዓን ኽልተን ነጥቢ ሒዙ 

ክለባት ኩዕሶ እግሪ ትግራይ ቤትኪንግ ፕሪሚየር ሊግ 
ንምምላስ ፃዕሪ እናተገበረ እዩ

ፕሪሚየር ሊግ እንትኣቱ ኻልኣይ ብርኪ ዝርከብ ክፍለ 
ከተማ  ኮልፌ ቀራንዮ እዩ፡፡

ኣብ ላዕለዎት ሊግ ኻልኣይ ብርኪ ካብ ዘለዉ 
ጋንታታት ብመፍለይ ፀወታ ዝፃወቱ ፕሪሚየር ሊግ 
ኽልተ ወረድቲ ክለባት ቅድም ክብል ዝተፈለጡ እንትኾን 
ብመፍለይ ፀወታ ውፅኢት መሰረት ኣብቲ ሊግ ዝፀንሕሉ 
ዕድል ኣብ ኢዶም እዩ፡፡ ጅማ ኣባ ጅፋርን ኣዳማ ከተማ 
ካብ ፕሪሚየር ሊግ ምውራዶም ቅድም ክብል ዘረጋገፁ 
ጋንታታት እንትኾኑ መበል ዒስራን ሓሙሽተን ሰሙን 
መርሃ ግብሪ ውፅኢት ተየካተተ ዒስራን ኽልተን፣ ዒስራን 
ሓሙሽተን ሒዞም ንዘይምውራድ እናፃዓሩ ዘለዉ 
ወልቂጤ ከተማን ሲዳማ ቡናን መፍለይ ፀወታ ብምፅዋት 
ኣብቲ ሊግ ንምፅናሕ ብሕታዊ ተስፈኦም እዩ፡፡ እዚ ኹሉ 
ዝኸውን ግና ናይ ክልል ትግራይ ክለባት ናብ ንሕንሕ 
ምምላስ ተዘይኽኢሎም ጥራሕ እዩ፡፡

ትርሓስ ፍቃዱ

70 እንደርታ ሓደ ጥንታዊ ዓብዪ ግዝኣት ኣካል 
ሰሜናዊ ክፍሊ ሃገርና ኢትዮጵያ ዀይኑ፤ ክትነብረሉ 
ማቻ ልዀነ ኣየር ፀባይ ደጉዓ፣ ወይና ደጉዓይ ቖላይ ለለዎ 
ከባቢ እዩ፡፡ መነባብሮ እቲ ህዝቢ  ካብ ጥንቲ ጀሚሩ ኣብ 
ሕርሻ፣ ንግዲን ምርባሕ እንስሳን  ዝተመስረተ፣ባህላዊ 
ዕርቂ እንደርታ ንኹሉ ዕርያ ከምዝኾነን ኣብ ዝሓለፈ 
ሰሙን ፅሑፍና ጠቒስና ነይርና፡፡

ኣብ ናይ ሎሚ ፅሑፍና ድማ ዝርዝር ኸይድታትን 
ትሕዝቶታትን ዕርቂ እንደርታ  መፅናዕታዊ ፅሑፍ ኣይተ 
መለስ ሰለሞን ክንርኢ ኢና፡፡

እንደርታ ጥንታዊት ምስ ምዃና ተተሓሒዙ 
ዓዲ ቅዱሳን፣ ዓዲ ሊቃውንቲ፣ ካብ ጥንቲ ስልጡን 
ማሕበረሰብ ዘለዋ ምዃና ቀወምቲ ቅርስታት፣ ብዙሓት 
ስርዓተ ክብርታት፣ ባህልይ ታሪኽይ ሃም መረዳእታ 
ኾይኖም ይሕብሩ፡፡ ካብቶም ልፍለጡ ብዙሓት ስርዓተ 
ክብርታት ድማ መግለፂ መንነት፣ስልጣነ፣ ዲሞክራሲያዊ 
ኣተሓሳስባይ ተግባርይ ልዀኑ  ብህዝቢ እንደርታ 
ብሰፊሑ ልፍለጡ ባህላዊ ስርዓት ዕርቕይ ፍትሕይ ዕርቂ  
እንደርታ እቲ ዋና እዩ፡፡

ጥንታዊ ኣሰራርሓ መንበሪ ሰብ ገዛውቲ 
ሂድሞ (ሃዳሙ)እንደርታ፣ስንቂ ኣርሆታይ ብርኩታ 
እንደርታ፣ስርዓት ንግዲ ኣርሆ ጨው ኣርሆ 
እንደርታ፣ተመራፅይ ተፈታውይ ዓይነት ምግቢ ጎጎ 
(ሕምባሻ) እንደርታ፣ቐሊልን ምዕቡልን ላዛ ቋንቋ ትግርኛ 
ላዛ እንደርታን ኻልኦትን ይርከብዎም፡፡

ካብቶም መግለፂ ስልጣነ፥ ዲሞክራሲያዊ ባህላዊ 
ስርዓት እንደርቶት ሓደ፥ ምሕደራ ፸ እንደርታ (ሰብኣ 

እንደርታ) እዩ፡፡ ፸ እንደርታ ማለት፥ ካበየ ገረቡ 
(ከባቢኡ) ብህዝቢ ልምረፁ፣ ፸ (ሰብዓ) ዓበይቲ ዓዲ 
(ተወከልቲ) ይሕዝ፡፡ ፸ እንደርታ (ሰብኣ እንደርታ) ካብቲ 
መጠን ቑፅሪ ብላዕሊ፣  ስርዓተ ክብሪ እንደርቶት፣መግለፂ 
ጥንታዊ ታሪካዊ መለለዩ መንነት ዲሞክራሲያዊ ስርዓት 
እዩ፡፡

70 እንደርታ ብምኽንያት ግዜ ምንዋሕ  ምስ ግዝኣት 
(ምምሕዳር) ምፅባብይ ምስፋሕይ ለይልወጥ ቀዋሚ  ፸ 
(ሰብዓ) መጠን ቑፅሪ ተወከልቲ፤ እዚ ቝፅሪ ታሪክ ነዊሕ 
ዘበንን ትርጉም ለለዎ እምበይ ብኣጋጣሚ ወይ ብግምት 
ልተውሃበ ሃምለይዀነ ክፍለጥ ይግባእ ይብለና መቕረቢ 
እዚ መፅናዕታዊ ፅሑፍ ኣይተ መለስ ሰለሞን፡፡

ኣብ ዕርቂ እንደርታ እቲ ዕርቂ ንኸከናውኑ ዝምረፁ 
ተወከልቲ ኣብ ዓበይቲ ሃገራዊ ጉዳያት ልሳተፉ፣ ልመኽሩ፣ 
ልውስኑ ተሰማዕነትይ ተኣማንነትይ ለለዎም፣ ጠቓሚ 
ምኽሪ ሓሳብ ለቕርቡ፣ ሕጊ፣ ስሪት ለውፅኡ፣ ኣብ ፍትሒ 
ዕርቀ ሰላም ልሰርሑ፣ ሰብ ብልሓት፣ በሳላት ብምንባሮም 
ምስ ገዛኢ መደብ (ኣመሓደርቲ) ተሰማሚዖም ኣማኸርቲ 
ዀይኖም ለገልግሉ እዮም ይብለና ኣይተ መለስ፡፡ 

እዞም ለባማት፣ ዓበይቲ ዓዲ ብማሕበረሰብ እንደርታ 
ጥራሕ ለይዀነስ ብመላእ ትግራይ፤ ብበሳል ሓሳቦም፣ 
ኣንደበቶም፣ ፍትሓውነቶም፣ ተኸበርቲ፣ ተኣመንቲ 
ብምንባሮም ውሳነኦም፣ ምኽሮም ልምስማዕ ብሃንቀውታ 
‘’ዓበይቲ እንደርታ እንታይ በሉ?’’ ላተብሃሉ ይፍለጡ 
ነይሮም፡፡

እቲ መፅናዕታዊ ፅሑፍ ብዛዕባ መንቀሊ ጎንፂ 
እንተብራህርህ፤ መንቀሊ ጐንፅታት ማሕበራዊ፣ ስነ-
ቝጠባዊ (ኢኮኖምያዊ)፣ ስነ-ምምሕዳራዊ (ፖለቲካዊ) 
ኢልኻ ምዝርዛር ይከኣል ይብለና፡፡ 

ኣብዚ ካብ ዝርኣዩ ዓይነታት ጐንፂ፤ርሑስ ደም 
ብገርሂ (ኣጋጣሚ)ብዝፍጠር ስሕተት ዝርአ ጐንፂ 
እንትዀን ንቑፅ ደም ድማ ሕዱር ፅልኢ (ብቂም) ልፍጠር 
እዩ፡፡

ዕርቂ እዞም ጐንፅታት  ልፍፀመሉ ግዜ ልምውሳን፤ 
ብኣፈፃፅማን ዓይነትን እቲ ጐንፂ ዝውሰን ዀይኑ፣ 
ኣብ ሓፂር ግዜ (ህፁፅ) ዕርቂ ለድልዮ፣ብሓደገኛነቱ 
ግዜ ብምውሳድን ብብልሓትን  ህድእ ኢልኻ ልፍታሕ 
(ምፅራይ ለድልዮ) እናበልካ ይፍለ፡፡

ዕርቂ ልካየደሉ ዕለትይ ቦታይ፤ እንትንርኢ 
መብዛሕትኡ  ካብ ህፁፅ ዕርቂ ወፃኢ ኣብ በዓላት፣ 
ፀበላት፣ ድሕሪ ስነ  ስርዓት ቀብሪ ክካየዱ ይኽእሉ፡
፡ ዕርቂ ልፍፀመሎም ቦታታት ድማ፣ ኣብ ልሙድ እግሪ 
ፅላል ዳዕሮ ፣ኣብ ወሰን  ፀገም ልተፈጠረሉ ቦታ ፣ጕድኣት 
(ጐንፂ) ኣብ ልበፅሓሉ ከባቢ፣ ኣብ ቤተ እምነታት (ቤተ 
ክርስትያን)፣ ኣብ መማእኸልቲ ገረባት፣ ኣብ ዓዲ ቤተሰብ 
ተበዳሊ፣ ይኸውን፡፡

ዓረቕቲ፣ ዓበይቲ ዓዲ (ሸምገልቲ)፤ ልምድይ ዓቕሚ 
ለለዎም ዓበይቲ ዓዲ፣ ብህዝቢ ልምረፁ እዮም፡፡ ኣቦ 
ገረባት ድማ  ተወከልቲ ዓበይቲ ዓዲ እዮም፡፡

እዚኦም፣ ስሪት ለለዎም ኾይኑ መብዛሕትኡ ኣብ 
ዓበይቲ ጕዳያት፣ ኣብ ጐንፂ ብሄራት፣ ቕትለት፣ ብዓሌት፣ 
ብወሰን፣ መንግስታዊ ሃገራዊ ጕዳያት (ውዕላት፣ 
ስምምዓት) ይሳተፉ፡፡

ግዝያዊ (ኣጋጣሚ) ጎንፅታት ልብሃሉ ድማ፤ ብዙሕ 
ስሪት ለየድልዮም፣ ሓደጋ ለየምፅኡ፣ለየስግኡ ጕዳያት 
እንትዀኑ፣ ብቤተሰብ፣ ጐረቤት፣ ኣዕርኽቲ፣ መሓዙት፣ 
ኣጋጣሚ/ ኣብ ግዝያዊ ጐንፂ ልነበሩ፣ ኣብ ህዝባዊ ዕዳጋ 
(መስማዕማዕቲ) ይርከቡዎም፡፡

ዕርቂ እንደርታ ምስ ዘበናዊ ሕጊ ዘለዎ ምትእስሳር 
ከምዚ ዝስዕብ ንረኽቦ፤ስነ  ስርዓት ባህላዊ ዕርቂ፣ 
ለይተፅሓፉ ስሪታት ለለዉዎ  ኣብ ሕገ ልቦና ልምደብ ሕጊ 
እዩ፡፡ እቶም ብሕገ ልቦና ልትግበሩ ስሪታት፤ ድሕሪ ግዜ 
ላብ ፅሑፍ ተለዊጦም መሰረት ዘመናዊ ሕጊ ዀይኖም 
እዮም ይብለና መፅናዕታዊ ፅሑፍ ኣይተ መለስ፡፡

ስለዝኾነ ድማ  ባህላዊ ስነ ስርዓት ዕርቂ ምስ ዘመናዊ 
ሕጊ ቀጥታዊ ዝምድና ኣለዎም፡፡ምኽንያቱ መብዛሕትኦም  
ኣብ ስሪት ዕርቂ እንደርታ ለለዉ፤ ኣብ ዘመናዊ ሕጊ 
ብፅሑፍ ምስፋሮምን ኣብ ዘመናዊ ሕጊ ብፍትሃ ብሄር 
ኰነ ብገበን መቕፅዒ ሕጊ ብዕርቂ ክፍትሑ ልፈቕዱ 
ኣንቀፃት ብግልፂ ካብ ብዘመናዊ ሕጊ  ፍርዲ ምሃብ 
ብዕርቂ እንደርታ ምፍፃም ልሓሸ ውፅኢታዊ ምዃኑ 
ለረድኡ ፅሑፋት ኣብ መንግስታዊ ትካላት ፍርዲ ብሰፊሑ 
ተዘርጊሖም ይረአዩ፡፡

ኣብ ቐረባ እዋን  ብብርኪ መንግስቲ  ባህላዊ ዕርቂ፤ 
ሓደ መማረፂ ትካል  ፍትሒ ልምግባር ሰፊሕ ምንቅስቃስ 
ምጅማሩ መረዳእታታት ይሕብሩ፡፡

ኣብዚ ፅሑፍ ምርምር  ሃም ልተገልፀ፤  መሰረት 
ኹሎም ዘመናዊ ሕጊ  ባህላዊ ስነ  ስርዓት ዕርቂን 
ሃይማኖታዊ ትሕዝቶ ለለዎም ምዃኖም እዩ፡፡ ኣብነታት 
ዝምድናኦም ልምጥቃስ፤ ኣብ ባህላዊ ዕርቂ እንደርታ 
ለለዉ ስሪታት፡-

ብውሳነ ለይተሰማመዐ፣ ተበዲለ ልበለ ኣካል ክረኣየሉ 
ዳግም ልቐርበሉ ስሪት ምህላዉ (ይግበአኒ)፤ምስ ዘመናዊ 
ሕጊ ፍፁም ለይፃረር መማረፂ ፍትሒ ምዃኑ (ዕርቂ ኣብ 
ዘመናዊ ሕጊ ይድገፍ እዩ) ፣እዚ ድማ ልዅሉ ዓይነት ክፋል 
ሕብረተሰብ ብዕርያ ልዳኒ ምዃኑ (ኹሉ ሰብ ኣብ ቕድሚ 

ትሕዝቶን ኸይድታትን ዕርቂ እንደርታ 


	1.pdf
	2.pdf
	3.pdf
	4.pdf
	5.pdf
	6.pdf
	7.pdf
	8.pdf
	9.pdf
	10.pdf
	11.pdf
	12.pdf

